
SIXTH  LEGISLATIVE  ASSEMBLY  OF  MIZORAM 
( THIRTEENTH  SESSION ) 

 
LIST  OF  BUSINESS 

 
FOR ELEVENTH SITTING ON TUESDAY, THE 26th MARCH, 2013 

(Time 10:30 AM  to 1:00 PM and 2:00 PM  to 4:00 PM) 
 

QUESTIONS 
1. Questions entered in separate list to be asked and oral answers 
 given. 

CALLING ATTENTION MOTION 
2. Pu LALDUHOMA, to raise a matter of urgent public importance 
 under Rule 59 of the Rules of Procedure and Conduct of Business in 
 Mizoram Legislative Assembly.  

 
LAYING OF PAPERS 

3. Pu S. HIATO, Minister to lay on the Table of the House a copy of the 
 Twenty Seventh Report of Mizoram Khadi & Village Industries Board 
 2011-2012. 
 
4. Pu H. LIANSAILOVA, Minister to lay on the Table of the House a copy 
 of the Statement on six monthly review of the Finance Minister on the 
 fiscal position of the Government of Mizoram for the first half of  
 2011-2012 (APRIL, 2011 – SEPTEMBER, 2011).  
 

PRESENTATION OF REPORTS 
5. Pu C. RAMHLUNA, to present to the House the Twenty Third Report 
 of Public  Accounts Committee on the Report of CAG of India for the 
 year 2007-2008 relating to Health & Family Welfare Department. 
 
6. Pu C. RAMHLUNA, to present to the House the Twenty Fourth Report 
 of Public Accounts Committee on the Report of CAG of India for the 
 year 2007-2008 relating to Horticulture Department. 

 
FINANCIAL BUSINESS 

DISCUSSION AND VOTING ON DEMANDS 
 

7. Pu J.H. ROTHUAMA, Minister to submit to the vote of the House 
 various Demands under his charge. 
8. Pu ZODINTLUANGA, Minister to submit to the vote of the House 
 various Demands under his charge. 
9. Pu NIHAR KANTI, Minister to submit to the vote of the House 
 various Demands under his charge. 
 
 

NGURTHANZUALA 
Secretary 

…. 

S P E A K E R  : Thi tura hruaite chu chhanchhuak la, Thah mai turte chu 

chhanchhuak thuai rawh.        

              Thufingte 24:11 

  Zawhna leh chhanna kan lo la leh nghal ang a, starred question no. 161-na 

zawt turin member zahawm tak Pu T.T.Zothansanga i lo sawm ang. 

  

Pu T.T. ZOTHANSANGA  : Pu Speaker ka lawm e. Starred question no. 161-

na, Trade and Commerce Minister zahawm tak chhan atan ka zawhna chu hei hi a ni. 

Ginger/Turmeric processing plant DPR kha pawm a ni ta em ? tih a ni. 

 

S P E A K E R : A chhang turin a changtu Minister zahawm tak Pu Lalrinliana 

Sailo i lo sawm ang. 

 

Pu LALRINLIANA SAILO, MINISTER     : Pu Speaker member zahawm tak 

Pu T.T.Zothansanga zawhna chhanna chu Ginger/Turmeric processing plant DPR hi Planning 

Department  Govt. of Mizoram in Ministry of Commerce and Industry, Govt. of India lo 

pawm turin a thawn tawh a, chhanna nghah mek a ni. 

 

S P E A K E R : Zawhbelhna, Pu T.T. Zothansanga 

 

Pu T.T.ZOTHANSANGA  : Pu Speaker ka zawhbelhna te, 1) DPR kha lo 

chhuak ta se, khawi hmunah nge bun tum a nih, tin, mimal hma la te eng chen nge tunah hian 

puihna kan pek theih, turmeric leh sawhthing ah hian tih ni sela. Tin, Pu Speaker tunah hian 

ka sawi duh chu Reiek ah khuan Aieng an siam nasa khawp mai a, tunah hian Mizoram 

chawm thei turin hma an la a. Nikum May 2012 hmalam kha chuanin ` 260 in an ti thin a, 

amarawhchu Reiek ami ten 150 an tih lai khan vai ho khanin Sahara leh MDH Company in 

Mizoramah ` 120 in an rawn ti ta thut mai a. An tum ni bera lang chu Mizoram a lokal ho in 

a an theih  baka rawn capture an tum a ni. Ram pawn atanga lo lut tur dan theihna a awm em? 

dan tumna a awm em? Company lian zawk te tih kha kan zawt tel duh a. Tin, sawhthing hi lo 

process ni ta sela eng anga process tur nge? tuna kan awmdan pangaia kan hralh kan hralh ai 

hian process hi a hlawk reng em tih kha kan zawt duh a. Tin, a tawp berah chuan local in kan 

tih chhuah ve hian tax exemption tunah hian kan pe mek a, hei hi pek chhunzawm zel tumna 

a awm em? pek chhunzawm zel theih a ni angem? tih kha ka zawt a ni. 

 

Pu LALDUHOMA : Pu Speaker, ka zawh belh duh chu hemi plant hi a capacity eng 

ang nge a nih dawn ? Tin, sorkar ta tur a ni dawn tihna a ni em ? A senso te hi eng zatnge tih 

ka zawt duh a, tin, mimal thahnem ngai ten Delhi Pragati Maidan a powder a an siam an zuk 

zawrh hi a man a to em em a, kg-ah ` 600 te in an ngama, an demand teuh a, supply tur an nei 

si lova, khatiang ho khan an mamawh ngawih ngawih a. Tin, sun dry hi a rate a sang ber tih 

ka sawi zing viau tawh a, he House-ah pawh hian, sorkar tih ni ringawt lo hian hetiang lama 

hma la duh te hi tanpui dan leh puih dan a awm ve thei em tih a ni. 

 

S P E A K E R : Awle, a chhang turin a changtu Minister i lo ko ang. 

Pu LALRINLIANA SAILO, MINISTER  : Pu Speaker zawh- belhna khawi 

hmunah nge ni ang tih kha a hmun tur hi kan la chiang chiah lova, kan rilru ah chuan 

sawthing thar tamna hmun leh remchang deuh kan rilru ah a awm a. Champhai district lam te 

pawh hi Khawzawlte pawh rilru ah chuan a awm a, amarawhchu kan la chiang chiah lova. 

Tin, Pu Speaker hemi NIIT kan tih hi Trivandrum a mi base an nei a National Institute for 

Inter Disciplinary Science and Technology Thiruvananthapuram amite an ni a, an scienctist-

te nen hian kan inbe renga, anni hi All India Processing Authority an nih avangin an reliable 

ber tura kan ngaih avanga han tih tir kan ni a. Tin Pu Duha zawhna nen khan chhang kawp ta 

ila, a man hi vaibelchhe 3 leh a chanve (3.5 crore) vel tura ruahman tir a ni a. Tin, PP Mode a 

tih tur a ni, PP mode a kan han tih hian a that mai kan han ring deuh a Pu Speaker. Tin, 

zawhna neitu Pu T.T. Zothansanga zawhna kha mimal hmalakna te engnge kan khawih dan a 

ti a, mimal hmalakna hi khawl anga lo ti ve te pawh an awm a; amaherawh chu keini hian 

chutiang in kan puih teh chiam lova, kan sawi leh kan sawi hnu MAMCO-in an enkawl ber a 

ni a, an kawng kawhhmuh tu solicitor ang chi in kan in ngai a, sorkar chuan an vei vahna 

hrang hrangte kha kan tih dan a ni.  

 

   Tin, ram pawnlam a mi lo lut tur te dan tumna a awm em tih a hi, chutiang in 

kan ngaihtuah lova,  a chhan chu ram pawn amite hi lo lut se kan duh zawk a, keimahni ngau 

ngau chuan processing center emaw project reng reng a hi kan intlin chiah loh avangin ram 

pawn a mi hi lo kal tam se tha zawk in kan ring a.  Tin, a plan capacity kha chu ka sawi tawh 

ang khan in a chhung technical kha ka hre chiang lova, pu Duha kan member zahawm tak 

zawhna kha.  Heti ngawt ai hi chuan in process a nih chuan a hralh pawh a man zawk anga, a 

powder in emaw a tui in emaw chu chu kan in rin avangin hmala kan ni e.  ( Pu 

T.T.Zothansanga : Pu Speaker a rate a kha )  Pu Speaker, Sahara tih chiah chu, ka lo hriat pui 

ve lem lova tin mimal hian an mahni a ti hi an awm ve nawk a, keimahni min rawn chuang 

lova; thahnem ngai leh tui tak a tite pawh an awm a, kha kha chu kan zuk hriat pui sise lova. 

Tin, sundry tih ang chi pawh kha a ni tho mai. 

 

Pu T.T. ZOTHANSANGA  : Pu Speaker, min lo hre thiam la tawite in kan 

sawi leh lawk teh ang. Tunah hian Reiek atang khuan Aieng  hi an ti chhuak ve nasa a, 

Mizoram pawh chawm thei tur angin an in ngai a, tunah pawh Delhi base Firms-te nen pawh 

thlatin quintal 25 atanga 30 pe thei turin an inti a, chutihlai chuan nikum May thla chawhma 

lam khan in 260 in Sahara leh MDS ten Mizoram ah an rawn pek thin a kha helai mite hnawh 

tawm nan khan ` 120-in an rawn pe thut mai a ni, tichuan Mizoram atanga `150 atanga hralh 

thin tu te khan hralhna an hnawng tih tih ta mai a, an ni (vai firm)pawh chuan tihto leh chu an 

tum reng a amaherawh chu engemaw chhung han capture a khulai amite thil tithei lova rawn 

siam kha an tum a ni.   

 

  Kha kha an boruak kha a ni a, rampawn atangin lo lut se han tih ngawt a kha; 

Aieng hrim hrim a hi chu Non-Tax-able angin  a lo siam theih ta a, kan into delh dawn in a 

lang tlat mai a ni. Tin, local exemption a kha kan chhun zawm zel thei a ngem tih kha a ni 

baawk a, Horticulture hmalakna  avangin, Shillong lam atanga an lo lak tawh thin kha tunah 

hian an ching kha a ni a. Aieng bikah khan kan in to delh dawn chiang khawp mai, khalaiah 

khan competitor pawn lam atanga lo kal ten a, kan mite an rawn hneh chhuh mai theih dan a 

kha venpui theih dan a awm lawm ni kan tihna a nih chu. 

 

SPEAKER  : Le, Pu Duhoma zawhna te pawh kha a la chhang kim lo deuhvin ka 

hria a, Minister khan han sawi leh teh se. 

 

Pu LALRINLIANA SAILO, MINISTER  : Pu Speaker, kan hriat tlan angina 

MAMCO hi kan limit ang reng hle a, Sawhthing a ni emaw hmarcha ani emaw, aieng a ni 

emaw a ching tu te leh a ling tu ten a duh thala an zawrh leh an process kha sorkhr tharin a a 

policy a nihtak avangin lo lut an ni emaw hralh chhuak an nih avang khan in kan control in 

leh kan enpui em em lova, tichuan rate a that tum in a tha a; rate a that tum lohvin a thalo a ni 

mai a, amaherawhchu a vaiin an duh dan dan a min rawn control tur kha chu tunah hian kan 

veng reng tho a. Chutih rualin tuna an han sawi ang chi kha a awm a,  Sorkar hmasaah khan 

vaibelchhe 30  bawr vel niin ka hria a, ka hriat sual loh chuan keini pawh  opposition ah kan 

awm a, lakadong variety ang a sawi kha a rawn thleng tawk tawk thin a, mahse lakadong anih 

loh zia chu kan hre tlang a, ka inah ngei pawh bag 10 dawn lai mai kha kan hung kha a ni a. 

Lakadong variety kha a ni lova, tichuan Mizoram hmun tinah khanin sem darh chum chum 

mai kha a  ni a, a pawisa sen tawh zat chhut chuan vawiinah hian Aiengah hian in todelh mai 

nilova, thawn chhuah zur zur khawp kha thar tawh tur kan ni a Pu Speaker, khami Sorkar 

hmasaah khan. Amaherawhchu tun hi kan dinhmun ala ni a, engle khawle kan thlai thar 

chingtu te leh kut hnathawk tute  hamthatna tur ang anih chuan hma kan lo la zui zel ang a, 

keini pawhin kan lo en ve leh ang a, tha tharin hma kan lo la leh ang e, tih kha ka sawi theih 

ni mai teh se.Ka lawm e. 

     

S P E A K E R : Zawhna dangah kan kal ang a, zawhna 162-na zawt turin 

member zahawm  tak  Pu P.P.Thawla i lo sawm ang 

 

Pu  P.P. THAWLA : Pu Speaker ka lawm e. Co-Operation Department enkawltu 

Minister zahawm tak chhan atana ka Starred Question    No.162 chu  hei hi a ni – 

a) Vaidyanathan Committee Recommendation angina State Government hian Short 

Term Cooperative Credit  Structure-ah  (STCCS) Share 25% of  paid up share aia 

tam a neih chuan a excess amount chu grant-a let tura tih ani a. Tunah hian State 

Sorkar hian Apex Bank leh Primary Agriculture Credit Societies-ah 25% aia tam 

share a nei em? 

b) La nei nise engtikah nge Grant ah  convert a tum? tih a ni e. 

 

S P E A K E R : A chhang turin a changtu Minister zahawm tak Pu J.H. 

Rothuama  i lo ko ang. 

     

Pu J.H. ROTHUAMA, MINISTER : Zawhna (a) chhanna chu-  Nei tih a ni a 

(b) chhanna chu -  Ngaihtuah mek a ni tih a ni. 

 

                          *Speech not corrected 

S P E A K E R : Zawhbelhna,  Pu P.P. Thawla 

     

Pu P.P. THAWLA : Pu Speaker, ka zawh belhna chu, kum 2009 ah khan 

memorandum of understanding  Sorkarin a sign  diam tawh  a.  Hemi 25% above share a 

neihte hi a hma lama convert a nih loh chuanin Apex bank tan 22.45 crore vel hi revival 

pakage hi lapse thei ani a. Chuvangin ngaihtuah satliah mai ni lovin an hmuh tur ang an lo 

hmuh theih nan leh a lo lapse  palh mai  loh nan a rang lam a tihfel turin kan Minister hian 

min tiam thei angem aw tih  ka han zawhbelh e. 

     

S P E A K E R : Awle, chhang turin a changtu Minister  zahawm tak Pu J.H. 

Rothuam i lo  ko ang. 

 

Pu J.H. ROTHUAMA, MINISTER : Zawhna kha a bang, a chuang ti mai a 

cooperative society-in share a neih kha tunah hian Sorkar-ah theh luh mek a ni a. Sorkarin a 

ngaihtuah ran beisei a ni. 

                                   *Speech not corrected. 

     

S P E A K E R : Zawhna 163-naah kan kal ang a, a zawt turin member zahawm 

tak Pu Lalthansanga i lo sawm ang 

     

Pu LALTHANSANGA : Pu Speaker, ka lawm e. Ka zawhna School  Education  

Department  Minister  changtu  zahawm takin min chhan atan–N.Vanlaiphai Govt. High 

School – a nikum January 2012 atanga vawiin thlenga Science Teacher la awm lo hi dah 

tumna a awm em? 

 

S P E A K E R : Chhang turin a changtu Minister zahawm tak  Pu Lalsawta i lo 

sawm ang 

     

Pu LALSAWTA, MINISTER : Member zahawm tak Pu Lalthansanga zawhna  

No. 163-na,  N.Vanlaiphai Govt. High School-a nikum January 2012 atanga vawiin thlenga 

Science Teacher la awm lo hi dah tumna a awm em? tih chhanna chu hetiang hi a ni. 

N.Vanlaiphai High School-a nikum January 2012 atanga vawiin  thlenga Science Teacher la 

awm lo hi dah tum a ni. 

 

SPEAKER : Zawh belhna  Pu Lalthansanga,  a  dawtah  Pu  John Siamkunga. 

 

Pu LALTHANSANGA  : Pu Speaker, ka lawm e,  kum khat hnuah min dah sak a.  

Lungkawlh Primary School-ah hian  zirlai 117 an awm a Teachers hi pahnih chauh an awm 

mai a. 117 enkawl tan hi chuan a hau tak  khawp mai a. A dang an awm lova,  hei hi min dah 

belh sak theih ang  em ? Tin, Lungchhuan Primary School  ah hian Teacher pakhat regular a 

awm a, a training lehnghal a, tunah  tak   phei chuan an awm lo a ni a.  hetah hian zirlai 56 an 

awm a.  Tin, Chekkawn Primary School ah hian  zirlai 30 an awm a, Teacher pakhat a awm a.  

Hei hi min dah belh sak theih ang em ?  Tin, East Lungdar  Primary School–II ah hian  zirlai 

30 an awm a,  Teacher pakhat  a awm a.  Hei hi min dah belh sak theih bawk ang em ? Heng 

hi ka han sawina chhan pawh  Pu Speaker, hmanni ah khanin  MZP ten nawrh hial an tum a 

an tihna kha a ni a, kan mamawh hle avang khanin  hei hi chiang deuh hlekin min han hrilh 

theih se tih kha  ka ngen nghal bawk a ni. 

 

Pu JOHN SIAMKUNGA : Pu Speaker, ka lawm e.  Muallianpui-ah khian High 

School Teacher rei tak  an awm tawh lova, kan Minister zahawm tak hnenah hian kan dil a, 

min pe a. Amaherawhchu, min pek kha Science Graduate ni lovin, Arts a lo ni zawk a.  Chu 

chu a awmna lamah a kir leh ta rih a.  Tun Session tharah hian  Science Teacher tak tak hi 

min pe angem tih ka zawhna a ni e. 

 

SPEAKER    : Member tam tak pawh kha in bialah khatiang  kha chu a awm nual ka 

ring a, a theih ang angin a changtu Minister-in han chhang teh se. 

 

Pu LALSAWTA,  MINISTER :  Pu Speaker, zawhna nei tu, Pu Thansanga 

zawhna, zawh belhna ah pawh khan, nichina ka chhanna ah pawh khan  neih lo niin kan in 

hria, ka tihna chhan pawh kha  B.Sc. pahnih an nei a.  B.Sc. te hi  Biology an la emaw, 

Mathematics an la emaw Science teacher, Science zirtir theih tur  a ngaih an ni a. 

Mathematics  an lak chuan Biology an zirtir theih lovang a, Biology an lak chuan 

Mathematics an zirtir theih loh thung ang a. Chutiang deuh chu a nih avangin Science 

Teacher pahnih  an neih hi  kan hriat  pui reng a. Mahse, anmahni khaw lamah hian an lo 

inzep deuh a. Pakhat hi dam lo a nih avang hian  kan hriat lem lo hian an lo inrem siam  hi a 

lo ni a. tlaikhaw hnuah kan hria a, kum khat hnuah. Chutichuan Science Teacher B.Sc. pahnih  

nei renga kan hriat avang khan North Vanlaiphai-ah hian  dah belh tul pawh kan ti lova, kan 

dah belh lo reng a.   

 

   Mahse, khatia MZP in a an huaihawt a kan han hriatchian tak hnuah khan, 

pakhat kha thih ngamin a lo na a ni a.  Kan han hriat chian chuan, e khai ;  a pawi hle mai, 

hetiang tak hian zirtirtu an lo neih loh reng a ni  hi, kan ti a, tunah hian, R.Lalduhawma, 

M.Sc., B.D., Theology chu Diltlang atanga sawnin he North Vanlaiphai-ah hian .. session tan 

ve leh a zawm nghal turin order kan chhuah tawh a, amah pawhin  kan be pawp a,  ka kal 

dawn e, a ti a. Chuvangin  North Vanlaiphai-a an harsatna hi chu  kan chingfel in kan hria a. 

 

  Tin, Lungkawlh ah te, Chekkawn ah te,  East Lungdar-ah te zirtirtu  an tlem 

tih kha  kan hre vek mai a, Aizawl atang leh a hmunah te pawh kan commissioner-te, kan 

Officer dang te pawh kalin  an han en a.  Khaw hrang hrangah an enkual a.  An tlawhna 

chinah chuan, hmanniah pawh kan sawi tawh ang khan, Demand ni tak khanin  kan sawi nual 

tawh kha.  

 

  Zirtirtu hi 1710 vacant post  fill-up loh a awm a. Tin, VRS a chhuak 300  an 

awm bawk a.  chungte avang chuan a harsa khawp mai a. Mahse Pu speaker, Zirtirtu pakhat 

maiin a School a enkawl hi a that loh avangin  pahnih tal hi chu awm teh se,  kan ti a. Pahnih 

awm hram tur hian  remruatna kan han nei mek a, pahnih awm tur  hian,  kan  Right  of  

Children  to  Free  and  Compulsory  Education  Act  hian  a  lo  sawi  ve  reng  reng  a,  

pahnih  aia  tam  an  awm  dawn  chuan  61 atanga a aia chunglam  te  lo  awm  ngai te a ni  

ve a.  Chuvang  chuan  a  norm,  a  Dan  ang  hian  pahnih  te  an  awm hi chuan  kan  thiam  

ve  deuh  a  kan  hriat  avangin  pahnih  tal  awm  tur  hian  kan  buatsaih  a, chung  ang  chu  

academic  session  April  ni  2  hma  hian  chutiang  a  buatsaih  vek  chu  kan  tum  a,  an  

rawn  sawi  pawh  kha  kan  member  zahawm  tak  tak  ten  an  bial  ah  harsatna  an  tawk  

tih  ka  hria  a( 

 

   (Interruption  Pu  Lalthansanga  : Speaker,  Lungkawlh  bikah  hian  117-ah  

hian  pahnih  chauh  an  awm  a,  hei  hi  engtia  consider  tur  nge?).  Hei  hi  chu  a  norm  

kan  neih  ang  a  tih  hram  hi   kan  tum  ang.  112  ah  khan  4  awm  tur  a  nih  chuan  4  te  

pawh  dah  hram  kan  tum  ang  a.  Amaherawhchu  kan  hriat  theuh  angin  zirtirtu  han  tih  

hian  regular  hi  an  rawn  ngiat  deuh  vek  a.  tin,  dah  pawh  an  dah  sang  deuh  a  an  

hlawh  te  pawh  a  lo  sang  deuh  hlek  a,  amaherawhchu  mihring  kan  indaih  miau  loh  

avang  hian  SSA  atanga  special  trainer  te  kan  theih  ang  ang  hian  kan  pawt  khawm  a,  

chutiang  ang  chuan  kan  ti  ve  nawk  nawk  a  in  hriatthiam  pawh  a  ngai  khawp  a,  

harsatna  kan  tawk  tlang  a.  Kan  theih  ang  tawkin  sem  rual  leh  sem  zai  hi  kan  tum  

ve  mek  a.  Tin, member  zahawm tak  Pu  John  Siamkungan  Muallianpui  a  sawi  pawh  

kha  academic session tan  a  nih  a  khilai  sikul  atan  tangkai  thei  tur  hian  chuan  science  

teacher  hi  chu  pek  kan  tum  tih  kha  ka  chhan  theih  na  a  ni  e.  Ka  lawm  e. 

 

Pu  C. RAMHLUNA  :  Pu  Speaker,  khawngaih  takin  Diltlang  sikul  

atanga  sawn  chhuah  tur  kha  khawi  Diltlang  nge  tih  leh  kha  Diltlang  high  school  khan  

in  an  mamawh  ve  ta  lo  em  ni?  tih  kha  ka’n  zawt  duh  e. 

 

Pu  LALSAWTA, MINISTER : Pu  Speaker,  member  zahawm  takin  a  rawn  

zawhbelhna  kha  mamawh  lo  tawp  tak  tak  hi  chu  tumah  an  awm  lo  a,  mahse  kan  

theih  ang  ang  hian  kan  sem  zai  a.  Kan  sem  zai  hian  thenkhatah  hi  chuan  naupang  te  

an  lo  tlem  deuh  a  kan  in  pawhthlak  sak  te  pawh  a  ni  ve  deuh  a.  Mahse  keimahni  in  

a  zirna  in  a  nih  ang  a  a  kalpui  tur  ang  pha  lo  lutuk  a  tih  hi  chu  kan  tum  bik  lova.  

Diltlang  in  an  mamawh  loh  vang  nilovin  tun  a  kan  han  en  chuan  Diltlang-ah  khan  

heng  hmun  dang  a  mi  ai  chuan  an  ziaawm  deuh  a  kan  hriat  avangin  khatiang  khan  

kan  in  remsiam  in  kan  inpawt  thla  thin  a  ni. 

 

SPEAKER : Le,  zawhna  164-na  zawt  turin  Pu  R.L. Pianmawia  ilo  ko  ang. 

 

Pu  R.L. PIANMAWIA : Pu Speaker, ka zawhna 164-na GAD  changtu  Minister 

zahawm tak chhan atan - Tuna Sinlung Development  Council  budget cheng  nuaih  300.00  

hi  tihpun  zel  theih  a  ni  em?  tih  a  ni  e. 

 

SPEAKER   : A  chhang  turin  a  changtu  Chief  Minister  zahawm  tak  Pu  Lal  

Thanhawla  i  lo sawm ang.  

 

Pu LAL THANHAWLA, CHIEF MINISTER  : Pu  Speaker,  an  hnathawh  dan  

a  zir  te  kan  en  ang  a,  tin,  sum  dinhmun  te  kan  en  ang  a,  a  tul  angin  ngaihtuah zel a 

ni  ang.   

SPEAKER  : Zawhbelhna,  Pu  R.L. Pianmawia. 

 

Pu  R.L. PIANMAWIA : Pu  Speaker,  Sinlung  Development  Council  hi  a  

enkawl  turin  GAD  Department  hi  hman  a  ni  a,  amaherawhchu  kawng  hrang  hrangah  

anni  enkawl  na  hna  hi  GAD  hna  tam  tak  buaipui  tu  tan  chuan  harsatna  a  awm  thin  

a  chuvangin  Sinlung  Development  Council  enkawl  tur  hian  Planning  Department  hi  a  

hman  theih  ang  em?  tih  a  ni  e. 

 

SPEAKER  : A  chhang  turin  a  changtu  Chief  Minister  zahawm  tak  Pu  

Lal  Thanhawla  i  lo  ko  ang. 

 

Pu LAL THANHAWLA, CHIEF MINISTER : Pu  Speaker,  Department  hna  

ngah  lo  tak  tak  an  awm  lo  a.  Tin,  a  enkawl  turin  Sorkarin  a  duh  apiang  Department  

a  assign  thei  ang. 

 

SPEAKER   : Le,  duh  tawk  ang  aw.  Zawhna  165-na  zawt  turin  member  

zahawm  tak  Pu  C. Ramhluna  i  lo  ko  ang. 

 

Pu  C. RAMHLUNA : Pu Speaker,  Trade   &  Commerce  Department  changtu  

Minister  zahawm  tak  chhan  atan.  Ka  zawhna  chu  hei  hi  a  ni  -   

(a) Hruitezawla  Rest  House  sak  zawh  tak  saw  a  sanctioned  amount  engzatnge? 

(b) Tunge  contractor  ni  a,  khawi  khua  nge? 

(c) Furnitures  hi  dah  tumna  a  awm  em?  tih  a  ni  e. 

 

SPEAKER    : A  chhang  turin  a  changtu  Minister  zahawm  tak  Pu  Lalrinliana  

Sailo  i  lo  ko  ang. 

 

Pu  LALRINLIANA  SAILO, MINISTER  : Pu  Speaker,  member  zahawm  

tak  Pu  C. Ramhluna  zawhna  chu  Hruitezawla  Rest  House  sak  zawh  tak  saw  a  

sanctioned  amount  engzatnge?  tih  chu  nuai  28, 55, 000/-  tih  a  ni.  (b)  Tunge  contractor  

ni  a,  khawi  khua  nge?  Pu  Lalnunmawia,  Khawhai  a  ni  e.  Furnitures  hi  dah  tumna  a  

awm  em?  tih  chu  tunah  chuan  dah  tumna  a  awm  rih  lo  tih  a  chhan  a  ni  a,  

amaherawhchu  Pu  Speaker,  hman  ni  khanin  budget wine up naah khan in a rawn sawi 

thiam bawka a pawimawh ate dah kan tum ang tiin ka lo sawi tawh a, dah kan tum e.  

 

SPEAKER  : Zawh belhna, Pu C. Ramhluna. 

 

Pu C. RAMHLUNA : Pu Speaker ka lawm e, ka zawh belh duh chu he Rest House hi 

Rest House hlui kha chei hnum deuh mai kha a ni a, Rest House awmsa an chei hnum taka 

kha engzatman nge? englaia sak nge ? tih kha ka zawt duh a, chubakah chuan Pu Speaker  

kan Minister zahawmtak khan min lo hriat sak tura ka duh chu he Rest House hi  furniture  te  

dah a, luah theih a siam a chowkidar te dah a nih loh chuan  tunah pawh report ka dawn dan 

in Darthlalangte, Tukverhte pawh tihchhiat a ni  mai dawn ni a hriatna  te a awm a, tin, Nula 

Tlangval te pawn hmang tangkai dawn a hriatna te kan nei a, chuvang chuan hei hi 

engtikahnge luah theih tak tak a siam theih anihang tih kha kan zawt duh a ni e. 

 

SPEAKER   : Pu Lalduhoma, ani hi Themtlengte zawk ang deuh a ni a, 

hriatloh lai pawhin zawhna apiangah a lo inrawlh hman zel a, Pu Lalduhoma i lo ko ang. 

 

Pu LALDUHOMA : Pu Speaker, Hruitezawlah sawn hman atangin tunah pawh 

Vawk hi an rawn tawlh lut nasa em em mai a, tunah hian Mizoram pumpuiah Vawk pul hri a 

leng a,  a sa pawh kan ei ngam tawhlo a ni a,  Trade & Commerce changtu Minister hi Health 

changtu a ni tho va, ti sawn an rawn lut ringawt mai a,  a nih ang ang sawn kan pawm mai 

nge, regulate dan deuh te a awm em,  an hrisel leh hrisel loh te endikna a awm em ? Mi 

thenkhat rindanah chuan sawlam atanga lo kal sawn heng natna te hi a rawn pawlut a ni mai 

awm mang e, tih te a awm a, chu chu tunlai taka kan harsatna hi a ni a, chuvangin sawlai 

hmuna bungrua lo lut saw, a dang te pawh saw regulate deuhna a awm nge, saw ti ringawt 

sawn mimal an sumdawn pui te  nen hian an kal pui tawp mai, ran an nih chuan a hrisel leh 

hrisel loh te pawh endik ve dan a awm ve thei em ? tih ka zawt e. 

 

SPEAKER : A chhang turin a changtu Minister i ko ang.   

 

Pu LALRINLIANA SAILO, MINISTER  : Pu Speaker, zawhna neitu 

member zahawmtak Pu Rama zawhna kha chhang phawt ila a that ka ringa, Furnitures kha 

engtiknge kan dah ang tih kha chu kan la session a, kan la meeting thei lova, kan han indap 

mek a ni e, kan dah thuai chu ka ring a, tin, Pu Speaker a sawi ang khan in saw lai Rest 

House chauh saw a ni lova, Choro Quarter te, a dang thar saw kan siam vek a ni a, pahnih kan 

han dah a, mahse, tunah a rawn sawi ang khan furnitures thar te leh a bungrua te engmah kan 

tih loh avangin riah tak tak thei a nilova, Champhai Mualkawi ami kha kan transfer phei a 

pahnih, amaherawhchu, duhthusam in a la function lo a ni, Tin, Rest House hi a awmzia 

takah chuan tunhma khan sawlai saw lo sak tawh a ni a, tunah khan kan han sawi khawm a, 

member zahawmtak Pu Duha rawn sawi ang khan in bungrua hi a rawn lut nasa tho mai si a, 

tin, chumai a ni lova a pawimawh chho dawn zel mai si a, keimahni va thlen hma hian 

engineer te an kal a, tichuan an va thawk ta a, mahse, Trade & Commerce Officer te, Lai 

District hotute leh Executive member Revenue changtu te an vaiin an kal a nikhat chu an lo 

sak tawhna kha Rest House leng chiah chiah Motor pakhat dah theihna a ni a, tichuan an ram 

pek chhuna kha a ni si a, hetah hi chuan engmah future plan pawh a awm thei lo anga,  chumi 

hmunah chuan Soil Department in Quarter an lo sa tawh a, a sir tawn tawn kha a khat vek 

bawk si a, “hei hi Rest House awmna tur a ni ngai love” kan ti a, hna an lo thawk vek tawh a, 

ti mai ila a beam thleng a lo awm tawh a, tichuan tuna mi hi hmun tha zet mai hi a awm hlauh 

mai a, tichuan hei hi tu building nge tih kan han zawt a, tuman ka ta an lo ti lova, PWD  EMC 

kan zawt a, tin, sawlai  changtu kan zawt a, tuman ka ta an lo ti bawk si lova, Planning te kan 

zawt a, hmanlai chuan kan ti ngei mai a, amaherawhchu tu ta nge kan hrelo a ni an ti a, a chhe 

vek tawha chu erawhchu an  ti  mai  mai  a  tu  ta  nge  ni  ka  hre  lo  an  ti  a,  a  chhe  vek  

tawh  a  chung  erawh  chu,  tichuan,  hemi  hmun  hi  kan  neih  theih  chuanin  tiin  Lai  

Autonomous  District  Council  a  CEM  leh  EM  te  leh  MDC  te  khanin  kan  pe  thei  che  

u  hmun  pawimawh  in  siam  dawn  chuan  an  ti  a,  tiang  chuanin  a  kal  chho  ta  a,  saw  

tha  takin  an  sa  a, sawtianga  kan  chhuah  thei  saw  kan  lawm  khawp  mai.  Pu  Speaker,  

engemaw  sawlama  tui  te  leh  saw  lam  a  kal  duh  te  tan  pawh  Rest  House  tha  tak  leh  

quarter  te  kan  nei   ta  a  kan  lawm  khawp  mai. 

  Tin,  member  zahawm  tak  Pu  Duha  zawhna  kha  ni  e  Dilzawl  ah  hian  

vawk  chauh  a  lo  kal  lova  ka  sawi  tawh  ang  khanin  oil  te  a  lo  kal  a,  tin,  thil  tam  

tak  a  lo  kal  a  ni.  Khawl  tha  tak  tak  te  pawh a  lo  kal  bawk  a  chu  chu  lo  check  

emaw,  lo  en  emaw  kha  a  awm  lem  lova.  Tin,  eng department mah khan hemi  custom a 

ni  emaw,  excise  an  nia  maw khang  ho  kha  an  lut  lo  hrim  hrim a,  ti  sawn  a  free  

khawp mai  a, free  movement  tak  meuh  meuh  a  ni a, Vawk  lo  lut  pawh  kha  keini  

pawn  kan  khawih  em  em  chuang  lova  ka  rin  dan  in  Vety  te  pawh  hi  an  luh  ran  chu  

a  ngaih  ka  ring  a.  Hmannia  kan  sawi  ang  khan a  hrisel  leh  hrisel  loh  emaw  ei  leh  in  

lo  test-na  turin  food  testing  laboratory  kha  tunah  hian  Thenzawl-ah  kan  buatsaih  mek  

a,  kan  improve  chho  mek  dawn  a,  thahnemngaia  member  zahawm  takte  rawn  sawi  

kha  kan  lo  enzui  zel  ange  tih  kha  ka chhanna a ni  e. 

 

S P E A K E R : Zawhna  166-na  kan  la  anga,  a  zawt  turin  member  

zahawm  tak  Pu  P.P. Thawla  i  lo  ko  ang. 

 

Pu  P.P. THAWLA : Pu  Speaker  ka  lawm  e.  School  Education  Department  

changtu  Minister  zahawm  tak  chhan  atan  ka  starred  question  166-na  chu  hei  hi  a  ni – 

(a) Mizoramah  RMSA  High  School  engzatnge  din  a  nih  tawh ? 

(1) Aizawl  District  ah  engzat ? 

(2) Lunglei  District  ah  engzat ? 

(3) Saiha  District  ah  engzat ? 

(4) Champhai  District  ah  engzat ? 

(5) Kolasib  District  ah  engzat ? 

(6) Mamit  District  ah  engzat ? 

(7) Lawngtlai  District  ah  engzat ? 

(8) Serchhip  District  ah  engzat ? 

b) RMSA  High  School  din  tawh  te  tan  building  sak  zawh  tawh  engzat  nge  ni  

 a,  la  sak  loh  engzat  nge  awm ? 

c) RMSA  High  School  a  zirtirtu  hian  thla  khat  ah  cheng  engzat  nge  an  hlawh ?  

 Headmaster  in  cheng  engzat  nge  a  hlawh ?  tih  ani  e. 

 

S P E A K E R : A  chhang  turin  a  changtu  Minister  zahawm  tak  Pu  

Lalsawta  i  lo  sawm  ang. 

 

Pu  LALSAWTA,  MINISTER : Pu  Speaker,  member  zahawm  tak  Pu  P.P. 

Thawlla  zawhna  chhanna  chu  hetiang  hi  a  ni :- 

 Mizoram  ah  RMSA  High  School  81  din  a  ni  tawh,  hetiangin – 

 Aizawl  District  - 16 

 Lunglei  District  - 17 

 Saiha  District  -  7 

 Champhai  District  -  5 

 Kolasib  District  - 11 

 Mamit  District  - 11 

 Lawngtlai  District  -  9 

Serchhip  District-5  a  vaiin  81  an  ni  a  heng  zingah  hian  sak  zawh  tawh  hi  23  an  

awm  a  la  sak  loh  a  then  sak  mek  58  an  awm  a.  Tin,  RMSA  High  School  a  zirtirtu  

leh  Headmaster  te  hlawh  hi  engzat  nge  tih  zawhna  hi  zirtirtu  leh  Headmaster  te  

hlawh  hi  an  vaiin  a  inang  vek  a,  `  27,000.00  vek  an  hlawh  a  ni. 

 

S P E A K E R :    Zawhbelhna, Pu  P.P. Thawla  chutah Pu  K. Lianzuala. 

 

Pu  P.P. THAWLA : Pu Speaker ka  zawh  belhna chu - a  lawmawm  hle  a  hei  23  

lai  sak  zawh  tawh  ani  a  58  sak  mek  ani  a,  hei  hi  building  kan  mamawh  a  tawk  mai  

em ?  A  dang  sanction  dil  belh  tumna  te  a  awm  em  tih  a  ni  e. 

 

Pu  K. LIANZUALA  : Pu  Speaker,  ka  zawhna  chu  Sialhau  leh  Khawbel  

ah  RMSA  High  School  sak  tur  awm  a  awm  a,  engtikah  nge  sak  tan  ve  anih  ang  tih  

ka  zawt  e. 

 

SPEAKER : A  chhang  turin  a  changtu  Minister  Pu  Lalsawta  i  lo  sawm  ang. 

 

Pu  LALSAWTA,  MINISTER : Pu  Speaker,  zawhna  neituin  a  rawn  

zawhbelh  chhanna  kha  chu  tuna  81  bakah  hian  keini  chuan  proposal ang  in  kan  nei  a,  

April  thla  hian  PAB  Project  a  Approval  Board  an  thu  dawn  chauh  a  chumi  chuanin  a 

rawn  remtih  chuan  kan rawtna  te  an  rawn  pawm a,  kan rawt  zat  ang te  an  pawm  

chuan  engemaw  zat  hi  chu  kan  neih  belh  dawnah  kan  ngai a. 

 

  Tin,  tuna  building  kan sak  ho  hi,  a  building  pawh  kan sak  hma  hian  

Zirtirtu min rawn  sanction  vek mai  a  “Secondary  level  hi  kan  ngai  pawimawh  a  ni,  

chuvangin  Zirtirtu  lo  in  la  zung  zung  ula”  an  ti  a.  School  kan  la  sa  zo  si  lova  kan  

tih  pawhin “Thingtlang-ah  khaw neitute  nen  a  remchang  changah  School  lo  kal  ve  

phawt mai  sela,  tan  kan  duh  a  ni”  an  tih  avangin  building  kan  la  sak  zawh  loh,  a  

tan pawh  kan  la  tan  loh  thleng  hianin  High  School  engemaw  zat  hi  tunah  hian  kan  

hawng  a,  Zirtirtute  pawh  kan  nei  a.  Tin,  khatianga  ti  kan  nih  avang  khan  hmun  

thenkhatah  phei  chuan  tuna  kan  indaihlohna  nasa  lutukah  hian  naupang  nei  tlem  lutuk  

te  annih  bawk  chuan  thenkhata  mite  hi  chu  School  pangngaiah  Government High 

School-ah  te  kan lo  pawt  then  a,  a  remchang  phian  a,  chu  chu  tuna kan  sak 

chungchang  leh  School  Zirtirtu  kan  inpek  dante  a  ni  a. 

 

  Tin,  Sialhau  leh  Khawbel  tih  chungchang kha  zawhnaah  hian  a  awm  

thovin  ka  hria  a  hmundangah  hian.  Hetah  hian  sakbelh  tum a  ni tih  kha  ka  chhanna  a  

ni e. 

 

SPEAKER : Zawhna  No.  167-na  zawt  turin  member  zahawm  tak  Pu John  

Siamkunga  ilo  ko  ang. 

Pu  JOHN  SIAMKUNGA : Pu  Speaker,  Education  Minister  zahawm tak  chhan  

atan  ka  Starred  Question  No.  167-na  chu  hei  hi  a  ni.   Mizoram  Sorkar  hian  Adhoc  

Aided  School/Deficit  Schools  te  Provincialise  tumna  a  nei em  ? 

 

SPEAKER  : Chhang  turin  a  changtu  Minister  zahawm  tak  Pu  Lalsawta  

ilo  ko  ang. 

 

Pu  LALSAWTA,  MINISTER : Pu  Speaker,  member  zahawm  tak  Pu  John  

Siamkunga  zawhna  chhanna  chu  hetiang  hi a  ni  -  Nei  e.  Adhoc  Aided  Schools/Deficit  

Schools  te  hi an  that  dan  a  zirin  leh  tehna hrang  hranga  teha  an  tlin  dan  leh  sorkar  

sum  neih  dan  a  zirin  Provincialise  turin  la  ngaihtuah  a  ni  ang.  Kum  kalta  2012 mai  

khan  Autonomous  District  Council  hnuaia  Middle  School  44  te  chu  LADC  leh  

MADC  ten  pension  an  tum  sak  theih  tur  thu  Mizoram  sorkar  an  hriattir  hnuin  

Provincialised  a ni  bawk  tih  kha  ka  chhanna  a  ni. 

 

SPEAKER   : Zawhbelhna  a  awm  lova,  zawhna  No.  168-ah  kan  kal  ang  a,  a  

zawt  turin  Pu  B. Lalthlengliana  ilo  sawm  ang. 

 

Pu  B.  LALTHLENGLIANA : Pu  Speaker,  Education  Minister  zahawm  tak  

chhan  atan  ka  zawhna  No.  168-na,  SSA  Teacher-te  hian  engtik  atang  khan  nge  hlawh  

an  lak  tawh  loh  ?  tih  ka  zawt  e. 

                         *Speech not corrected. 

 

SPEAKER   : Chhang  turin  a  changtu  Minister  zahawm  tak  Pu  Lalsawta  ilo  ko  

ang. 

 

Pu  LALSAWTA,  MINISTER : Pu  Speaker,  Member  zahawm  tak  Pu  B. 

Lalthlengliana  zawhna  chhanna  chu  hetiang  hi  a  ni -  SSA  Teacher  Aizawl,  Champhai,  

Kolasib,  Mamit,  Serchhip,  Lunglei  District  a  miten  January,  2013  atangin  hlawh  an  la  

thei  lo  a,  Saiha  leh  Lawngtlai  District  a  miten  December,  2012  atangin  hlawh  an  la  

la  thei  lo  tih  kha  ka  chhanna  a  ni. 

 

SPEAKER    : Zawhbelhna,  Pu  C. Ramhluna 

 

Pu  C.  RAMHLUNA : Pu  Speaker,  ka  zawhbelhna  chu  …….. a  language  

teacher  awm  ho  kha  dahngheh  tumna  a awm  em  ? 

 

SPEAKER : Pu  B. Lalthlengliana 

 

Pu  B.  LALTHLENGLIANA : Pu  Speaker,  Aizawl  District  undivided  i  ti  

mai  ang, ang khata tanga SSA zirtirtu hlawh la lote kha January 2013 atanga hlawh la lo an 

ni a, engtikah nge pek an nih ang,? Tin, Saiha District kha December atanga pek loh an ni 

bawk a, engtikah nge pek theih an nih ang tih ka’n zawt nawn leh ang e. 

                         *Speech not corrected. 

Pu LALSAWTA,  MINISTER : Pu  C. Ramhluna rawn zawhna kha SSA zirtir tu 

chiah lo deuh CSS Hindi Teacher chung chang ni in kan hria. Hei hi min pe tlem khawp mai 

a, nuai 2500 kan mamawh ah hian nuai 54 chauh min pe a, vawi duai lo lehkha kan ziak a kal 

te pawh kan kal a tunah pawh hian ka Private Secrtary chuan Delhi ah a la cham chilh a, kan 

Chief Minister pawhin lehkha te min ziak sak a, mahse pawisa an neih miau loh avangin 

kumin chhung atan nuai 350 chauh min pe thei dawn a, chuvangin an ni ho hian harsatna an 

tawk nasa khawp mai a, mahse kan finance Minister leh kan Chief Ministr te thatna a zarah 

kan pawisa awm angang hi hlawh an lo la ve a, khulam atang a 100% funded a ni chungin 

helai ah pawisa awm ang ang hi kan lo pe chho ve zel a chu chu tuna kan dinhmun a ni. Tin 

zawhna neitu Pu B. Lalthlengliana zawhna hlawh la lo ho kha eng tikah nge pek an nih ang 

tih kha chu keini hi zawhna zawh lai la la pawh hian pawisa hi lo thleng ve reng a nia a lo 

thlen hun hun ah hian Accounts transfer in kan pe a, District Project Coordinator (DPC)ah 

kan pe a, an ni hian an lo pe zung zung thin a, chutiang ang chuan a lo thlen veleh kan pe ang. 

 

SPEAKER   :    Tunah zawhna 169 na zawt turin Pu Hmingdailova Khiangte i ko ang. 

 

Pu HMINGDAILOVA KHIANGTE : Pu Speaker ka lawm e. Education 

Minister zahawm tak chhan atan, Mizoram chhungah Conversion of Govt. Primary School 

into English Medium School an awm em awm nise: 

(a) Conversion neih tulna chhan a hriat theih em? 

(b) Kan Sorkar hian hetiang Conversion awm tur hian Policy zam fel sa a nei em tih a 

ni e. 

 

Pu LALSAWTA,  MINISTER   : Pu Speaker Member zahawm tak Pu Hmingdailova 

Khiangte zawhna Mizoram chhungah Conversion of Govt.Primary School into English 

Medium school an awm em tih chhanna chu Awm e, tih a ni a, tin Conversion neih tulna 

chhan a hriat theih em tih chhanna chu, a chhan ber hi chu mipui in an duh vang a ni a, that 

pawh hi tha zawk deuh in kan hre deuh a, amaherawh chu mipui in an duh vang ringawt hian 

education Policy ang chuan English Medium vek a kal hi chu tha kan ti si lova, Mizo tawng 

hi State pakhat a hetiang khawp a hlawm tha tawng in tawm kan han nei thei hi state dang ten 

an it ngawih ngawih khawp a tha a nih lai a English Medium a naupang te a han zir tur hi a 

tha ber in kan hre lova, mahse nu leh pa te hian intha tlata an hriat avang hian Mizo Medium 

School te an tihsan chhoh mek karah hian loh theih lovin pawi lutuk a thleng lo ang tih ang 

chauh in English Medium a conversion hi kan ti a. Conversion a kan tih dawn hian SCERT 

lam khian tehna mumal tak te an nei a, a zirtirtu te kha English a zirtir a English a tawng thei 

an ni em? Tih te mumal takin an lo test a chutiang a kal hmang mumal tak nei a English 

Medium a inlet kan ni a. Tin, heng sikulah hian English Medium pattern ve turin tih lai helai 

a convert chungchanga tuna kan harsatna hi chu kan zirtirtu tamtak a bikin Primary-ah 

English Medium a han tih hi an huphurh a. Keini ngaih ah chuan an tlin em em ang kan tih lai 

hian, English Medium a han tih chu an huphurh deuh a. Han tih zel pawh hi kan cho lo deuh 

a. Tin, Mizo Medium hi tha kan ti a. Chuvang chuan, conversion a kan tih hi chak takin kan 

kalpui lova, mahse, mamawh leh dil an awm chuan a kalhmangte mumal taka siamin, a tehna 

a tlingte kan han convert a ni a.  

  Tin, Policy angin neih a ni em tih chungchangah hian Policy anga kan neih leh 

Education Reforms Commission pawhin min rawt sak chu Primary level ah hi chuan mahni 

tawngin zir rawh se tih a nih avang hian, keini chuan policy ang chuan conversion hi kan nei 

lo a ni.  

 

S P E A K E R : Zo nial nual, sap nial nuala inchhuah palh an hlau a ni ang chu. 

Pu Hmingdailova Khiangte zawhbelhna. 

 

Pu HMINGDAILOVA  KHIANGTE : Pu Speaker, ka lawm e. Ka zawhbelhna 

chu Hortoki Primary School II ah khuan sikul naupang 200 an awm a, Regular Teacher 

pahnih an awm a, S.S. Teacher pakhat a awm a. Nursery Teacher pakhat a awm bawk a. 

Chutih lai chuan English Medium School private in a awm a. An tha khawp mai a. Kan 

Minister zahawmtak hnenah hian proposal ka siam a. Government Primary School III turin 

min buatsaih sak rawh u ka ti a. Tichuan, a Officer te a tir a, an enkual vel a. A thlen chin 

chiah ka hre lova. Chumi ka proposal min ngaihsak avang chuan ka lawm khawp a. Hei hi 

min tih hlawhtlin sak turin ka’n ngen nghal bawk a.  

 

  Tin, chutih lai chuan Nisapuiah sawn English Medium School a awm ve a, 

Trinity English Medium. Chu chuan permission a nei chiah lova. Amaherawhchu, tuna kan 

Minister zahawmtakin a sawi ang khan local demand a sang phian mai a. Nu leh pa in a 

school saw a thlawn mai ang a, hotute hian tawp tawh rawh u an rawn ti mai ang tih hi an 

hlau hle a, an khur dar dar mai a. Saw pawh saw ka ziah sak tawh a. Hei hi min lo ensak se 

tiin ka’n request zawk a zawhbelhna ai mah chuan. Chumi te pahnih chu kan Minister 

zahawmtak hian min lo hriatsak sela tih hi ka’n sawi duh a ni e. Ka lawm e. 

 

SPEAKER : Zawhna No. 170-naah kan kal ang a. A zawt turin Member zahawmtak 

Pu Lalduhoma i lo ko ang. 

 

Pu LALDUHOMA : Pu Speaker, Agriculture Department changtu Minister 

zahawmtak chhan atana ka zawhna chu – Mimal Industry din duhte hi NLUP sum atangin 

puih theih dan a awm em ? tih a ni. 

 

SPEAKER : A chhang turin a changtu Minister zahawmtak Pu H. Liansailova i lo 

ko ang. 

 

Pu H. LIANSAILOVA,  MINISTER : Pu Speaker, Member zahawmtak Pu 

Lalduhoma zawhna – Mimal Industry din duhte hi NLUP sum atangin puih theih dan a awm 

em  tih chhanna chu Bul tan nan Micro Industries, Micro Enterprise te pawh kan ti bawk a. 

NLUP Industries Sector hnuaiah hian Scheme chi hrang hrang 29 hnuaiah NLUP sum atangin 

puihna a awm tih a ni e.  

 

SPEAKER : Zawhbelhna, Pu Lalduhoma. 

Pu LALDUHOMA : Pu Speaker, Micro Enterprise ho chung hretah hianin tlema 

sum hrawm na deuh han ti thei tur hi an awm ve a. Entirnan, Agarbati stick siam nan te pawh 

khawl hman a lo ngai ve tawh a. Three phase te a lo hmang ve tawh a. Khatiang kha chu 

Nuaili, nuainga man a lo ni ve ta a ni. Tuna Nuaikhat ceiling hnuaiah hi chuanin awmzia a nei 

ve phak lova,  hetiang  tlema  industry  lian ve  deuh hlek  tur  ang  chi  hi  NLUP  atang  hian  

ruahman  tumna a  awm ve  em, a  exit  protocol  atang  te  pawh  khan enge Sorkar hian  thlir 

dan a neih tih kan  zawhbelh a ni. 

 

SPEAKER     : Awle,  a  chhang  turin  a  changtu  Minister  i  lo  ko  ang. 

 

Pu  H. LIANSAILOVA, MINISTER : Pu  Speaker,  NLUP-ah  hian  hma  lakna  

mekah  hi  chuan  a  beneficiaries  family  oriented  hi  a  ni  phawt  a. Tin, heta  tanga  

hlawhtlinna  lo  awm  chho  zelah  hian  Industry  a  anmahni  ho  pawh  hma  han  lak  a  

tanhona  tur  pawh  hi  awm  chho  zel  turah  ngaih  a ni  a.  Tichuan,  a  in  built  up  lian  

chho  zel  ang  a,  chutiangah  chuan  tuna  kan  ngaihthlak  zawhna  zawttu  in  a  sawi  ang  

khanin  exit  protocol  lam  atang  khanin  hei  hi  hma  lak  dan  tur  la  ngaihtuah  tur  a  ni  a  

kan  road  map (NLUP  hmasawnna  kalzela  kan  road  map)  pawhin  chu  chu a tin zawn  a 

ni a. Tin,  chutih  mek  lai  chuan  NLUP  in  a  chhawr thil tura tangkai  pui  tur  leh  

beneficiary  tena  an  thatpui  tur  Industry  lo  nei  tawh sa  tlemte  Hand  Holding  Scheme-in  

tanpuina  tlem  a  zawng  pawh  kan  han  pe  chhin a, a  enchhin  nan.  Entirnan,  Biate-ah  

khian  thingpui  a  eizawng  thei  mai tur  NLUP  hmasa  khan  chhungkaw engemaw zat leh  

tun  hma  a  scheme hmasaah  khanin  chhungkaw  400  chuangin  thingpui  huan hlawhtling  

takin  an  siam  a.  Amaherawhchu,  a  hralhna  leh  a  process  na  lamin  a  umzui  tak  loh  

avangin  harsatna  an  tawk  a,  ramhnuai  thing  ang  in  thing  lian  pui  puiin  an   awm leh  

tawh  a,  chung chu  tunah  hian  enkawl  that  leh  a  ni  a,  tin,  chhungkaw  tharte  pawh  kan  

han  la  a.  Chhungkaw  engemaw  zatin  a  zik  sik  in  a  hnah  hringa  an  hralh  theih  turin  

Samuel  Tea  Factory  hianin  factory  puitling  tak  a  din  a,  nikhatah,  ka  hriatsual  loh  

chuan,  a  hnah  hring  80 qtls  te  an  lei  sak  thei  tawh  a  kg.  ah  ` 10  velin.  Anni  

mamawh  tura  hi  khilama  khawtlang  hruaitute  leh  a  nodal  department  te  pawhin  lo  

enpui  in,  tanpuina  engemaw  hma  han  lak  pui tulin  an  hria  a.  NLUP  Apex  Board-ahte  

leh  NLUP  Board-ahte  ngaihtuah  anih  avangin  engemaw  zatin  hand  holding  Scheme  in  

pui  ilangin  kan  ti  a.  Chutiang  deuh  chuanin  Industry  hi  tih  changtlunna  leh  mimal  

hma  lo  la  tawhte  pawh hand  holding  Scheme  in  engemaw  tam  taka  kan  va  puih  theih  

loh  pawhin  kan  tan  tlanna  tur  leh  inkaih  zawmna  tur  remchangah  hma  kan  la  a,  

midangah  pawh  a  ni  tho  a.   

 

   Tin,  agarbati  ah  hian  kan  ti  fuh  viau  dawn  emaw  kan  ti  a  rin  aiin  kan  

ruahmanna  a  lo  fumfe  lo  deuh  a,  tunah  hian  hma  kan  lakna  tha   tur  awm  taka  kan  

ngaih  kha  a  la  ding  ta  tlat  mai  a,  hei  pawh  hi  exit  protocol  atang  tuna  kan  scheme  

buaipui  mek  lai  atang  pawhin  thlir  nawn  ngai  tak  a  ni  a.  Tin,  hmunphiah  bikah  hian  

a  raw-a  hetia  hralh  theih  nimah  selangin,  ram  chhungah  a  process   hi  kan  tih  a,  a  

value  added-a  kan  hralh  hian,  lo  neitute  leh  midang  pawhin hlawk zawkna leh   

eizawnna  tam  tak  an  neih  theih  dawn  avang  hian  Hnam  Chhantute  pawh  hi  hand  

holding  Scheme-te hianin  kan  han   pui  a,  Term  leh  Condition  fel  tak  neiin,  a  

hlawhtling  dawn  viau  pawhin  kan  hria  a.  Tin,  hemi  a  kan  tihna  kan  hotute  

ngaihtuahna  rilruah  chuan  a  hring  a  kan  hralh  chuan  loneitute  khan  kumkhatah  thal  

chhungin  an  hralh  zo  mai  ang  a,  khami  a  hlawkna kha anmahni ai mah khanin a 

leichhawngtute leh hnamdang  sumdawngtute  khan  a  hlawkna  an  tel  a  kha  a  tam  zawk  

mah  dawn  a,  kan  process  a  keimahnin  kan  hralh  chuan  employment  a  pawh  kha  

kumtluan  deuh  tho  in  inchhung  lum  atangin  an  thawk  thei  dawn  a.   

 

   Tin,  kan  siamchhuah  kha  hlawk  zawka  hralhna  tur  India  ram  mai  pawh  

ni  lo  foreign  thlengin  lo dap chhuah tawh te a nih bawk avangin, chutiang chuanin tanhona 

neiin hma kan la a, tuna aid dang leh scheme danga hmalakna pawh chutianga thawh theih a 

ni.  A remchanna lai apiangah chuan leh kan ram mamawh thil, mau leh thil dang kan hman 

tangkai zawk theihna turin, Industry lam pawh a lian deuh zawk emaw, chu lam hawia 

benefiaciary ten a a hlawkna an tel ve theihna tur ngaihtuahna chu Exit  protocol lamah hian 

hma chu zel tura beisei ni. 

 

Pu LALTHANSANGA : Pu Speaker khawngaihin, Samuel Tea Factory, Biate 

kha engnge pawisa kha a la pek theih loh chhan tih kha kan ngaihtuah mek an ti a, khi 

khianin beneficiary-ho harsatna a thlen sak nasa      hle a, kha kha englai tak hi nge kan la 

mutan kha min hrilh thei em le? 

 

Pu H. LIANSAILOVA, MINISTER : Pu Speaker, fimkhur deuh a tih a ngaihna 

lai hi a awm ta in kan hria a, chuvang chuanin, a tirah khanin an mamawh tak ni a kha han 

enfiahpui ni sela tiin a factory neitu te pawh kan chah thla a, khawtlang hruaitu te pawhin an 

rawn sawipui a. A khawlha a hi pakhat chauh an nei a, karkhat te an hman chuan tah hriam 

leh a ngai a, a tahhriamna kha Silcharah chauh khuan a awm si a, ni 10 te, ni 15 te a lo thang 

leh a, khatih chhung khan thingpui zik an sih mek a kha chu, kartin sih tul a lo ni a, 

chuvangin an thingpui zik kha  a lo chang hman a, an hlauh zel avangin, a ha leina tur kha 

tanpui ila tih a ni a, chu chu kan han in be fel thawkhat a. Amaherawhchu, MoU sign a, a 

mortgage tur deuh eng emaw security kha awm se tih a nih avangin khang process-a kha Law 

leh Finance lamah te kan kal       tir ve leh avangin hun a duh deuh a. Mahse, tunah chuan an 

tifel thawkhat tawh niin ka hria a, Law leh Finance pawn an vet tawh a, kan pek thuai theih 

ka     ring e. 

 

SPEAKER   : Le, kan zawhna hun a lo tawp ta a, ka han zawhbelh tir hram dawn 

emaw ka ti a, Member vawiina lo kal thei lo te hi Pu Nirupam Chakma leh Dr. Ngurdingliana 

an ni a. Dr. R. Lalthangliana hi engemaw chen lo kal lo tur niin a rawn in sawi a, min rawn 

hrilh a, chungte chu an ni e. 

 

  Vawiin hian Calling Attention Motion hun hman a ngai a, kan Member 

zahawmtak Pu Lalduhoma’n kan Dan 59-na hmangin Calling Attention Motion a rawn pulut 

a, dan ang thlapa dil a nih avangin admit a ni a, tunah chutiang hun chu hmang turin Pu 

Lalduhoma, Member zahawmtak i lo sawm ang. 

Pu LALDUHOMA   : Pu Speaker, ka lawm e. Mizoram Sorkar chuan kum 2009 atang 

khan NRHM hnuaiah Contract Basis-in Dental Surgeon a la a, tunah hian mi 28-in an thawk 

mek a. Heng Dental Surgeon te hian harsatna leh lungawilohna pahnih (2) an neih avangin 

nimin atang khan an lo strike ta a ni. An harsatna te chu hengte hi a ni : 

 

1. Heng Dental Surgeon te hi tawp mai tur a sawi an ni reng mai a. September 2012 

hnulama tawp tura tih an ni phawt a. Amaherawchu, mi 40 vel hlawh tur a lo kal thin 

avangin sum chuang hmangin December 2012 thleng rawih zui an ni a. Tunah hian 

March 2013 thleng pawt sei lehin, thlaleh atanga tawp mai hmabakin an awm mek a 

ni. Hetianga tawp mai hma baka thawh reng ai chuan ban mai an thlang ta zawk a ni. 

2. A tira NRHM hnuaia thawk AYUSH Doctor leh MBBS te nen hlawh thuhmun  la  an 

ni a. October 2012 atang khan AYUSH Doctor leh MBBS te hlawh chu tih pun sak 

niin, April 2012 atanga chhutin arrear pawh pek an ni ta vek a. Dental Surgeon te 

hlawh chu a ngai reng a la nih bakah, difficult area-a thawk te hlawh phei chu tih 

hniam sak a lo ni ta hial zawk a, AYUSH Doctor leh MBBS te hlawh ang an lak ve 

dawn loh chuan tuman thawh zui an tum tawh lo bawk a ni.  

 

  State dangah hetiang harsatna hi an tawh thu hriat a ni lova, Assam sawrkar 

phei chuan ala lak belh sauh sauh zawk  a ni. State dangten regular post a an thun theih laia 

kei niin harsatna kan tawk bik tlat hi chinfel theih a nih ka beisei tlat a ni. Kum 1998 atang 

khan kum 15 lai chhung hian regular post 4 chauh siam ala ni a, tunah hian mi 27 chauh anla 

awm a, contract basis a thawk ho an ban chuan harsatna lian tak kan tawk ngei  dawn a ni. 

Dental surgeon te hi mahni a practice a sum tam zawk la lut thei an ni a, engtik ah emaw 

chuan min la regularize ve ang tih beiseia thawk te an ni. Chuvangin tawp mai thei dinhmun a 

dah lovin hmalam beiseina nena an thawh dan tur leh NRHM hnuaia thawk Ayush Doctor leh 

MBBS te hlawh ang pek ve an nih theih nan hma lak vat angai a ni. Heng an harsatna pahnih 

te hi sut kian a nih loh chuan an bang hlen dawn a, an hmun ruak hnawh khat tu tur kan neilo 

tih lah a chiang reng bawk si a, chuvangin an mahni leh mipuiten harsatna kan tawh loh nan, 

hmanhmawh taka hma la nghal turin sawrkar hi ka ngenin ka phut a ni e, ka lawm e. 

 

SPEAKER  :  A changtu Minister hian hemi chungchang hi sawi ve a duh chuan a 

sawi nghal thei a, tin, hun remchang dang pawh a dil thei. Le, sawi ve nghal thei em ni?  

(Minister : Pu Speaker, rem i tih chuan) Sawi nghal theih chuan a tha e. 

 

Pu LALRINLIANA SAILO, MINISTER    :  Pu Speaker, rem i tih chuan tlemte sawi 

ve nghal ka duh a. A hmasain member zahawmtak Pu Duha’n kan department leh a thawk 

tute leh kan ram tana pawimawh ti a, a rawn move hi a lawmawm ka ti tak meuh meuh a, kan 

department harsatna leh kan problem face mek kan hotuten an hriatphahna te pawh a nianga, 

an hre renga a lawmawm ka ti a, amaherawhch Pu Speaker, han sawifiah lawk ve tur  a awm 

na chu, he sawrkar tharah hian kum 2009 khan tuna Calling Attention a a rawn sawi ang 

khan, a tul tiin Central ah kan zuk dil a, tichuan a tul tiin 20 Dental Surgeon te lak phalna min 

pe a, 20 kan la ta a,  tichuan kan zuk dil leh a 40 turah tunah hian 28 chauh kan nei ta a, tin 

thingtlanga awm te alo ngaih avangin private a practice te alo hlawk zawkin leh a lo nuam 

zawk a, thingtlangah kan mamawhna zawk zamah te awm lovin ti hian mi 28 te hi kan 

chhawr mek an ni a. Tichuan Pu Speaker an dinhmun hi kan hria, a tirin MBBS te, Ayush te, 

Dental te kha  Rs 18000/- thla khata hlawh turin Central-in an rawn ti a, amaherawchu            

Rs 18000/- a kan hmuh theihloh avangin kan tilui a Rs 22000/- kan pe chho a, tichuan 

Central-ah kan zuk dil a, Rs 25000/- tal ni teh se kan zuk ti a, mahse Rs 22000/-  ang khan 

min pe ta a, tichuan keimahni in kan doctor te leh kan thawktute hmakhua ngaiin an hlawh hi 

pun kan zuk dil cham chi zawk a, tichuan Central-in an rawn pawm aia tam kan pe ta a ni. 

Hei hi Consultative Committee zahawmtakah kan appraise a, an phalna leh an mahni 

ngaihtuahna kha kan la zel bawk a, hemi MLA hrang hrang te awmkhawmin, tichuan Pu 

Speaker Rs 18000/- an hlawh lai khan Rs 22000/- kan pe ta a, tichuan kan zuk dil ta a, kan dil 

ang khan min rawn pe theilo a, kan pun ta zel a, tin, kan sawrkar thar hian a ngaihna a awm 

love, doctor thingtlangah kan hmuh theihloh avangin special in ngaihtuah teh ang u kan ti a, 

tichuan very difficult kan siam chawp a, MLA rual Consultative te rawn zelin, eng emaw 

insawi ……tawn loh nan kan ti a. Tin, hmun harsa bik kan han siama, chumi dawt lehah 

hmun harsa kan ti leh a, chu harsa em em leh  harsa zual kha, chumi dawtah hmun harsa leh 

normal kan siam ta a ni. Tiang chuan kan pe ta zela, amaherawchu 2012 leh 2013 ah khan 

kan dental surgeon bik te hi Central khan hlawh kha an rawn pe tlem ta bik tlat mai a, a 

ngaihna kan hrelo a, kan zuk umzui ngar ngar a, ‘ngawi rawh u, a nature of work leh a duty te 

hi a pawimawh si a, kan ti a,’ kan zu um char char a, tiang chuan an rawn pe thei ta lova, chu 

a hneh in a hma zawng kha chuanin, hemi April– March hi min rawn pe a, tichuan kum khat 

chiah chiah an ni ta zel thin a ni. Tichuan kum khat tawpna ah khan kan ban a, ban loh theih a 

ni lo a, a tukah khan kan la leh thin a, 2012 l;eh 2013 ah erawhchuan September thla thleng 

chauh kha an phal ta a, thla ruk chhung chauh kha , chu chu kan mangang a, kan zu bei nasa 

mai a. Kan Mission Director te, kan directorte, kei ngei pawhin ka zu ti nasa a. 

Amaherawhchu an hlawh hi an rawn titlem ta bik tlat mai a. Chuti chung chuan Pu speaker, 

anmahni hma khua ngaiin tiang hian kan zu ti lui chho zel a. Normal Area-ah 22,000 an rawn 

pek laiin, 25,000 kan  pe lui a, tin, difficult area-ah 25,300 an rawn approve laiin28,750 kan 

pe a, Tin, very difficult area post-ah khanin 28,600 an phal lain 32,500, hei hi 30% kan pun 

chho a ni. Chutiang khawp chuan an hma hi kan ngai a, Pu Speaker. Tichuan tun hnu a, 2012 

leh 2013-a an rawn tihtlem tak thuta hi keini pawhin na kan tihpuiin kan buaipui nasa em em 

a, pawi kan ti khawp mai, Pu Speaker. 

 

  Tin, chu lo lehah chuan eng vanga rawn titlem nge kan hre chuang lo va.  

Pu Speaker, state dangah hianin Manipurah leh Meghalayaah hianin NRHM-hian Dental 

Surgeon an nei lo va, keini hi kan zu pawt chhuak zawk a ni a. Tin, state dang hlawh pek dan 

chu, Nagaland-in thla khatah ` 20,000 hlawhin an ruai a ni. Keini chuan Rs 30,000 te, a tlem 

ber pawh Rs 25,000. Aizawla awm pawh 25,000 kan pe a ni. Nagaland-in 20,000/-, 

Arunachal-in 20,000/- an tan tir a, amaherawhchu , increment an pe a, Tripura-in 22,000/- an 

pe a, tin, Sikkim leh Assam hian an ti sang hret a, 33,000/- an pe a. Assam-in 31,900/- an pe 

a, Pu Speaker. Tin, Sikkim leh Assam hi chu eng tizawng mahin kan compete phak lo va, kan 

sawi tawh thin a, technical issue a awm avangin khilai Sikkim leh Arunachal-te hi chu duhsak 

bik deuh hlekin kan hriat tlan thin kha. Khatiang kha a ni a. Tin, Assam hi Prime Minister 

bial an ni a, an vannei em em mai a, kawng hrang hrang hian kan umpha thei lo va, tih loah 

chuan kawng dangah hi chuan kan tha lawr lakin kan hria a ni. 

  Tin, Pu Speaker, an mangannate kan hriatpui rualin leh Department ang 

pawhin kan rumna  anih ve rualin, tunah hian sum leh pai, kan sorkar leh Mizoram sum 

dinhmun kan hriat tlan theuh lai a ni a. Tin, Pu Speaker, SSA hianin mi engemaw zat an la a, 

Saiha ah phei chuan nikum September, December vel atang khan hlawh an la theilo a nih kha. 

Anni hian ban emaw, nawrh lam emaw kha an ngaihtuah lova, an Dental Surgeon te saw kan 

ngaihtuah em em a. Tunah hian National Rural Health Mission atang hian mi 500 dawn kan 

ruai a ni. Midangte pawh hian harsatna an tawk ve tho a. Chuvang chuan, an ni regular se ti-a 

rawn nawr thut mai a hi kan sorkar hian kan duh ngawih ngawih rualin kan zo bik lova. Sum 

leh pai leh kan state dinhmun en-in. Chuvang chuan, regular tih dawn chuan, hriat tlan a ni a, 

Planning in an han passed ang a, Finance te, DP&AR te, khatia post create kha a ngai dawn a. 

Heti teh thut mai a an rawn ti hi chu, an tana kan tan ngawih ngawihna te leh thahnem kan 

ngaihna te chhutin, Aw, pa chan kan chan rualin fa chan an chang thiamlo mang e aw! te chu 

kan ti ve deuh a. Kan duhsak ngawih ngawih rualin. 

 

 Tin, Pu Speaker, chutih rualin, anni hian, kan bang dawn e, tih ni lovin 

Centralin nikum September thleng chauh a rawn ti chung khan, kan zu nawrna te leh kan 

officerte nawrna avangin thawk zui turin an ti a. Hlawh pawh chutianga pekloh an awm lova. 

Bang leh tura an tih pawhin central lam thu a ni a, keini state hian kan neih chiah loh avangin 

hrehawm chu kan ti ve tho mai. Chuvang chuan, an natna, an rumna hi kan hriatpui hle a. 

Theih tawp kan chhuah a ni, tih hi he House hian hria se tih ka duh a ni. Information ka han 

pe ve a ni e. Ka lawm e. 

 

SPEAKER : Tunah sawi zawm tur pawh ni chuang lovin Laying of paper kan lo 

hmang ang a. Pakhatnaah chuan Pu S. Hiato, Minister zahawm takin, ‘A copy of the 27
th

 

Report of Mizoram Khadi & Village Industries Board, 2011-2012’ hi House zahawm tak 

dawhkanah rawn pharh se la. 

 

Pu S. HIATO, MINISTER  : Pu Speaker, i phalna leh House phalnain “The 

twenty seventh Report of Mizoram Khadi & Village Industries Board 2011-2012” hi he 

Table-ah hian ka rawn lay e. 

 

SPEAKER   : A copy kha sem ula. Pu H.Liansailova, Minister zahawm takin “A 

copy of the Statement on six monthly review of the Finance Minister on the fiscal position of 

the Government of Mizoram for the first half of 2011-2012 (April, 2011– September, 2011)” 

hi House dawhkan-ah rawn pharh se.  

 

Pu H. LIANSAILOVA,  MINISTER  : Pu Speaker, i rem tihna in “A copy of the 

Statement on six monthly review of the Finance Minister on the fiscal position of the 

Government of Mizoram for the first half of 2011-2012 (April, 2011 – September, 2011)” hi 

ka rawn lay e. 

 

SPEAKER   : A copy kha sem ni sela. Presentation of Reports – Pu C.Ramhluna, 

Member zahawm tak, PAC Chairman ni bawk chuan heng PAC Reports – (1) The Twenty 

Third Report of Public Accounts Committee on the Report of CAG of India for the year 

2007-2008 relating to Health & Family Welfare Department leh (2) The Twenty Fourth 

Report of Public Accounts Committee on the Report of CAG of India for the year 2007-2008 

relating to Horticulture Department te hi House-ah rawn present sela.  

 

Pu C. RAMHLUNA  : Pu Speaker, ka lawm e. Niminah khan Public Accounts 

Committee Report pathum kan present tawh a, vawiinah hian a dang pahnih present leh tur 

kan nei a. Chungte chu Twenty Third Report relating to Health & Family Welfare 

Department leh Twenty Fourth Report relating to Horticulture Department a ni a. Pu Speaker, 

a Report hi kan la dawng dawn tho hlawm a, chuvang chuan chip chiar lutuk in kan sawi lo 

mai ang e. Pakhat naah chuan Health & Family Welfare Department hi han sawi ta ila. 

March, 2003 leh March, 2007 inkarah khan pawisa cheng nuai 200, 81,000 kha fixed Deposit 

a dah a a ni a, thla 30 atanga thla 19 kha block a ni ta a. Hei hi CAG in a ngai pawimawh 

khawp a, Financial Rule kalh a ni e, a ti a. Tichuan heng pawisa atang hian han chhui bik kan 

nei ta a, Department  khan zawhna hrang hrang kha an chhan hnuah khan kan han ngaih 

pawimawh tak bera chu Lunglei Civil Hospital a dah tur Incinerator  ` 6,85,000 chu eng 

emaw avangin Haulawngah khan dah a ni a. He Incinerator hi hman tangkai loh em em mai a 

ni a, a hmunah PAC kal in kan tlawh a, a chhe deuh nual tawh a, a building te pawh a chhia a. 

Chuvang chuan ngai pawimawh a, ti hian recommendation a siam ta a. A pakhat naah chuan 

Incinerator dahna tur atana hetiang hmun remchanglo thlangtu Officer chungah hian action 

lak  ngei tur a ni a ti a. Tin, pahnihnaah chuan he Incinerator hi tun hnuah a part dang a bo zel 

tawh lohna turin hmalak tur a ni      e a ti a. Tin, a pathum naah chuan  he Incinerator thlak 

thleng nan hian  company nen buy-back siam a, a thar Civil Hospital bulah dah theih ni sela a 

ti a. Department khan budget kan nei e an ti bawk a. Chuvang chuan recommendation kha a 

siam ta a ni. 

 

  Tin, chubakah chuan Pu Speaker, March, 2005-ah khan Indian system of 

medicine and homeopathy atang khan vaibelchhe 3 leh nuai 50 hmanral a ni a. Chu pawisa 

chu Ayush building sak nan te leh stores item te lei nan an hmang a. Mahse han enchian khan 

register maintain loh te a lo ni a. Tin, a pechhuaktu leh a dawngtute kha thuhmun te a lo awm 

bawk si a. Chuvang chuan hei hi an ngai pawimawh a. Item hrang hranga pek chhuah ni hi 

department-in register rin  tlak tak siamin fel taka record thin tawh tur a ni e tiin 

recommendation a siam a. 

 

  Tin, department office atanga item issue te hi a thlenna dik tak a thleng em, 

thlenglo em tih te pawh hi enzui sela, a thlenglo anih chuan, diklo a awm anih chuan action 

lak nise a ti a. Item tam tak pechhuaktu leh dawngtu signature in ang vek te hi chhui chian a 

ngai a ni. A ti diklotu chu action lak nise tih te a ni a. 

 

  Tin, Pu Speaker, Ayush building hi hmun hrang hrangah sak a ni a, PAC hian 

Lunglei te Serchhip te  Kolasib te Aizawl te a tlawh a. Chumi-ah chuan building tha tak tak 

sak a ni a. Mahse Doctor an awm mumal lova, pahnih khat an awm bak an awm lo a. A 

hnuailam pang tanpuitu, supporting staff an nei lova, anmahniin engkim an ti vek mai kha a 

tha lovin kan hria a. Chuvang chuan Ayush-ah hian Doctor puitu tur staff a tul dan angin dah 

thuai ni sela tiin recommendation a siam a. 

  Tin, a pahnihnaah chuan Govt. of India hian Ayush hi a ngai pawimawh em 

em mai a State Government pawh hi a hran pain department Directorate hran lo dah rawh u 

tiin lehkha te a thawn thin a. Chuvang chuan Ayush hi a hranpa hlauhin Directorate- a dah 

turin PAC chuan recommendation a siam a ni. Tun report-ah chuan Pu Speaker, Horticulture 

Department chung chang thu a ni a. Helaiah para 7-ah a awm a, a tawi zawnga sawi ka tum 

ang a. Chapter 1-ah chuan a tlangpui thuin UC an pawisa hmanna hi an pek tlai thin avangin 

next installment release of fund kha an hmu tlai thin e tih kha AG in a observation kha a ni a, 

chu chu keini pawhin kan hriatpui a. Chuvang chuan PAC chuanin UC hi a hun taka submit 

tawh thin ni sela, chuti anih loh chuan next installment of fund pawh kha a lo thleng hma thei 

ang e tih kha a ni a. 

 

  A dang lehah chuan Pu Speaker, Horticulture crops hrang hrang chin na hmun 

a hi a tlahniam zel mai a, 2001, 2002 atanga chhutin 2007,2008 thlengin a tlak hniam dan 

hmuh chhuah a ni a. PAC khan an han chhui an han chhui a, species pakhat Alovera hi an 

chhui chiang ta deuh hlek bik a. Alovera hi W.Lungdar-ah khuan chin tir an ni a, mahse 

Distillation Unit a kha W.Lungdar-ah bun a ni bawk a. An bunna hmunah khan power supply 

a awm that loh avangin 3 phase a mamawh a, chuvang chuan kut hnathawktute khan harsatna 

an tawk a. Chuvang chuan W.Lungdar-a Distillation Unit chawm zo tur 3 phase power supply 

line pek anih theih nana concerned department hian a rangthei ang ber a P&E Deptt. nen a 

hma la turin a recommend a. Tin, kut hnathawktu beidawng mek te hi ti phur thar leh turin 

departmentin a tul ang zelin hma la se a ti a. Tin, Alovera chingtu ten an thlai thar an hralh ve 

theih nan Zoram biotec society leh Global Biotech Limited MOU an sign te ngai pawimawh 

sela, Tin, sum tam tak sen hnua Project thenkhat bansan leh thin hi a awm tawh loh nan 

department-in ruahmanna fel tak nei a hma la turin a ti a ni. 

 

  Tin, a dang lehah chuan AG in a report naah chuan Horticulture department 

hianin cluster approach, hei a huho deuh a, thlai pakhat chin ho hi an kalpui dan anilove an 

tia. Hei hi an ngai pawimawh khawp a. Chumi kawngah chuan a chhanna te department 

chhanna te a zirchian hnuah Zo-Israel Citrus Project khumi Rulpuihlim a an chin khu zu en a 

ni a. chhungkaw 49 ah khan 14 khan an hluihlawn tawh tih hmuhchhuah a ni a. Chuvang 

chuan, PAC chuanin heng farmers beidawng tawhte hi a thar a hmalak pui a, fuih phur leh 

turin beih ni sela. chhungkaw 14 lai mai tuai thar leh ni sela, farmer ngai ten an duhlo anih 

pawhin an plot hi chhuhsak a, midang a hlawhtling thei tur te hnena pek ni rawh se tiin 

recommendation a siam a.  

 

   Tin, Centre of  Excellence hi Horticulture department hian district tinah pakhat 

zel dah tura ruahman a ni a. Nimahsela tunah hian Thiak ah chauh a la awm a. Chuvang 

chuan, hei pawh hi a hmunah tlawh a ni a. Chuvang chuan, PAC chuanin hetiang hian 

recommendation a siam ta a. COE la awm lohna district zawng zawng ah a rang thei ang bera 

siam anih theih nan department in hma la sela  COE  awm tawh sa pawh tha taka enkawl zui 

ni sela, a ti a. Tin, COE enkawl zui zel na tur hian department budget ah provision siam ni ve 

rawh se. A chhan chu fund kha Government of India fund a ni a. A tawp chin a awm dawn a, 

a enkawl zui zel na kha budget a mamawh avangin state plan budget ah dah ve se, a ti a. Tin, 

C.O.E siamna tura central fund lokal hi a hran pa in CSS dangte nen khan central assistance  

pawisa hi pawh  pawlh a ni a hriatna a awm a. Chuvang chuan hei pawh hi a hranpain record 

fel fai takin vawng teh se, a ti a. Tin, a dang lehah chuan Pu Speaker, kum 2001-2006 inkarah 

khan vaibelchhe 1 leh nuai 46 lai sengin nursery 17 planting material produce nan a enkawl a. 

Chutih lai chuan state pawn atanga planting material lakluh reng ani bawk si a. Hei hi AG 

khan a ngai pawimawh khawp a. Chuvang chuan, PAC in an enchiang a, private nursery siam 

tute pawh engemaw zat an awm a. Chungte chuanin duh ang tawkin technical knowledge leh 

an chin tura te kha hriat tirna an nei tha lo ani tih hriatna PAC chuan a nei a. Chuvang chuan, 

recommendation a siam a, nursery siamtute hi department hian vil uluk leh zual sela.  

 

   Tin, monitoring lam te pawh nasa leh zuala kalpui ni sela. Vairengte hmunah 

nursery pakhat chu ahmun ah pawh kal theih loh a ni a. Chungte pawh chu engvanga hetianga 

a hmun thlang ta nge annih tihte a hrethiam lo viau va. Chuvang chuan nursery reng reng chu 

all weather road a siam theih nise la, a ti a. Tin, chubakah chuan Lengpui ah khuan oriental 

farmer society hnuaia private nursery pakhat chu sorkar sum senga private khan siam nia a 

hriat avangin hei hi lo enchiang sela, department record landan committee ah rawn furnish 

turin a  ti a.  

 

   Tin, adang lehah chuan Integrated Mushroom Unit hianin Mizoram mamawh a 

phuhruk lo em em mai a. A chhan chu harsatna an tawk a. An harsatna tawh chu wheat grain 

hi an hmu tam tawk thei lova. Chuvang chuan, wheat grain hi Food & Civil Supplies te nena 

in tie-up in a tam thei ang ber hi an mamawh ang zat hi lak lo tum rawh se, a ti a. Tin, 

chubakah chuan whole sale market leh rural primary market hi chhui a, hei hi technology 

mission atangin Horticulture department khan pawisa a dawng a. 2001-2008 chhung khan 

vaibelchhe 2 leh nuai 5 leh sing2 a dawng a. Chu chu MAMCO kutah a pe a. MAMCO 

khanin a sak zawh hnuah khan T&C ah khan a hlan ta a. Chuvang chuan, hetiang anga a 

channel thui lutuk lo hian an pawisa hmuh technology mission atanga an pawisa hmuh hi 

direct in T&C hian take up nghal mai sela, a thain kan hria a. Chuvang chuan, he report hi he 

recommendation hi a siam ta a. Hemi hna kengkawh tur hian Trade & Commerce department 

hi  an recommend ani tih hi kan han sawi, kan han recommend dan chu a ni. Pu Speaker, I 

phalna leh remtihna angin heng reports ‘twenty third report relating to Health & Family 

Welfare Department’ leh ‘twenty fourth report relating to Horticulture hi he house zahawm 

takah hian ka rawn present e. Ka lawm e. 

 

SPEAKER  : Awle  kha an sawifiah a. Lal Isua in mirethei chu kumkhua in 

in hnena awm tur a ni e a tih ang deuhin, khuti lai vel te pawh kha a thlawhna zawng zawng, 

a kawng laihna zawng zawng, a lei tha zawng zawng, a serthlum chi zawng zawng, tui pekna 

zawng zawng, a thlam nen lam tih pawh hian kan hlawhchham pui tlat zel mai a, tah hi a 

chhuak ngawih ngawih ringawt mai a ni. Financial Business-ah kan lo kal anga. Le a copy 

kha han sem rawh ule. Thingtlang velin ka rilru a la deuh a ni,an hlawhchham pui khan ka 

rilru a tina lutuk a, hlawhchham pui loh chi a nih teh lul nen. Le, Financial Business-ah kan lo 

kal anga.Vawinah hian Minister pathum Pu JH Rothuama, Pu Zodintluanga leh Pu Nihar 

Kanti Minister te demand lak tur a ni a. Kan la kawp leh mai anga tha kan ti mai em? Pu JH 

Rothuama Minister zahawm takin a demand number 6-na, 7-na, 33-na leh 37-na te hi House-

ah rawn submit se. 

Pu JH ROTHUAMA, MINISTER     : Pu Speaker tun dinhmun recommendation of the 

Governor of Mizoram and with your permission Sir, I move the demand No. 6, 7, 33 and 37 

for ` Crore 70. 37300 for meeting expenses during 12, 13, and 14 in respect of the follwing 

Departments. Demand no. 6 Land Revenue and Reforms, 18 crore 51 lakhs 56 thousand, 

demand no. 7 Excise and Narcotics 22 crore 30 lakhs 90 thousand. Demand no. 33, Soil and 

Water Conservation 18 crore 19 lakhs 53 thousand. Demand no. 37 Cooperation 11 crore 1 

lakh 74 thousand. Total 70 crores 3 lakhs 73 thousand. Thank you. 

                          *Speech not corrected. 

 

SPEAKER   : Pu Zodintluanga kan Minister zahawm takin a demand No.  

8-na, 22-na, 46-na leh 48-na te hi House-ah rawn submit se. 

 

Pu ZODINTLUANGA MINISTER : Pu Speaker on the recommenddation of 

the Governor of Mizoram and with your permission Sir, I move the demand no. 8, 22, 46 and 

48 for ` 166 crores 58 lakhs 79 thousand only for meeting expenses during 2013-14 in 

respect of the following departments. Demand no. 8 Taxation, 11 crore 54 lakhs 90 thousand. 

Demand no. 22 Sports and Youth Services 11 crore 81 lakhs 16 thousand. Demand no. 46 

Urban Development and Poverty Alleviation 139 crores 61 lakhs 1 thousand. Demand no. 48 

Information and Communication Technology 3 crore 61 lakhs 72 thousand, total 

1,66,58,79,000 thank you, Sir. 

 

S P E A KE R  : Pu Nihar Kanti, Minister zahawm takin heng a demand 

No.30,34 leh 41 te hi House ah rawn submit ve leh sela. 

 

Pu NIHAR KANTI, MINISTER     : Mr Speaker Sir, on the recommendation of the 

Governor of Mizoram and with your permission Sir, I move the demand no. 30,34 and 41 for 

` 68,91,44,000 for meeting expenses during 2013-14 in respect of the following departments. 

Demand No. 30 Disaster Management and Rehabilitation ` 17,28,01,000 Demand No.34 

Animal Husbandry and Veterinary`40,06,58,000 Demand No 41 Sericulture `11,56,85,000, 

Total ` 68,91,44,000 thank you. 

 

S P E A K E R : Tunah chuan Minister 3 te demand kan dawng ta a, kan sawiho 

nghal ang a member te minute 10 theuh in pe leh ilangin Group Leader te chu minute 15 

thleng pawh in, tin, minute 8 ah warning bell kan ti ri ang a minute 10 aah chuan hlum zawh 

tum hram ila.Niminah khan department 5 kan khel a vawiinah chuan department 11 a ni a, 

department tin sawi diat kan duh chuan hun chu a heh dawn a. Niminah department a tlem 

hlauh a vawiin chu department a tam ania, nak tuk tukleh ah phei chuanin department 15 lai 

kan ti dawn ania. Awle tunge han sawi hmasa ang le, Pu Hmingdailova Khiangte. 

 

Pu HMINGDAILOVA KHIANGTE : Pu Speaker, ka lawm e chan loh mai te 

pawh a hlauhawm a, ka sawi tur hi a pawimawhin ka hre si a. A hmasa berin demand No. 22 

na hi kan sawi teh ang. Sport and Youth services sorkarna kan han chan veleh khan a ngaihna 

hre tak mai tawnhriat ngah tak kan House Leader zahawm tak leh viak tha zet mai Sport 

Minister in Games and Sport infrastracture lam leh Games and Sport promotion lama hma an 

la tak tak mai chu Zoram mipuiin kan beisei piahlam ah min tum tir niin ka hria. An chungah 

hian lawmthu sawi tur tam tak a awm a, kan sawi seng lova, ka keng a, hetah hian chhiar 

pawh ni ila minute 30-ah pawh ka chhiar seng dawn lova. Infrastracture zawh tawh te la kal 

mek te buatsaih mek te phei chu kan sawi tawh lo ang a a tam lutuk a. Tin, chumai ni lovin 

kan House Leader zahawm tak kaihhruaina hian he sorkar hian thalaite hmakhua hi a 

ngaihtuah reng a. Tichuan 2016 Olympic vision te pawh hi siam chhuah a ni a. Kan budget 

speech-ah ngei pawh khan a lo lan kha, chutah chuan dicipline 9 thlan a ni a. Ka sawi duh ber 

chu Hockey game hi a tel a kan House Leader ngei hian Hockey “game tihlar hi ngaihtuah 

teh  u” hi min ti fo a. Tichuan keimahniah te committee te kan siam a, kan ngaihtuaha lo lang 

ta ber chu a tihlar dan hi, Kawnpui-ah hmanni lawka kan Sport Minister zahawm tak ho te an 

kal thla a tunkar hi chuan phul lem an phah zo in a rinawm a, chu chu mipa tan a ni a. 

Thenzawl ami hi chu hmeichhe ta tur a nia tlemin a muang deuh a kumin chuan an zo ngei 

dawnin a lang bawk a, chumai chu a tawk lova Aizawl khawpuiah hian phul lem phah 

Hockey ground hi kan mamawh hle a ni tih kan hre chhuak ta a ni. Chumi awmzia tak chu 

Team tha pawnlam atang hian kan chah ngam lova, tin, eng championship mah hi Aizawlah 

hian kan nei ngam bawk lova. North-east erawh hi chu a neih loh theihloh a, kan thleng ve a, 

nikuma kan neih tum pawh khan hmeichhe ho kha sawmi Ramhlun Sports Complex-ah sawn 

an nei a, vaivut kerek thleng dawn dawn lai awmah khan an khel a, an khawngaih thlak 

khawp a. Mipa pawh kha phuahchawp Republic veng field ah an neih tir a, kan hotute an hah 

hle a, a tir atanga a zawh ni thleng khan nitin tui tam tawk phuh chungin a khelh theih tawk 

tawk a ni. 

 

  Chuvang chuan, kan ngaihtuah a, kan Minister remtihna in, kan Sports 

Secretary hovin Assam Rifles Ground ah kan lut a, tuna field awm sa hmar lam Cinema Hall 

leh Volley Ball ground leh a chhak tlang vel saw kan en a, Engineer an hruai bawk a, chart an 

han siamah chuan, helai football ground awm sa hmar lamah hian hockey ground a leng lo a 

ni tih kha kan hmu chhuak ta a, chu chu tunah hian file in a kal mek a, kan sports minister 

zahawm tak dawhkan pawh a thleng tawh in ka ring a, hei hi min tihhlawh tlin pui ngei ngei a 

ngai niin kan hria a, Mizoram a sports lover te leh a bik tak a hockey thlirtu te chuan hei hi 

thil tul ber niin kan hria a, chuti a nih loh chuan helai hmunah hian local tournament pawh nei 

turin ground kan hmuzo ngai lova kan vak vai fova, ka ngaihtuah vang vang phei chuan 

sports ah hian hockey hi outcase a ni ta mai em ni chu aw ka ti ta rum rum a ni  chu chu kan 

hotu ten min hriat sak ka beisei. Demand No 46-na Urban Dewvelopment  & Poverty 

Alleviation ah hian tawi te in sawi duh kan nei a, kan Minister chak tak in Aizawl  khawpui te 

leh District Head Quarter-te a chei mawi nasa tawh mai a, kan District Head Quarter pawh 

khu a mawi tawh khawp mai a, amaherawhchu Thingdawl khu Kolasib  District  chhunga rin 

luh ve tho a ni a, khu erawh khu chu a chul reng mai a; he laiah pawh hian ka sawi tawh a, 

(he House chhungah ngei pawh hian). Kawng min zawn sak se tha in ka hria, chuti a nih loh 

chuan khu Thingdawl Kolasib town chhunga rin luh ni ve si khu a thin ngaiin  a thing reng 

mai a, min lo hriat sak se tih hi kan sawi duh a ni.  

 

   Tin, Demand 6-na Land Revenue & Reforms hi kan sawizawk anga Mizoram 

hi kan vanduai nge ni ka hre lova, kan House Leader zahawm tak hian a sawi fova 

compensation buaipui hian kan khawsa rei tawh lutuk a, chuvang chuan a concern 

department-te leh a mipuite pawh hian compensation kan tihdawn a pianga diklo tak a pawisa 

hmuh kan tum reng mai hi moral reforms hi kan ngai ta a ni lawm ni le tiin ka ngaihtuah nasa 

mai a, chumite chu an fel lo em a tih te hi a dik loh bakah ti thei bik te pawh kan ni lo mai 

thei a, engpawh nise moral reforms hi kan mamawh a ni tih hi kan sawi duh a ni.  Chulai ah 

chuan Serkhan Bagha road ah kan lut ang a, Serkhan Bagha road laih hi kan hman hmawh 

khawp a, a maherawh chu Land Equisition kha a muang si a;  ram neitu te leh PWD te an in 

rem siam a PWD in VC te hriat puina in a ram an laih tupa hnenah khan i huan thlai list min 

pew rawh an ti a, khati khan an kawl ta ringawt a an lai ta hlawm a, amaherawh chu Revenue 

lam an che har si a tunah hian ni 26 thla hmasa khan an che chauh va, working season hi kan 

hlauh hnem lutuk a, engchen nge ni kha land equisition khan a duh dawn kan hre pha lova 

kan Minister zahawm tak hian min hriat sak sela, a nawr chak dan te a awm lawm ni ?  Ruah 

a sur tan titih a ni tawh mai a, chumi anih loh chuan saw lai kawng saw kan han lai dawn tan 

chauh ang a, furin min nang ang tih a hlauhawm khawp mai tih hi Pu Speaker kan sawi duh a 

ni. Chulo lehah chuan Excise and Narcotic hi sawi tur a  tam khawp a, an ni hi 

hnuhpui/hnuhhram hi an hmachhawn deuh reng mai a. An man-power strength te hi han  

tihpun ringawt pawh hian an hna hi a  nem ta duai hmel chuang silo  a. Chuvang chuan  Pu 

Speaker, Excise and Narcotic ho hna ber mai vawiin a Zu enkawl hna hi kawng hran zawn a 

ngai ta a tih rum rum te  pawh a ngai a.  An khawngaihthlak  awm hlein ka hria tih hi kan 

sawi ve duh a ni. 

 

  Tin, Soil and Water Conservationah hian tlem han sawi duh ka  nei a, tun tum 

NLUP Rubber Budding an dawn kha kan hmu ve lova, a tha tawk lo deuh nge a phuntu te 

hian an thiam lo deuh nge a thi hnem fu niin an sawi a, ka bial mai nilo Mamit bial leh bial 

dang dangah te pawh hian an sawi ve hlawm a, chu chu kan Minister zahawm tak hian min 

zirchian sak theiin ka ring a.  He House zahawm tak hi kan hriattir duh bawk a ni. 

 

  Tin, Co-operation hi kan  sawi thin a Pu Speaker, kan minister zahawm tak 

pawh hi a hnungte ka zui tawh a kum 2010 ani tawh in ka ring, India rama lawmman la 

zingah Kawnpuia Cooperation Society an tel avang khan kan zuk kal a, kan zu lawm a. 

Chutiang bawkin ka biala khaw lian deuh hlekah hian an awm nual hlawm a,  Cooperation 

Society hi an lo tangkai hle a ni tih ka hre chhuak a, a chhan chu an dawrah hian  an thil man  

hi dawrkai dang aiin a tlawm deuh zel a price controller tha tak an nih avang hian, vawiinah 

an thawk tha lo  tih ni lovin a Department hian  hei aia zau zawk hian encourage dan leh 

promote dan la zawng zel se a tha awmin ka hria a tih kan sawi duh a ni.  Demand No. 30na 

Disaster Management hi Department thar ani naa kan tangkai pui hle mai a. Kan minister 

zahawm tak hian thingtlang lam mamawhte tam tak min pe thei a, silpouline leh tarpouline te, 

kan lawm hle a ni tih kan sawi duh a.  Tin Animal Husbandry & Veterineray te kha chu kan 

hmasawn zia kan sawi tawh a, hmasawn kal lai mek a ni. Vawiinah pawh hian bawnghnute hi 

2600 litres a lo pung tawh ani a, a man te pawh a tlawm hial tawh ani tih  te kan sawi a, hei hi 

a kaltluang zel dawn ani tih ka  hria a, kan Minister chungah lawmthu kan sawi ani e.  Pu 

Speaker, kan Minister 3 te Demand zawng zawng hi duh ang tawkin sawi hmanlo mah ila, ka 

support a pass ngei turin ka  rawn sawi a ni e.  Ka lawm e. 

SPEAKER   : Tunge sawi ve leh dawn le , Pu Lal Thanzara, a hnuah  Pu Ramhluna 

 

Pu LAL THANZARA : Pu Speaker, ka lawm e, kan Minister zahawm tak tak te 

demand sawi tur hi pathum lai an ni a.  Department hrang hrang a tam bawk si a, Demand 

No. 46 na Urban Development & Poverty Alleviation tlem han sawi hmasak ka duh a, hei kan 

Minister chak tak hmalakna in Department te Local council te Aizawl veng mipuite  puihna 

in vawiinah chuan Aizawl khawpui a lo thianghlim ta em em mai hi sawi ngei chi niin ka hria 

a.  Department hma lakna avanga tun hma a Aizawl khawpui laili laia  bawlhhlawh awm thin 

an awm ta lo te hi a lawmawmin hriselna kawngah pawh thil pawimawh tak a ni a. Chumi 

piah lamah chuan, tunah hian bawlhhlawh paih dan leh khawpui thli te, ek thli te phuisui 

zawka  seng hawi dan tur te an ngaihtuah mek a,  heng te pawh hi tih puitlin thuai a 

nghahhlelh awm hlein ka hria a. 

 

  Tin, EWS hnuaiah hian ka bial chhung Hunthar-ah khuan Department chuan 

Hunthar an ti lo mai thei a, tah khuanin in sak mek a ni a, an sakna a rei tawh khawp mai a, a 

theih hram chuan hei aia chak zawka kalpui theih ni sela tih hi  Minister in min lo hriatpui 

selangin. A panna kawng te pawh hi mumal taka siam a ni lova,  heng te pawh hi Department 

in hma min lak pui turin  ka han ngen duh a ni. 

 

  Tin, Demand No. 8-na,  Taxation ah hianin  tlem a sawi ka duh chu, hmanniah 

khan bill kan pass tawh a, sawi ala sawt ang em ? tih erawhchu ka hre lo nang a, 

entertainment tax lak turah hian Mizoram Football Association hianin  football Tournament 

A.R. Ground-ah te kan buatsaih thin a, pawl dang te pawhin an buatsaih thin a. Hetianga 

tournament kan buatsaih hian kan sum lakluh hi tournament atana kan hman  a phuhhru zo lo 

em em mai a. Chutih lai kara  entertainment tax lak a nih tur hi vanduai thlak hlein ka hria a 

ni. Kan hriat angin tunlaiah  Sports promote tura kan Minister zahawm takin chak taka hma a 

lak chhoh laia, tournament siam nan senso tam tak a awm karah,  tournament siam chhung 

hianin beisei angin en tu mipui pawh hmu mah ilangin, senso te nasa takin a phuhruk pha thin 

lo a ni. Chutih kara entertainment tax kan chawi tur hi, chawi loh turin tih dan tur te ala awm 

thei lawm ni ? tih te  ka ngaihtuah in Minister zahawm tak kan ngen nise. 

 

  Ka hriat sual loh chuan, India rama tun laia discipline sport a ngaihsan ber 

Cricket, mi tam takin an en thin, sum tam em em na pawh hi an entertainment tax an pe lo 

niin ka hria a, ka hriat sual loh chuan,  chuvang chuan,  kan dan lo siam tawh kha ennawn leh 

theih a nih chuan,  khawngaih taka min ennawn sak turin  ka han ngen duh a ni.  

 

  Tin, Demand No. 22-na,  Sport and Youth Services  Department-ah hian, kan 

sawi zing tawh a,  kan ramah sorkarin infiam mi te hmakhua ngaiin  football ground a hman 

turin Artificial Tuff  cheng vaibelchhe 4(=4 cr) sengin  Assam Rifle Ground-ah min phah sak 

a, a lawmawm tak zet zet a.  Chumi piah lampangah chuan, Rajiv Gandhi Stadium-ah min 

phah sak a. Tin, kan ngaihthlak ang khan tunah Kawnpui ah  Hockey lamin a an hmanna turin  

Artificial Tuff hi phah mek a ni bawk a ni.  Heng kan phullem phah neih te hi  mipuiin ngaiah 

kan neih chhoh mek niin ka hria a. Kan sawi zau duh chu, hetiang ang artificial grass neih hi 

India ram State-ah hian an tam lo hle a, khawvela football enkawltu FIFA an tih ten a an 

finance in, Mumbai ah te, Bangalore ah te, Shillong ah te, Imphal ah te, Goa ah te pakhat 

theuh phah sak an ni a. Tin anmahni State in a  phah sak te chu West Bangal, Maghalaya 

Sikkim leh Mizoram te an ni a. West  Bengal,  Sikkim  leh  Meghalaya-ah  pakhat  theuh  

chauh  an  phah  sak  theih  laiin  keini  Mizoram  Sorkar  chuan,    kan  Chief  Minister  

zahawm  tak  leh,  kan  Sport  Minister  viak  tha  tak  hmalakna  in,  hmun  thumah  phah  

anni  te  hi  a  lawmawm  tak  zet  zet  a  ni  tih  kha,  mipui  mimir  hian  kan  hre  lo  ang  tih  

ka  hlau  a. Tin,  chumi  piah  lampangah  chuan,  hetiang  ang  a  Assam  Riffle  (Interruption  

Speaker  :  NBSA  field  nen  phei  chuan  hmun  thum  a  ni  lo  deuh  lo  maw?  Lunglei  

nen)  Nia.  Tin,  hetiang  a  phul  lem  phah  Assam  Rifle  ground-ah  leh  Rajiv  Gandhi  

Stadium-ah  a  bikin  kan  neih  avang  hian,  hmanni  a  ka  sawi  tawh  ang  khan,  FIFA  

hian  in  All  India  Football  Federation  kaltlangin  Grass - root  Football  Academy  

Mizoram  ah  hian  min  rawn  siam  sak  phah  a  ni.  FIFA leh All India Football Federation 

atangin  an  representative  te  lokal  in,  Rajiv  Gandhi  Stadium  khu  an  rawn  en  a,  

khulaiah  khuan  Grass – Root  Football  Academy  hi  Sorkarin  rem  anti  a  nih  chuan  din  

kan  duh  e,  anti  a,  chu  chu  kan  Chief  Minister  leh  kan  Sport  Minister  ten  an  phalsak  

nghal  a,  tiang  chuan  tunah  hian  Grass – root  Football  Academy  din  turin  hmalak  mek  

a  ni  a.  Tin,  he  Academy  ah  hian  naupang  kum  6 – 12  in  football  an  zir  a.  Tunah  

hian  a  vawikhat  na  atan  naupang  300  chuangin  qualified  coach  hnuaiah  football  khelh  

dan  hi  a  bulthum  atangin  an  zir  zo  tawh  a  ni.  Heng  naupangte  hi  tun  atanga  kum  10  

ah  chuan  football  khel  thiam  takah chhuah  anni  dawn  ngeiin  kan  hria  a.   

 

  Tin,  hetiang  ang  Academy  nei  tur  hian  Kerala  te  pawh  hian   Mizoram  a  

MFA  te  min  rawn  bia  a, “Engtinnge  hetiang  hi  in  neih  theih  bik?”  tiin,  hetiang  kan  

nei  thei  hi  min  it  a,  chutiang  neih  theih  dan  te  chu  an  zawng  ve  nasa  em  em  a  ni.  

Heng  ang  zawng  zawng  hi  kan  neih  theih  na  chhan  hi,  kan  sawi  tak  ang  khan  kan  

Chief  Minister  leh  kan  Sports  Minister  zahawm  tak  te  hmalakna  a  ni  a.  Tin, India  

ram  a  Football  Tournament  zing  a  sang  ber  a  ngaih  Santosh  Trophy  Tournament  

hman  ni  lawk  khan  an  khel  a,  khang  an  khelhna  hmun  angah  te  pawh  khan,  Kerala  

te  leh  hmun  dang  dangah  an  khel  a  hetiang  ang  a  phul  lem  phah  hi  a  awm  lo  a  ni.  

Chutiang  ang tournament ropui taka ngaih te pawh, artificial grass phah chu. awm  lohna  

hmun  ah  an  la  khelh  ni.  Chutih  laia  keini  Mizoram  in  a  heti  zat  mai  kan  han  nei  

thei  te  hi  a  lawmawm  tak  zet  a ni.  Hmanah  Pi  Sonia  Gandhi  hnenah  kan  thalaiten  

World  Class  khelmual  min  pe  la,  World  Class  player  kan  pe  ang  che  ti  a  an  lo  dil  

na  an  lo  tar khum  kha  vawiinah  chuan  tih  puitlin  chhoh  mek  niin  a  lang  ta  a,  hei  hi  

a  lawmawm  tak  zet  a ni.  Kan  thalaite,  infiam  mite  hmakhua  ngaia   Sport  Department,  

Minister  ho  a  chak  taka  hma  lak  hi  a  lawmawm  tak  zet  a ni    a.  A  tawp  nan  Pu  

Speaker,  Assam  Riffle  ground-ah  hian  zanah  pawh  inkhelh  theih  na  turin  lighting  

system  kan  Sport  Minister  hian  ruahmanna  a  siam  chho  mek  a.  Hei  pawh  hi  tun  

atanga  reilote  ah  tih  puitlin  turin  engkim  ruahmanna  kalpui  chhoh  mek  a  ni.  Hengte  

pawh  hi  a  lawmawm  tak  zet  zet  a,  Lunglei ah  te  phei  saw  chuan  zan  a  inkhelh  theih  

in  hetiang  ang  light  hi  vuah  sak  anni  tawh  nghe  nghe  a.  Hengte  avang  hian  Mizo  

thalaite,  a  bikin  football  kheltute  hmasawnna  nasa  tak  a  thlen  ngei  dawn  in,  a  thlen  

mek  bawk  a,  chung  te  avang  chuan  lawmthu  ka  sawi  a.  Tin,  chutih  rual  chuan  a  

tawp  nan  Pu  Speaker,  vaibelchhe  4  lai  hmang  a  football  khelh  nan  a  phul  lem  phah  

hi  thil  dang  dangah  a  hman  loh  theih  loh  a  ground  dang  kan  neih  loh  avangin. Hman  

ni  lawk  a  Chapchar  Kut  hman  dawn  khan  vanduai  thlak  takin  he  phul  lem  phah  

chhungah  hian  Fire  Department  motor  tlan  lutin  tui  an  phuh  a,  man  tam  tak  a  siam,  

a  hnuai  lampang  pawh  uluk  tak  a  thil  chi  hrang  hrang  phah  a  ni  a,  chuvang  chuan  

kan  hun  lokal  zel  turah  chuan,  Lammual hi kan hmang tangkai dawn a nih paw’n,  duat 

zawka kan hman  theihna turin  kan Sport Department pawh in dan khauh zawk siamin 

enkawl tura hma min lak sak tur in kan ngen bawk a ni.  Pu Speaker kan Minister pathum te 

demand hi pass ngei thei tur in kan support a ni e, ka lawm e. 

 

Pu C. RAMHLUNA  : Department 11 demand 10 minutes a han sawi chu kan 

sawi zo hman dawnlo tih chu ka hre sa a, chuvangin a theih chen chen sawi kan tum a nge,  a 

hmasa ber ah chuan Demand No.6 na Land Revenue & Reforms hi kan sawi duh a, nikum ah 

khan chhiah lak zat ni nuai 110 a ni a, mahselangin in tum kha chu nuai  326 kha a ni a, a zat 

ve pawh pha manglo kha a ni a, hei hi engnge a chhan tih kha ka hre duh a,  chumi rual chuan 

kum in ah hian nuai 300 lai  in tum leh bawk si a, hengte pawh hi in enchiang lo deuh em ni, 

a sang lutuk lo maw, tih te ngaihtuah a, a rate te pawh hi in thlak danglam ta em ? a theihram 

chuan MLA te hi kan  Minister zahawmtak hian in min pe thei em aw,  Urban area leh  Rural 

area te hi a hriat chak awm deuh in ka hria a.   

 

   Tin, Pu Speaker kan ram hian in Land Ceiling hi kan neih ve a hun tawh in ka 

hria a ni, a chhan chu tunah hi chuan milian leh mite deuh hi kan in thlau tawh hle in ka hria 

a, milian leh hausa deuh chuan an duh zat zat ram an nei thei ni mai awm hian a lang ta a, hei 

hi articles 246 India Constitution te leh list no.18 te han en khan in leh state list-ah khan a 

lang bawk si a,  hei hi kan Minister zahawmtak hian ngaihtuahna a lo seng tawh em ? Land 

Ceiling siam te hi Mizoram tan tih te hi ka zawt duh a. Tin, kan ram hrim hrimah hian 

classified a tul in ka hria a ni, Science & Technology Department te nen a tang kawp in 

survey ta se, Agriculture atan a tha tih te, Horti atan a tha tih te, leh Forest atana dah tur ang 

chi te, khatiang ho kha tunah hian classification of land hi India ram pawn a nei a, chungte 

pawh chu kan neih ve a tul tawh lawm ni tih te ka ngaihtuah a. Tin, Pu Speaker, Land 

Acquisition Act 1894 hmang hian  Deputy Commissioner ho hi  collector atana appoint vek 

tawh, 1988 vel khan niin ka hria ta a,  mahse tunhnai ah hian Multi Model Transit Road 

Lawngtlai atang a Myanmar kawnga laih tur saw chhimlamah sawn in, tun hnaiah hian in 

LAI  Autonomous district council-ah Senior Revenue Officer kha collector atan appointment 

pek a ni a, D.C kha dahawl a ni ta a, hei hi ka ngaihtuah mai mai a, autonomous district 

council ah officer ho hi  hetiang compensation meuh han pe tur hian , a chhan chu CEM te, 

EM te, an lo awm teuh bawk a, a hnuai a mi ngawih ngawih kha a ni a, chuvang chuan hei hi 

a lai em aw, tih ka ngaihtuah a, a hrim hrimah hetiang Central Government pawisa 

(compensation pawisa) han khawih tur hian an ni hi Officer tianga han dah theih kha an ni em 

? tih lai  te pawh kha  ka hrechiang duh viau mai a, kan Minister zahawmtak hian in min hril 

hre thei se a tha in ka hria a. 

 

  Tin, adang leh ah chuan Demand No.7  Excise & Narcotics hi hei in chiang a 

MLTP Act hi chu a hlawhchham ti tih chu a ni der a, chulaiah ka rilru ah lang em em mai chu  

Aizawl khawpui hnai Rangvamual chhuk thla vel khu han kal hi a nuam lo ve hrim hrim mai 

a, a dik tak chuan, chubakah chuan mikhual lian pui pui te kan thleng kan thleng lo thei lova 

hmun dang atangin, ka lo kal chhoh hian khulai vel han kal tlang khu Mizoram hmel hi a ti 

mawilo in ka hria a, chuvangin Pu Speaker, khulai khu NGO te, Kohhranho te, Sorkar te nen 

pawha tangrual in a then fai dante a awm em aw, tih te rilru ah a awm a chu chu vawiinah 

hian kan sawi duh a ni. 

 

  Tin, Demand No.33 ah Soil & Water Conservation hi han sawi leh ka duh a, 

an allocation hi a hniam hle ta mai a, kum in ah chuan lakh 430 kha a ni tawk mai a, ni kum 

ah khan lakh 4775.22 kha an nei a ni a, hei hi a hnawhkhah  dan tur ngaihtuah theih tur ah ka 

ngai a, NLUP lam pang atangte pawhin tih tur ah ka ngai a. Tin,  Soil & Water Conservation 

hi  kan  tih  turah  ka  ngai  a  tin,  Soil  &  Water  Conservation  hi  ka  sawi  duh  chu,  hei  

hi  chu  activity  a  ni  a,  department  hi  Assam  sorkar  kan  copy  avangin  department  hran  

in  kan  dah  a  ni  mai a. State  hrang  hrang  W. Bengal-ah  te  J & K  leh  state  dangah  te  

pawh Soil  &  Water  Conservation  Department  hi  a  hranpa  in  an  dah  meuh  lova,  an  

hna  hi  Forest te leh Agriculture  Department  ten  an  thawh  kha  ani  mai  a  chuvang  

chuan  ka  rilru  a  awm  chu Soil &  Water  Conservation  Department  hian  tunah  chuan  a  

department  han  thiah  vek  thu  kha  a  awm  tawh  lova,  chuvang  chuan  Soil  &  Water  

Conservation  Department  ho  hianin  soil  conserve  dan  tur  te  protection  dan  tur  te  

department  hrang  hrang  ina  soil  conservation  measures  an  thawh  ve  tur  te  hi  duang  

chhuak  sela  entirnan  PWD  tih  te,  PHE  tih  te,  pawh  khan  an  thawk  thei  vek  mai  a  

anmahni  part  of  the  project  ah  khan  a  tel  vek  thei  kha  a  ni  a.  Chuvang  chuan  an  tih  

tur  kha  hriattir  ni  ta  se  activity  ang  khan  lui  luang  ral  tur  te  leh  tui  bawlhhlawh  tur  

te  leh  tui  tihthianghlim  dan  tur  te  a  venna  leh  tih  thianghlim  dan  tur  te  kha  khatiang  

khanin  Soil  ho  hian  hma  la  sela  ava  tha  awm  e  aw  tih  kha  ka  rilru  ah  a  awm  deuh  

a,  chu  chu  kan  sawi  duh  a. 

 

  Tin,  Demand  No.  37  Cooperation  chungchang  hi,  hei  Govt.  of  India  

hian  Cooperation  department  hi  a  ngaipawimawh  khawp  mai  a,  tuna  Central  

Agriculture  Minister  Sharad  Pawar  hian  a  thlah  duh  lo  reng  reng  mai  a,  a  chhan  chu  

Maharashtra  ah  khuanin  cooperative  movement  hi  a  chak  em  em  mai  a,  heng  te  

avanga  amah  pawh  hi  chak  a ni  a,  hetah  hian  pawisa  tam  tak  a  awm  a  ni,  kan  

haichhuah  thiam  chuan.  Chuvang  chuan  hei  tunah  pawh  society  hrang  hrang  kan  nei  

tih  kan  hria  a,  kan  enchhin a thil pakhat ka  ngaihpawimawh  deuh  mai  a  awm  a,  hemi  

Mizoram  Seeds  Development  Cooperation  Society  te  hi  awm  ve  ta  sela,  chu  chuanin  

quality  seeds  production  lamah  hian  nasa  takin  hma  a  la  thei  in  ka  ring  a ni.  Tin,  

chubakah  chuan  Govt.  of  India  atangin  puihna  tam  tak  a  dawng  thei  in  ka  ring  a,  

chungte  pawh  chu  kan  rilru  ah  khan  awm  ta  sela  tih  ka  ngaihtuah  a  chu  chu  kan  

sawi  chhuak  ve  duh  a. 

 

  Tin,  Demand  No.  8  Taxation  Department-ah  hian  The  Mizoram  Value  

Added  Tax,  2005  a  list  hrang  hrang  te  hi  tih  danglam  a  ni  ta  em  aw  tih  kha  ka  hre  

chak  viau  mai  a.  Entirnan  schedule  1  chu  incentive  goods a ni a, VAT lak  tur a  ni  

lova,  schedule  II (a)  chu  zero  rated  tax  a ni  ta  a,  schedule  II (b)  chu  taxable  at  1%  a 

ni  ta  a,  schedule  II (c) VAT taxable  at  4%  ani  ta  a  schedule  II (d)  chu  12.5%  a  lak  

tur  kha  a  ni  ta  a,  tichuan,  khami  schedule  II (d)  a  item  no.  46  electrical  goods  tih  te  

47,48  te  55  te  56  te  heng  ho  hi  mipuiin  an  mamawh  em  em  mai  kha  a  ni  a,  hei  hi  

12.5%  a  lak  kha  a  ni  a  proposal  siam  a  ni  tawh  a.  He  House-ah  pawh  sawi  chhuah  

a  ni  tawh  a,  hei  hi  (d)  atang  hian  (c)  ah  transfer  ta  ilangin  mipui  harsatna  hi  

engemaw  chen  chu  kan  sukiang  thei  ang  a,  kan  ti  a,  kan  sawi  tawh  kha  a  ni  a.  Hei  

hi  Pu  Speaker,  kan  Minister  zahawm  tak  hianin  ala  ti  lo  anih  chuan  a  lo  enchiang  

leh  thei  deuh  em  aw  tih  kha  ka  han  ngen  duh  a.  Tin,  schedule  III  item  no.  6  a  

construction  of  building  te,  bridges  te,  roads  te  heng  atanga  an  thawhchhuah  atanga  

30%  paih  a  4%  tax  an  la  hi  a  sang  riau  in  ka  hria  a,  entirnan  miin  nuai  10  man  

hna  thawk  ta  ang  sela  nuai  3  an  cut  hnu  ah  khan  nuai  7  atang  khan  tax  4%  an  cut  

dawn  ta  tihna  a  ni  ta  a  contractor  te  deuh  tan  phei  chuan  hei  hi  a  tam  tham  riau  in  

ka  hria  a,  chuvang  chuan  hei  hi  1%  ah  emaw  hian  tla  thla  ta  ang  sela  a  tha  lawm  

maw  ni  le  tih  hi  ka  rilru  ah  a  awm  a.  Tin,  chubakah  chuan  PAC  pawhin  a  

recommend  tak  ang  khan Public  Demand  Recovery  Act  hi  han zir chian hian  eng  

hunchhungah  nge  tax  hi  a  pek  tur  ni  ang  tih  hi  Rules-ah  khan  a  lang  lo  tlat  a  hei  hi  

en  that  leh  nise  a  tha  in  ka  hria  a,  a  hun  bituk  hi  awm  ta  sela  chu  chu  Public  

Demand  Recovery  Act  te  pawh  hi  lo  en  chian  leh  ni  ta  sela  a  tha  in  ka  hria  a.  Tin,  

a  dang  leh  ah  chuan  Pu  Speaker, Certificate Officers  hemi  tax  pe  duhlo  ho  thingtu  tur  

hi  D.C  Office-a a awm daih  hi, an mahni department-ah hianin awm  ta  se,  coordination  

leh  cooperation  pawh  kha  a  tha zawk  ang  a  tih  hi  a  dik  viauin ka hria  a,  chuvang  

chuan  hei  hi  Pu  Speaker,  kan  Minister zahawm tak  hianin  a  ngaihdan  leh  sorkar  

ngaihdante  pawh min  hriattir  thei sela  a  tha  in  ka  hria  a  ni. 

 

  Tin,  Demand  No.  22-ah  hian  thil  pakhat  ka sawi  duh  chu  Pu  Speaker,  

Sports  Academy  at  Zobawk  Lunglei  District  atana  17.15  crores  sorkar  hmasa  atanga  

project an  lo  siam  DoNER  in  a approved  tawh  atang  khan  nuai  630.45  kha  2011-2012  

ah khan  released  a  ni  tawh  a  (DoNER  atang  khan).  Khami  atang  khan  enge  hnathawh  

a  nih  ?    tih  hi  ka  hre duh  a.  Tin,  a  bak  hi  vaibelchhe  11  nuai  10  sing  5  leh  

sangnga  hi  engtika  hmuh  leh  tur  nge  ni  ?  tih  te  kha  ka  hreduh  a. 

 

  Tin,  Pyka  sum  hi  tunah  hian  BDO ah  pek  a ni tlangpui  a,  a dawngtu  

turte  hian  an  hrelo  tlat  thin  a,  chutah  chuan  harsatna  tam  tak  a  awm a,  chuvang  

chuan  Pu  Speaker,  Pyka  sum  pek dante  pawh  hi  hei  aia  fumfe  deuh  a  pek  dan  hi  a 

awm  thei  em  aw  tih  kha  ka  ngaihtuahnaah  a awm  a.  Khaw  pakhat  Hruitezawl-ah  

BDO khan  sum  alo  pe  a  chu  chu  an  hman  leh  hman  loh  pawh  hriat mangloh  khan  a 

awm  a,  chutiangte  chu  thil  awmdan anih  avang  khan  Pu  Speaker,  khangte  kha  ka 

ngaih  pawimawhte  anni  a,  a  tam  si a,  hun  a tlem  si  a  adang  chu  kan  nei  thova  a  bak  

chu  midangin  an  rawn  sawi ve  ang  chu.  Ka  lawm  e. 

 

S P E A K E R : Tunah  chuan  Pu  K. Lianzuala 

 

Pu  K.  LIANZUALA : Pu  Speaker,  ka  lawm  e.  Kan Minister  zahawm  takte  

pathum  Demand  kan  sawi  dawn  a,  department 11  a  ni  a,  minutes  10  chhung  chuan  a  

phuai  duh  awm  mang  e  ka  ti  a,  hun  in  a daihlo  nasa  dawn  a  ni.   

   Demand  No.  22-na  Sports  &  Youth  Services  ah  hian  kan  tan  ang  a.  

House  Leader  tawn/hriat  ngah  hmakhawthlir  nei  hnuaiah  Sports  Minister  fit  tak  mai  

leh  a  ngaihna  hria  kan  han  nei  a  Sports  lama kum  4  chhung  lek  a  kan  hmasawnna  hi  

a  ropui khawpin  ka  hria  a.  Mizoram  thalaite  leh Mizoram  tan  khawvel  thar  min  thlen  

takmeuh  a  ni.  Hun  a  tlem  bawka  hetiang  zawng  hian  sawi  tum  ila  a  thain  kan  ring  

a.  Kum  4  lek  chhung  hian  field  playground  kan  tih  leh  pavilion  leh  a  kaihhnawih  

works  completed  ah  hian  293  kan  nei  hman  a,  on  going  works  ah  45,  propose  works  

ah  hian  17  tichuan  additional  list  of  priorities  scheme  and  project  funding  under  NEC  

ah  2012  -  2013  ah  hian  engemawzat  an  han  dah  leh  bawk  a.  Tin,  hemi  zingah  hian 

kan sawi  duh  chu  Construction  of  Multipurpose  Stadium  at  Tlungvel  cheng  nuai  

458.82  man  lai mai  ka  bial  chhungah  priority  list  ah  a  tel  hi  lawmawm  ka  ti  a.  

Tichuan,  priority  project  under  NLCPR  ah  hian  2012  ah  pahnih  dah  a  ni bawk  a  ni.  

Hei  ringawt  pawh  hi  Pu  Speaker,  a  ropui  hle  mai  a  kan  Sports  Minister  hi  vawiin  

niah  hian  thangtharte  zingah  pawh  chawimawiin  a awm  a,  tin,  kan  sorkarah  pawh  hian  

midangte  an  ni  love  ka  tihna  ni  lovin kan  Ministry min  chawimawitu  a  niin  ka  hria  a  

lawmawm  ka  ti  a.   

 

 Tin,  chutih  rual  chuan  kuminah  budget  an tlahniam  ta  hi  a vanduai  thlak  

ka  ti khawp  mai a,  hetianga  department pawimawh  tak mai  hi  House  kaltlang  hian  kan  

dil  pui  duh  a  ni  Finance  Minister  te, kan  House  Leader  ten  nakina  lo  la  haw  leh  

turah  chuan  ko  deuh  bar  in  han  dah  sela  kan  ngen  pui  bawk  a  ni  a,  chu  chu  Sports  

lamah  chuan  tawk  mai  sela.  Sawitur  hi  a  tam lutuka  Sports  Department-ah hian sawi 

tur a tam lutuk a Sport department ringawt pawh hi sawi dawn ila hun in min daih dawn lova. 

Demand 30 na Disaster Management & Rehabilitation chungchangah hian, National level ah 

disaster Management hotu te Central ah awm mahsela kan State ah Disaster Mamagement 

Authority kan nei ve a, kan ram leilung mil hian adaptation enge maw te ruahman a tha mang 

e  ka ti a, chhiat rup na hi eng hunah nge a thlen dawn kan hre lova, kan ram a tlangkarin a 

chhengchhe si a, chhan chhuah hna Central kaih hruaina ang lo deuh a  kan ram mil a kan 

siam a hun tawh lawm ni tih ka sawi duh a, hetiang chhiat tawk te tanpui na pawh hi 

Mizoram bik tan hi chuan ennawn a tha in ka hria, hei In chhia Complete damaged ah Rs 

35000 han tih ngawt hi chu a beitham deuh in a lang. Sikkim khan nikum lam ah lirnghing an 

tawh khan mitthi ah ` 5,00,000 an pe thei a ni, heng te hi ennawn theih a nih chuan a 

lawmawm ngawt in ka ring. 

 

  Demand 34-na Animal Husbandry & Veterinary-ah hian Pu Speaker nichin 

khan a ri zauh in ka hria, tunah vawk natna a leng a hriat theih chinah vawk 40 zet a thi tawh 

a, hriat loh hi engzat tak awm ang maw ka ti a, hei hi en ngun a ngai in ka hria. Mihring kan 

hrisel dawn chuan eitur hrisel a ngai a, sa hrisel lo kan ei fo niin a lang a, ka hriat dan a sual 

loh chuan he hrileng thin hi February-  March chho vel ah a leng tlangpui a ni Ran natna 

hrileng thin hi Department-in mipui  lam hriattir vat nise, Ran vulhtu te lamah Awareness pek 

deuh nise, a Department pawh hian aware sela, tin a hunah hian damdawi a awmlo tih a ni fo 

mai hi vanduai thlak tak a ni. A lo thleng thin tih hre reng chung in Department lam hian in 

rin lawkna lam an tlachham deuh em aw!  ka ti a tang leh zual turin Department leh kan 

Minister zahawm tak pawh hi kan chah duh a. 

   Tin Artificial insemination-ah Mizoram hi a ti tha kan ni in ka hria a, 

department leh kan Minister chungah pawh lawm thu kan sawi nghal bawk a. Vawk kahrai ah 

hian Mizoram hi India ram ah a hma hruai tu kan ni.State dang te hian Mizoram atangin an 

zir ve mek chauh a, NLUP hnuaiah hian Vety Department hian hma a la nasa a, kan hmuh 

theiha  a hlawhtlina NLUP-ah pawh tun reilo te chhung a kan hmuh te zing ami a ni tawh a, 

Dairy Farming-ah te  Piggery Farming-ah te Broiler Farming,  Layer Farming-ah tunah hian 

Vety hian hna an thawk tha hle in ka hria.  Ran damlo enkawl chung chang ah pawh 2012 

December thleng khan 1,88,655 (nuai khat leh singriat sang riat zaruk sawmnga panga) lai 

ran damlo a lo enkawl tawh a ni, an fak awm hle in ka hria, ran hrisel kan ei loh chuan kan 

hriselna atan a pawi kan tih tawh ang khan, nakinah NLUP atang a ran leh sa duh tawk a kan 

ei hunah phei chuan kan ram leh mihring hmel hmang pawh a la dang lam theih ka ring, 

chuvang chuan Vety Department hi Budget lam ah pawh tun ai a kan duhsak a tha awm mang 

e aw ka ti a.Tun ah hian VFA pawh an in daih lo hle a ni. A nih dan tur a lang chu Doctor 

pakhat hnuai ah VFA panga te awm tur niawm in a lang a, tunah hian VFA hi Doctor pakhat 

nen an inzui chawt niin a lang a, NLUP atangin Ran a lo pung nasa dawn a a pung zel tawh si 

a tih chak deuh chu an ngai a ni. Post siam belh sak te pawh hi phal nise a tha mang e aw! ka 

ti a ni. Chuvang chuan thuneitu lam pawhin he department hi ngaih pawimawh a tul in ka 

hria, chuvang chuan kan Finance Minister zahawm tak pawhin a bik a ngaihtuahna hman sak 

tlak a ni tak meuh in ka hria, chu chu ka’n sawi duh a.   

 

   Tin, Demand No. 7 Excise & Narcotics ah hian Excise Act hi, MLTP  Act hi 

ka hriat sual loh chuan 1986 bawr chho emaw kha a ni mai thei a. Kum 20 dawn a lo ni chho 

tawh a. An ni pawh hi effective taka hna thawk tur chuan thuam chak an ngai Pu Speaker, an 

indaih lova, hmanrua an nei tha lova, motor, mihring, man power engkim an indaih lo a ni. 

Zu man thawm nitin kan hria a. A reh chuang bawk si lova. Hei hi a chhan ni bera lang chu a 

mihring an indaih lo, hmanrua pawh an indaih lo niin ka hria a. Ennawn sak an tha in ka hria 

a. Tin, MLTP  Act hi Pu Speaker, kum 20 dawn a lo ni tawh a. Kan dinhmun hi zep thu a 

awm lova, a chiang reng si a. A phek thenkhat hi chu pawhthlak then tawh a tha lo maw aw! 

tih hi kei ka ngaihtuahnaah a awm a. Chutiang zawng te pawh chuan Sorkar hian ngaihtuahna 

hmang sela, ram thang zelah hian ngaihtuahna pawh hi kan than chhoh chu tha in ka hria. 

Ngun taka zir chi phei zawng a ni ang tih ka ring a. Chu chu vawiinah hian ka’n sawi duh a.  

 

   Department dang hi a tam mai a. Co-operation Department te hi Department 

pawimawh tak a ni. Mahse, Pu Speaker, kan sawi seng lo ang a. Sericulture te, a mal mal hian 

sawi ngial tham Taxation te pawh. Taxation Department ah te pawh vawiin ni-ah hian thil 

thar, Chhiah lak dan tur thar ruahmanna te Minister hnuaiah tam tak a awm. Mahse, hun a 

tawp zel si a. Pu Speaker, tawk mai teh se. Ka lawm e. 

 

S P E A K E R : I ti tha e. Pu B. Lalthlengliana. 

 

Pu B. LALTHLENGLIANA : Pu Speaker, ka lawm e. A hmasa bera ka sawi 

duh chu Demand No. 7-na, Excise & Narcotics tih hi a ni a. Pu Speaker, Mizoramin Zu kan 

sawngbawl dan hi kan ngaihtuahna thlakthleng a, tihdanglam hi tulin ka hre tawh a. Zu hi ka 

tleirawl chhuah hlim atanga in miah lo ka ni a. Amaherawhchu, tunlai chu ka rui a ni. Zu hi 

Total Prohibition hnuaiah kan khuahkhirh a. Amaherawhchu, a pung tawlh tawlh a, zu a chhe 

tawlh tawlh a. Hei hian kan thalaite nun nasa takin a suat a. Hmanlai zu in ho chu an mawng 

a zuih a, an dul a kiar a, an hnar a tawk a, an hmai a puam a. Tunlai zu in ho chu mawng dep 

pawh a awm hman lova, dul puar pawh a awm hman lova, hmai tawk pawh a awm hman 

lova, hmai puam pawh a awm hman lova, an thi zung zung mai a.Tunlaia Burma damdawi B 

E an ti emaw ni, 24 hours chiah hman chuan a hnu lamah chuan a in theih a. 24 hours 

chhunga in chuan thihna a ni an tih te phei hi chu a chhe em em mai a. 24 hours pawh nghak 

hman lo kan thalai tam tak an awm ni tur a ni. B E avanga thi pawh hi an tam tawh. Chuvang 

chuanin, zu hi engemaw ti zawng tal hi chuanin kan ngaihtuahna thlakthleng hianin thildang 

hian ngaihtuahna i hmang teh ang u tih hi kei chu vawiin-ah hian ka rawt duh. Kan ram leh 

kan hnam kal zel tur ka thlir hian Drugs aiin Zu hi mihring suat nasa zawktu a ni tih hi hmu 

ve in ka inhria a. Chuvang chuan, zu kan sawngbawl dan hi chu thlakthleng ila, Sorkar pawh 

hian huaisen takin kan zawh tur lam hi chu i zawh ngam teh ang u. Chuti chuan, tun atanga 

kum 10 ah hi chuan kan ram hi, in dante kan inzirtir a, kan thiam hunah chuan kan tha 

khawpin ka ring tih kha ka’n sawi lang zawk duh a ni.  

 

  Tichuan, Pu Speaker, Demand No. 33 ah, Soil & Water Conservation ah hian 

nikum Budget hi ` 4775 lakh atangin 4300 ah kuminah a tla duai mai a. A chhan ka hre lova, 

kan Minister zahawmtak khanin min hrilhfiah sela.  Tin, Budget Estimate a lang lo. NLUP 

atan khan ` 1937 lakh a lo lang a. Chu chu he Soil & Water Conservation hnuaiah hian 

rubber leh coffee leh broom enkawlna tur ni awm tak a ni. Ama’rawh chu, Budget Estimate a 

kha pawisa a lan loh lai khan work programme ah khan a lo lang a. Chu work programme a lo 

lang chu a zavai deuhthawin 1879.50 hi coffee 200 hectares siamna atana hman  tur  a  ni  a,  

tin,  rubber  nursery  atan  nuai 57  leh  singnga  a  lo  lang  a.  Pu  Speaker,  Soil  &  Water  

Conservation  Department  hian    kan  hriat  theih  tirh  atangin  Mizoram-ah  hianin  coffee  

hi  an  lo  buaipui  tawh  a,  amaherawhchu,  Soil  coffee  hi  vawikhatmah  ka  in  ka  la  hre  

lova,  chuvang  chuan,  tun  huna  cheng  heti  zozai  han  dah  leh  hi  hmunphiahahte,  

rubber-ahte  khan  dah  ni  zawk  sela  chuan  kan  ram  hian  a  thatpui  zawk  lawng  maw  

tih  kha  ka  ngaihtuahnaah  a  awm  a,  chu  chu  ka’n  sawi  lang  zawk  duh  a.   

 

   Tin,  RKVY-ah  hian  budget  a  lang  lo  bawk  cheng  nuaih  1500  a  lo  lang  

leh hlawl  mai  a,  hei  hi  eng  atana  hman  tur  nge,  a  work  programme-ah  a  lo  lang  a,  a  

schedule  a  lang  silova,  eng  atana  hman  tur  nge,  transparency  taka  work  programme  hi  

schedule  anga  siam  ni  tawh  se  a  va  tha  awm  ve,  kan  Minister  zahawm  takin  min  

rawn  hrilhfiah  bawk  sela. 

 

  Tin,  demand  no.  22-na  Sports-ah  hian  kan  Minister  zahawm  tak  hi  a  

fakawm  hle  mai,  tun  Sorkar  Minister  zingah  chuan  Sorkar  hmasa  programme  

tihlawhtling  berte  zing  ami  niin  ka  hria  a,  lawmthu  kan  hrilh  duh  a  ni. A  hmalakna  

kalzelah  pawh  duhsakna  ka  hlan  a.  Amaherawhchu,  ani  pawh  hi  a  budget  cheng  nuai 

2934  atangin  nuai 549  chauhah  a  tlathla  duai  mai  a,  phullem  an  phah  hi  an  duhtawk  

tawh  a,  hmalak  an  tum  tawh  lo  nge,  inthlan  a  hnai  tawh  a,  a  nih  nih  ni  chho  naw  

naw  tawh  ang  an  ti  tih  lai  kha  kan  Minister  khan  min  rawn hrilhfiah  sela. 

  Chuan  UD&PA-ah hian  Pu  Speaker,  ka  sawi  duh  chu  SIPMIU  tih  niin  

ka  hria  a.  SIPMIU  hmalakna  hi  a  tha  ka  ti  a,  TV-ah  an  rawn  tihlan  chang  phei  hi  

chuanin  tihlawhtling  thuai  thuai  sela  tih  hi  ka  duhthusam  a  ni,  zepnak  emaw  kan  

septic  tank  a  septic  thei  lova  kumtin  paihchhuah  a  ngai  lehnghal  a,  chung  avangte  

chuan  kan  nghakhlel  deuh  bawk  a.  Tin,  Aizawl  khawpui  chhungah  hian  fur  laia  septic  

tank  sah  mai  ching  veng  engemaw  zatah  an  awm  bawk  a,  chu  chuan  kan  hriselnate  a  

tih  khawloh  bakah  a  rimchhe  bawk  si  a,  chuvangchuan,  SIPMIU  hmalakna  hi  chak  

zawka  kalpui  niin  tihhlawhtlin  thuai  ni  thei  se  a  va  tha  dawn  em  tih  kha  kan  

Minister  hi  ka’n  ngen  duh  bawk  a.   

 

   Tin,  kawngdunga  motor  workshop  leh  two  wheeler  workshop  tam  lutuk  

hi  a  thenfai  dan  hi  AMC  atang  hian  a  awm  thei  lawm  ni.  Hei  hi  ngaihpawimawh  

nisela,  kan  ramah  motor  nitin  40  ang  vela  pung  ang  a  kan  sawi  laia  traffic  ti  zam  

nasa  zualtu  kawngdunga  khatiang  ang  a  lo  awm  khan  harsatna  nasa  tak  mipui  min  

thlen  a  ni  tih  lai  kha  kan  sawi  duh  a.  Tin,  mirethei  in  sak  hmanniah  member  

zahawm  tak  Pu  Duha’n  a  sawi  tawh  a,  a  block  a  veng  pakhata  engemaw  zat  

dahkhawm  lova  veng  hrang  hrang  a  anmahni  in  leh  lo  neihna  hmun  a  sak  sak  tih  

kha  ka  rawn  thlawp  a,  tha  ka  ti  a.  Tin,  in  hmun  neilote  pawh  a  bik  takin  an  in  kan  

sak  sak  thei  dawn  anih  chuan  an  in  hmun  turte  pawh  ruahman  sak  ni  thei  se  tih  kha  

kan  sawi  lang  zeuh  duh  bawk  a. 

 

  Tin,  Demand  48-na  Information  &  Communication  Technology-ah  hian  

sawi  duh  ka  nei  leh  a.  Mizoram  hmun  hrang  hrangah heng  BSNL  te,  AIRCEL  te,  

AIRTEL  te,  Vodafone  te  pawh  a  niang  tower  hmun  tinah  an  sa  a,  an  siam  a.  

Amaherawhchu,  network  hi  thingtlangah  phei  chuan  a  tha  lo  em  em  mai  a,  a  thatloh  

chhan  thenkhat  kan  zawh hian  Electric  Department-ah  bill  an  pek  that  loh  avangin  

Electric  Department-in  an  disconnect  a  ni  tihte  a  awm  a.  Tin,  an  lo  disconnect  anih  

pawhin  diesel  hmang  tel  thei  anih  avangin  diesel  an  pe  tur  a  ni.  Chung  an  diesel  

pekna  chu  hnathawktute  hian  an  hmang  tangkai  lo  nge  tunlai hian  keini  kan  bial  

thingtlang  kilkhawr  anih  avangin  biak  hleihtheih  loh  an ni  deuh  fai  vek  mai,  chuvang  

chuan,  kan  Minister  zahawm  tak  hian  hengte  pawh  hi  min  han  enpui  sela.  Inthlan  a  

hnaia  phone  a  han  campaign  te  pawh  hi  thil  tih  theih  vek  tawh  a  ni  a,  thahnem  kan  

ngai  tih  lai  kha  ka’n  sawi  tel  duh  bawk  a  ni. 

 

  Tin,  Pu  Speaker,  Disaster  Management  &  Rehabilitation-ah  hian hian 

sawi duh ka nei. Tuna ruling, i dinglama mi pawimawh tak tak te, he House-a Sorkar hmasa a 

din lai a polytarpauline duh lo a, pawt thler a au kha an ni. Tuna kan Minister a changtu ngei 

pawh hi chung zing ami chu a ni. Engatinge vawiin thleng a Polytarpauline/Silpauline aia to 

zawk hi supply a la nih fo tih hi kan Minister zahawmtak hian min hrilhfiah sela. Silpauline 1 

` 717 a nih laiin Polytarpauline hi ` 770-a supply a ni a. Heng avangte hian he Polytarpauline 

te hi a tha lo em em mai a, a durh pup pup a, a hik a, a pawp a ni nghal zel mai a. Chuvang 

chuanin, inrawlh ve kan awm em ni, engatinge khalama thute pawhin a thalo a tih tawh 

vawiin thlenga ruling nih tawh hnu pawha he thil hi a lo lan fo tih lai kha Pu Speaker, ka’n 

sawi lang zawk duh a ni. Sawi tur Vety-ah pawh khan ka nei na a, ka duh tawk mai a nge. Ka 

lawm e. 

              *Speech not corrected. 

 

SPEAKER  : A lawmawm e. Tunah chuan kan chawl tawh rih ang a. Dar 

2:00 P.M.-ah kan chhunzawm leh dawn nia. I lo chawl ang u. 

Recess 

 

DY. SPEAKER  :  Kan Demand sawi kan chhunzawm leh nghal anga , chawhma 

lamah khanin panga chauhin in la sawi mai a,  sawi tur in va tlem hmel ve, Pu R.L 

Pianmawia i sawm ang. 

 

Pu R.L PIANMAWIA  :  Pu Dy.Speaker, ka lawm e. Demand No – 33, Soil & 

Water conservation ah khan tlem han sawi ka duh a, hmalakna tur kha a ziak thenkhatah 

tamlo mahse, a sum hlawm kaldan han thlir khan hmalakna tur tam tak an nei niin a hriata. 

Khang ah khan water harvesting tank tih te, thingtlang te a kan chhawr theih tur a awm nual 

dawnin kan hre deuh hleka, khang ah khan min han hre deuh sela ka duh a, a chhan chu kum 

kalta lamah khanin kum eng emaw ti chhung atan coffee 5 kgs chiah kha Darlawn range 

huam chhungah kan hmuh a nia, hnathawh tur a tlem thama, tuna ruahhmanna langah khan 

langsar lo alang ah khan tih theih tur tam tak ruahhmanna awmin ka hria a, khang ah khan 

min han hria se ka duh a. Tin, Darlawnah khian R.O Quarter leh rest house te a awm a, tah 

khian MR pakhat mah an dah thei lo mai a, a pawi hle a, hetiang ringawt chuan an indaih lo 

a, R.O a ni ringawt maia, kha vang khan MR pakhat tal min dah sak se tih kan sawi duh a. 

Tin, rest house leh R.O quarter chhe lutuk te hi a rintlak loh hle a, hmantlak pawh a ni tawh 

lo, a thawk tute awm dawn pawh nise tih ngaihna a awm tawh lo. Chuvangchuan an enkawl 

thei tawh dawn lo a, an ti tawp dawn a nih chuan khawtlang thilah kan mamawh hle, thil 

dangah hman turin, chumi ngailo tur chuan min hriatsak rawh se, tih ka ngen duh a.  

 

   Tin, Demand No – 37 ah khan Co-operation ah hian Primary Society te tan  

grant –in-aid tur ruahhmanna tam tak a awm a, a lawmawm hlein ka hria a, ka bial khua te 

pawh kan sawi mai thei lo a, khaw hrang hrang tan ruahhmanna a awm in ka hria a, 

alawmawm ka ti a, tih hlawhtlin thuai a nghahleh awm ka ti a, tin, co-operation council te hi 

din a ni nge ni,hmalakna tur atana hmachhawp te a awm chuan kan Minister-in min hrilh se 

ka duh a.  

 

   Tin Demand No-22-ah Sports & Youth Services-ah, hian keini ang bial 

hnufum khaichhuak tur hian ke a rawn pen nasa em em a, a chhuanawm ka ti a, lawmthu ka 

sawi duh a, Field laihna tur ah pawh, ruahhmanna Zohmun-ah te,Darlawn-ah te, Sakawrdai, 

Vaitin, Ratu-ah te hma min laksak tawh a. Tin, priority list-ah khan Multipurpose Sports 

centre for Northern Mizoram, tiin   ruahhmanna min siamsak a, nuai 498 chuang min siamsak 

a, hei pawh hi kan nghakhlel hle a. Tin, ruahhman mek rawtna ah khan Sports Complex 

Sakawrdai atan min tih sak bawk a. A lawmawm ka ti hle a, tin kan House leader in Darlawn 

a lo kala min tiam angin Indoor stadium dah turin ruahhmanna rawn siamtir rawh u, a ti a. 

Hei hi kan Sports Department lamah kan thlen tawh a, mahse an indaih loh avang hian tun 

thlengin DPR min la siamsak lova, hei hi theihnghilh chi a ni lo tih kan sawi duh a, tin, Sports 

Department hian Sports goods hi keini ang, mawl tak MLA han ni ve tawp tan chuan bial han 

kal dawna han paipawn tur an vei te hi a hlu em em mai a, kan Minister pawhin min duhsaka, 

amaherawhchu tun budget han thlir khan sum atlem em em mai a, keini ang duang tan chuan 

lungaih hapta hi a thleng nghal a ni ringawt maia, khawngaih takin hemi kawngah hian 

hmalak theih dan deuh te al awm chuan hma min laksak sela, bial dang tan a daihlo a nih 

pawhin keini bial tal daih tur chu min ngaihtuah sak hram se kan ngen duh a ni. 

 

   Tin, Demand  No – 46 UD & PA-ah 10 % lumsum grant-ah khan Darlawn 

sub-town min tihsak ve a, hei 2
nd

 installment kan hmang leh dawn meka, hemi avang hian 

khawtlang hmuh tlak loh kha hmuh tlakin min siamsak a, alawmawm hlein ka hria a, ropui 

pawh kan ti a, kan chhuang tak meuh meuh a, Tin, Darlawn hi sub-town a nih avang a RD in 

a hmalakna thin mirethei in sak na IAY a diltheih tawh lo a, chuvangchuan kan Minister kha 

RAY atang talin in 20,30 sakna tur chu min rawn pe fel nghal  mai theih kan beisei deuh a, 

kan ngen duh bawk a. Khang kha ka pe ang che tia min chhanna nghakhlel takin ka lo thlir 

ang tih kan sawi lawk duh a. 

 

Tin, Demand 48. IT-ah khan, an inpuahchahna rei lo te chhungin a puitling hle 

mai a, thawktu chungchangah pawh Secretary-te nen Staff puitling takin an inruahman thei 

nghal a, an fakawm hlein ka hria a, hmasawnna tak tak thawh an tum a ni tih a hriat a. Tun 

maiah pawh High Schhol-ah computer-te an sem a, a lawmawm kan ti hle mai a. an neih 

phak loh School hrang hrangten an nei thei ta a, Tin, hei bakah hian Vaitin High School leh 

School dangte pawh ziakin ka pe tawhin ka hria a, hengte hi chu min han pek sak leh thei se a 

lawmawm hlein ka ring. 

 

   Tin, RIK Project-ah ka bial chhung khaw13-ah hmun min khuarsak  ve  dawn 

niin kan hria a, kan nghakhlel hle a, kan lawm tak meuh meuh a. 

 

   Tin,  Demand No 30 DM&R-ah hian a vawi khatna a MLA ka nih atang hian 

tuna DM & R Minister aia Silpauline leh Tarpouline min pe tam hi ka la hmu miah lo va, a 

lawmawm ka ti tak meuh meuh a, a aia tam zawk pawh min la pe leh thei ang tih ka ring a. 

Chuvangin ka lawm tak meuh meuh a.Tin, chhiat tawkte tana sum leh pai an sensote a 

chhawr pawl kan ni a, vanduaina tawk thei bial kan nih avangin an chungah kan l;awm hle a. 

Hma nasa zawka la turin kan beisei a ni. 

 

   Tin, Demand 34.AH&Vety-ah hian kan bial kan Minister-in       min duhsak a, 

Darlawn leh Ratuahte Quarter min saksaka kan lawm hle a, tin, kan la hmabakah chuan ran 

kah raina hmun hi phuisui zawkin min tihsak ve sela, tih hi ka duh a. Tin, hmana kan lo thlen 

tawh, Department pawhin an en dik vek tawh Dispensary Sakawrdaia dah tur leh Zohmunah 

Rural Health Animal Centre dahna tur kha tihfel dan awm ngei se. A Department chu an 

inpeih vek tawh niin a lang a, kan Minister hian hma chak taka min lak sak theih chuan a 

lawmawm hlein ka ring a. Tin, VFA indaih lo lutuka he Department a awm hi a hrehawm 

hlein ka hria. A changtu nih pawh hi engemaw ti zawng tak chuan a zah thlakna chen pawh a 

awmin ka ring a. Chuvang chuan, Health Deparment ang bawkin Health Worker thingtlang 

hmun hrang hranga an dah kim thei ang hian ran lam Health Worker-te hi lak dan awm sela, a 

la nei lo hmun tamtak a awm a, chung ang hnawhkhat zo tur chu VFA hi lak dan awm sela, a 

lawmawm hlein ka ring a, chutiang chuan heng an hmalak tawhna hrang hrangah hian a 

lawmawm rual rualin hmabak tam tak kan la nei a, kan ngaihtuahnaah pawh kan hman 

pawimawhin ka hria a, NLUP- ah hma nasa takin lak a ni a. Vety-ahte pawh a thawktu lam 

pang kan tih phuisui leh si loh hi chuan kan NLUP hmalakna tam tak tithuanawp theitu tur a 

nih dawn avangin kan sorkar pawhin ngun takin ngaihtuahna hmang leh se, a thain ka hria a. 

 

   Tin, Soil & Water Conservation-ah pawh kan sawi belh leh mai mai duh chu 

thawktu an awm lo lutuka kha a hrehawm hle a ni. Chuvangin hmalakna pui tham tak mai 

NLUP-ah kan  bial phei chu  hmunphiah 80%-in an thlang a ni a. Chuvang chuan enkawltu 

tur RO pakhat Staff pawh nei lo a awm ringawt kha a tawk lo hle a. Chuvang chuan heng ka 

han sawi takte kha ngaihtuahna mai ni lovin a taka han chantir turin ka ngen a ni e.  Pu 

Deputy Speaker ka lawm e. 

 

DEPUTY SPEAKER : I ti tha hle mai hun i hmang dik e. Sawi tur in awm tawh 

lo a nih chuanin Minister wind up turin kan ko ang. Tuman in sawi dawn tawh lo a nih chuan 

Minister ko vang. Tuman in sawi dawn tawh lo emaw  ni han tih hi chuan in han phar ve leh 

hram a, Pu PP Thawla sawm ang. 

 

Pu PP. THAWLA : Pu Deputy Speaker ka lawm e. Demand 22-ah Sports and 

Youth Services-ah tlem han sawi ve ka duh a. Hei, Sports and Youth Services changtu 

Minister zahawm tak hi amah leh a portfolio chan hi a in hmeh hle in ka hria a. Tin, a viak a 

tha bawk a, thangthar te tan pawh ama kaihhruaina hnuaiah hian Sport lamah nasa takin hma 

kan sawn tih chu tlang hriat a ni a. Chuvang chuan thahnem ngai taka kum 4 chuang zet he 

department a kaihhruai tawh naah nangmah kal tlangin lawmthu kan sawi duh a ni. Bial kil 

ber, bial 40 na a awm ka ni a, ka bial lamah hian District Council-te chu awm bawk 

mahselangin thangthar te tana Playground han siam tur khawp in sum nei anih bawk si loh 

avangin Mizoram State sorkar in a ngaih pawimawh dan ang ang hi kan lo lawmna leh lawm 

lohna a ni ve ringawt mai a. Chuvang chuan kan sawilan duh chu Tuipang khuaah hian 

Playground pahnih siam na turin ` 19,77,100 dah a ni tih ka starred question zawh na chhan 

naah ka hmu a, a chhuah chiah bawk si loh avangin kan sawi ri duh a ni.Tuipang khua a 

playground pahnih siam na tura nuai 19 ringawt chu hmun thenkhat a playground pakhat 

siam na sanction zat pawh a ni lo va. Tin, Tuipang khuaah hian playground pakhat hmun laili 

taka mi, kan tumdan pawh a lian a, amah ngei pawh in a hmu in ka ring a kan Minister 

zahawm tak hian. Hemi siam nan phei chuan cheng tam fe ngai turah kan ngai a. BADP sum 

atang nge BRGF atang in nuai 5 bawr vel chuan bul chu an lo tan tawh a. Sipai ho te nen 

pawh ramri chungchangah kan in be rem tawh a, playground  in lak tur aiah sir dang, a  leh 

lamah, min pe leh mai dawn nia, an ti a, District Council lam pawhin hma an la a, an ti fel 

tawh a ni. Tuipang khua hi British hunlai atanga khaw lar leh pawimawh ve tak anih avangin, 

a hmun a laili bawk a, thangthar te tournament na thin a ni a, he ta kan playground hi a hun 

chhung ngei a nasa taka min ngaih pawimawh sak a, sum tam zawk nena min siam puitlin sak 

ngei turin ka han sawinawn leh duh a ni. Hei hi State fund atanga pek mai nge kan nih a 

Central lam atanga DPR te thehluh a sum hmuh atanga nuai 19 hi dah anih tih hi kan hre 

chiang duh bawk a ni. Tin, thalaite sport training centre paruk lai a awm hi lawmawm ka ti 

hle a. Saiha district  Undivided Chhimtuipui District, Saiha hmunah te hian hetiang a 

thangthar te training na tur hmun hi siam ve theih a ni a ngem tih te ka ngaihtuah naah a awm 

a, ka han sawilang duh bawk a.  

 

   Tin, hetiang taka Sport Deptt., hi pawimawh anih si laia nikum lama sum 

hmuh aia kumin a sum hmuh hi nasa taka a tlem zawk ta mai hi engnge ni a awmzia tih te 

pawh hriat a chakawm bawk in ka hria a. Ka hma a mi ten an rawn sawi ri bawk a, football te, 

volleyball te leh a net te, hetiang ho hi Sport Minister atangin kan lo dawng zeuh zeuh a 

khual zin pawh a ti nuam ve a. Ka bial hi chu thing tlang mi rethei te awm khawm na ngang 

hi a ni a, ball te pawh hi mahni khaw hmun a lei tur hmu zo lo te a ni bawk nen, kan mamawh 

na hi a sang leh zual in ka hria a, dil na chang kan hriat hunah pawh min lo duh sak zual turin 

kan ngen duh bawk a ni. Tin, sport lama football leh volleyball kan dawn thin ang te hi a 

quality hi a tha lo deuh emaw ni chu aw rin aiin a va tlo lo thin em tih te ka ngaih tuah naah a 

awm bawk a. A aia tha deuh, quality tha deuh te pek chhuah theih ni se la a lawmawm hle 

ang tih kha kan sawiduh bawk a ni. Pu Deputy Speaker, Ramhlun Indoor Stadium hi an sa tha 

a, a lei seh chin hnuai lamah building hlui ban an ring mai ni a sawi na a awm a. Hei hi thil 

dik a ni em tih ka han sawi lang duh bawk a, min lo hriat chian sak a thil dik anih chuan a tlo 

lo vang, ngaihtuah that a va tul ve tih kha ka han tarlang duh bawk a ni. Tin, Pu Deputy 

Speaker, kum 2016 a Olympic lo awm tur atan hian kan mizo thangthar te tuna tang hian kan 

nula tlangval te heta lang ve thei tur hian hma lak tan a ni tih kha thil lawmawm tak a ni a. 

Tumna hi han sang zel phawt mai sela a tha a ni. Chuvang chuan chanchinbu-a ka lo chhiar 

hian lawmawm ka ti a.  Hengah hian eng eng lampang tur nge kan buatsaih, eng discipline-ah 

nge kan zuah ve a kan buatsaih zualna discipline te a awm ve tih te pawh hriat a chakawm a.  

Chutih rual chuan hemi atan hian a pawimawh si a, tun kan budget kan plan sum atang hian 

engzatnge ruahman tan anih tih te pawh Minister zahawm tak hian min hrilh thei sela, a 

lawmawm hlein ka hria a, ka ring a ni. 

 

  A dang kan sawi leh duh chu  demand 33-na Soil & Water conservation hi 

reilote ka lo chan tawhte anih avangin ka rilru-ah a awm thin a. Saiha-ah hian Soil & Water 

Conservation Division a awm ve lova, chu chu sorkar hmasaah Saiha –ah S&WC Division  

dah tura ka dilna remtih a ni a, bul pawh tan a ni tawh a.  Division Officer Quarter tur te 

pawh sak a ni tawh a. Hei hi a staff dah ni bawk silo, Quarter sak zawh tawh te pawh chu  

a chhe ta mai nge hriat a ni tawh lova, chuvangin hei hi sorkar policy eng chiah nge ? dah 

tum tak takna a awm lo em ni tih kha hriat a chakawm hlein ka hria a, chu chu ka sawi duh 

bawk a. 

 

  Tin, a dawt lehah chuanin demand 30- naah hian tlemin han sawi leh ta ila. 

Disaster Management & Rehabilitation hi Minister zahawm tak Nihar Kanti hi thenawm a ni 

bawk a. Heng DM & R atanga an hmalakna an rawngbawlna chan chin te hi ti ti ah a sawi 

thin a, a lawmawmin a thlamuan thlak ka ti a.  Zoram venhim anih theih nan te, chhiatna lo 

thleng thei tur laka invenna tur te training an inpek thu te han hriat hian a thlamuan thlak 

hlein ka hria.  Chutih rual chuan mamawh a nasa hle thei mai a, Silpouline chung chang thu 

hi. Tin, a rang a rang a lek lam theih thilte anih avangin a tangkai bawk a. Tin, chhiatna thil 

kher lovah te pawh  hmeithai inchung far te pawh chhiatna chi khat a ni ve tho va. Chutiang 

atan te pawh a lo mamawh ve bawk a, mamawhna a tam mai.  Chutah chuan phal takin min 

pe thin a, a lawmawm ka ti em em a, lawmthu ka sawi duh a. Kan hnung pawh khan eng 

emaw zat kan dawng tawh nain kan hun hi a la thui viau va, chuvang chuan mamawh kan dil 

tur te hisap ranin tam zawk lo stock turin thahnem ngaih thu kan sawi duh bawk a ni. 

 

  Tin, Sericulture demand 41-naah tlem tarlan ka duh a. Mara District Council 

sorkarna hnuaiah pawh hian helamah hian society te dinin hma la pawl kha an awm ve a. 

Mahse khing kil takah khi chuan engkim a intodelh theih lova, Mizoram State sorkar 

hmalakna hianin thui takin min hma tel zel sela tha ka ti a. Mi thenkhat eizawnna dang hmu 

lem lo tan pawh Sericulture atang hian eizawnna tling mi taima zual ten kawng an lo dap 

theihna remchang anih avangin Sericulture department hmalak naah hian Autonomous 

District Council lama sum min pek te hi min han duhsak deuh sela.  Tin, a hmalakna te 

pawhin min hlam chhiah chuang lo sela, Council lam hmalakna awm bawk se State lam 

hmalakna nen a tan kawp chuan mi tam tak ten an  tangkai pui ngeiin ka ring a, chu chu kan 

sawi duh bawk a ni. 

 

  Vety Department hi Mara Autonomous District Council khawthlang lam 

Phura ruam atang te Laki lam atang te ran an rawn tawlh lut thin bawk a. Ran tha anih leh nih 

loh lo vengtu tur Surveillance Officer tih te kha Phura a kan Quarter ho te in tha neilo, inluah 

tur neilo ten an lo luah a in an lo nghak  ta mai mai thin a.  Helamah hianin a thiam te in dah 

ni sela, ran lo lut te ran hrisel anih leh nih loh te endik a lo nih zel theih nan hei hi a changtu 

Minister zahawm takin lo ngai pawimawh sela, hma lo la sela a lawmawm hle ang tih kha 

kan sawi tel duh a ni e.  Pu Dy. Speaker,ka lawm e. 

 

DEPUTY SPEAKER : Tunge han sawi leh dawn le. Sawi tur in awm tawhlo 

em mi, Minister kan ko mai dawn em ni, sawi duh in awm tawh loh chuan kan tih tur chu 

Minister wind up tura koh a ni mai. Sawi hram ula ka tia, ka nghak che u a ni. Pu 

Lalthansanga. 

 

Pu LALTHANSANGA : Pu Deputy Speaker, party programme avangin kan 

chhuak zawk a, chu chu ka rawn tlaina chhan a nia. Hei vawiin niah hian demand department 

11 kan han sawi dawn a. Kan sawi tur hi a pawimawh awm hlawm hle mai a. Hei vawiin niah 

hianin kan ministry a a palian ber leh a pa te ber leh Minister achievement ngah ber te 

portfolio kan sawi a ni a. Chuvang chuanin kan sawi tur hi an rawn rem thiam ka ti, a mihring 

hrim hrim pawh hi. 

 

  Hei Land  Revenue & Reforms tiha hi hei Land Ceiling te siam turin dan te 

pawh kan han pass dawn a ni a. Revenue hian engtinnge …….patta te, LSC te hi an pek tiha 

hi kan hrechiang duh a. A chhan chu reserve area hemi national highway reserve area te, state 

highway reserve area te, hetiang ang hi road reserve area hi an pe hmiah hmiah mai a. 

Hetiang ah hian in hi an sa thei zel mai a. VC emaw ina no-objection an pek kha chuanin an 

pe zel mai niin ka hria a. Chu chu hemi hi pek dan a awm em? Tin, lo pek anih tawh pawh a, 

hemi hi kan kenkawh loh hi chuanin kan chep tulh tulh mai a nia. Hmuntin mai hi kawng hi 

kan nek tual tual vek ani mai a. Chuvangin, accident te hi a hlauhawm em em mai a. Chu chu 

kan sawi hmasa duh a.  

 

  Tin, Excise & Narcotic Demand 7-na hi hei kan hriat angin MLTP Act te 

pawh hi ennawn a ngai tihte kan han sawi kan han sawi a. Hemi rual hianin engemaw hetiang 

a a pawn area deuh bikah hi chuanin site office te emaw, engeni  Beat post te ang deuhte 

emaw hi awm thei se chu tun ai hianin buaina leh harsatna hi kan ziaawmin ka ring a. Tin, zu 

ruih sual han tih, ruisual tih hi awm theilo sela. A rui lampang control dana hi tun aia nasa 

zawk hianin siam ta ila, chu chuanin a ruia hi kan control theih hi chuan a zu a pawh hi tuna 

kan ngaih ang em em, a…zu in ngailo pawn kan rui a, ti ang khawp hianin kan   awm tawh a 

ni a. Hei kan hmu a, khuti lai Airport road te phei khu chu. Traffic han jam hlek sela, a maka 

mak hianin an inhnawh a, a huai huai khu an tlan a. VIP te pawh kal sela, vawi khat chu VIP 

tenen khan kan over-take a, kan hmanhmawh deuh hlek a. Chumi tum te chuanin min rawn 

cho deuh teu teu reng mai a. A mak khawp mai a. (DEPUTY SPEAKER : Zu chak khalh nge 

hlauh awm a, zu rui khalh pawh a hriat tawhloh tiraw) nie khatiang kha a nasa em em mai a. 

Khuti laia duty an han awm that deuh hi chuanin khatiang kha a vang duak mai a. Mihring hi 

an inang lova, tin, engemaw relax deuh a ngai tite pawh relax deuh ila, savun ip a an hawn 

teuh mai chuanin Hunthar veng thlen chuan an buai viau tawh a ni. Chumi anih mai siloh 

chuan a buaithlak ang reng a tihte pawh hi rilru ah ngaihtuahna a awm a. A chhan chu inrinni 

tina ngei ngei a kan kalna anih avang hian khuti lai Airport road vel khu kan sawi duh a.  

 

  Hei, Soil ho hianin coffee hi ministry hmasa te khan min pe a. A samna turte 

pawh hi min rawn pe ve thin a. Mahse, tunah hian a reh ta daih mai a. Chuvang chuanin, 

engtin nge heng tiangte hi ministry hmasa te khan min han sam tir thin a, khu a rah ve a kan 

coffee te pawh khu engtin nge khu khu enkawl zel dan niang aw. Khatiang ang chi a hi tam 

tak an awm ka ring a, kan duh vanga min pe pawh a ni lova. Pekna tur hriatloh kha an rawn 

dah ringawt kha kan ching ve ringawt a nia. A nihna takah chuan thakthing tihte eng eng 

emaw a kha ministry hmasa kha a thilphal khawp a. Ka dil miah lovin min rawn pe teuh teuh 

a, khatiang kha a awm thin a. Mahse, hei tun hnu te hi chuan a awm talo deuh emaw ni aw 

tihte pawh ka rilru ah a awm deuh hlek a, thilphal veleh ula. 

 

  Cooperation hi chu sawitur a tam mai a, engpawhnisela, hei hi chu society 

hrang hrang ten harsatna tunah MULCO ang te pawh, bawnghnute an han lei a. Tuna 

anmahni society a in register te, hemi ran vulh bik ah te pawh hian, hei tunah sunrise leh HP 

atang te pawh hian wheat vai te pawh hi quota ang deuh an han nei ve a, an quota a tlem em 

em mai a. Anmahni hnuaiah hian society a in register ringawt member pawh hi 100 chuang fe 

an awm a. Society pawh hi 34 vel an enkawl niin ka hria a. Chutiang atan chuan bag 100 te 

an pe a. Hemi HP leh sunrise hote hianin thla khatah bag 160 atanga 2000 dawn te hi an 

tichhuak thin a ni a. Chuvangin hetiang quota te pawh hi nasa taka an tih hnuah tunah bag 

200 vel hian an in pe a, an indaihlo nasa em em mai a. Hei vang hian nasa zawkin hma lak 

pui se, lak pui a tul hle in ka hria tih kha kan sawi duh a.  

 

   Tin, Sports and Youth Services te hi ka hma a mi te khan an hniam tual tual an 

tih te kha an budget te kha a dik em em mai a. Chuti chung chuanin Brazil lampang Rio 

lampang kha kan han thlir a ni a. Hei sports hi vawiinah hianin hei coach te hi an nei tlem em 

em mai a. Coach hi grade 1 ringawt pawh hi post 4 ah hian 3 an nei a, 1 hi a awl a, a vacant a. 

Chubakah Pu Lalthanzara hi pension mai tur a ni a, weightlifting coach hi. Grade 11 ah pawh 

hian regular 6 a awm a, post 1 a ruak a, 7 a vaiin a ni a. Grade 3-ah hian post 8 nei turah 

regular 1, contract 4, 3 a ruak a. MR hi an tam dul mai a. Chuvang chuanin kan Sports 

Minister khan a tum an ropui teh reng nen, hetiang mai hi chuanin ram ropui kan inthlen 

dawn lo niin ka hria a. Tin kan zawhna tlangpui mai hi Sports Council ah hian za a sawmriat 

sawmkua vel hi a kal a. Chutih lai chuanin Sports Council te pawh hi Council anga awm reng 

lo hian engeni Sport Authority tih ang deuha, khami a a post te pawh kha IAS atang te  

emaw, khatiang service atang te khanin dah kha chu ni chho se chu tun ai hianin hma pawh hi 

kan sawn ka ring deuh tih a kha kan sawi duh a. Hei Bungtlang leh Keitum ah Mini Sports 

Complex min siam sak a, kan lawm hle a, khami han zawh hun tur a te pawh kha kan hre duh 

a. Tin, Tuichangral lamah khianin sports lama hmalakna kan nei tlem hle mai a. Hmalakna 

min siamsak ve sela kan duh a. Mizoram chhung District hrang hranga hmalakna turah hian 

tih te kha kan sawi tel duh a.  

 

   Tin, Information and Communication Technology ah hianin hei kan hriat 

angin Mizoram-ah hian hma kan han sawn chho viau a, BSNL te, Airtel, Aircel, Reliance tih 

zawng zawng te hi kan han nei a. Sim card te hi kan han lei thin a chu chu top up atang hian 

connection charge nge ni eng fee emawni hi an deduct vak vak mai a. Tikhanin hriat mang 

loh lai hian top up kha a ral ringawt mai thin tih lai kha mipui te hian  kan hrethiam lova. 

Hemi hi a concerned chu nichiah lo mahse ani hi a hnimhnai deuh ber a ni bawk a. Hemi 

chungchang hi chu min enfiah sak deuh se ka duh a. Thingtlang mite an neihchhun te te in an 

han thun ve a top up te. Tikhanin a ral duak duak mai a, enge a chhan tih min zawt nasa hle 

mai a, hei hian mipui min ti chiai nasa a. Hetilai te pawh hi company in an han cut vak vak 

mai hi engeni, keimahni top up atanga an ti vak vak mai hi tawp thei sela chu a tha hle mai 

anga. Anih loh pawhin a chhan chiang takin mipui hnenah hriattir nise a tha hle anga, a 

lawmawm in ka ring a.  

 

   Tin, hei Vety-ah hianin kan zawt thin a, hmanni pawh kha ka zawhna kha Pu 

Dy Speaker a lo chhuak a. Ka zawhna ah khanin NLUP bawng vanga thi kha a nasa em em 

mai a. Hei tunah pawh vawk pul hri chu khawchhak vawk vang a ni tih te kha a ni a. Tichuan 

NLUP bawng kan lakluh avang khanin khitilai ah pawh NLUP bawng kha engemaw zah a thi 

a. Chumi rual chuan private bawng a thi nual bawk a ni. Chu chu kan sorkar hian kan 

ngaihtuah sak leh ang a tih kha ngaihtuah chiah niin a la hriat loh a, chuvang chuanin 

khatiang bawng thi te kha engtikah nge kan tih sak ang tih hi kan hre duh bawk a. A chhan 

chu in nghah nana hmang tak tak te kha an rilru a hrehawmin an      mangang hle a. Tin, a 

feed-ah hian nasa takin kan tan a ngaiin ka hria a  Pu Dy. Speaker, hei hi kan zo lawk mai ang 

e. A chhan chu a feed-ah hian nasa taka kan tan loh chuan tuna kan bawng lakluh hi litre 15-

20 vel te sawr chhuak tura kan ngaih hi litre 6-8 an sawr chhuah avangin an tum ang target a 

phalo nasa a hetianga NLUP bawng la lut tute pawh hian. Chuvangin a chaw lampangah 

hianin man tlawm zawk leh awlsam zawk te a an hmuh theihna hi kan sorkar hian a 

ngaihtuah a ngai tak meuh meuh tih kha kan sawi duh a. Sawi tur a tam mai a Silpouline-ah 

pawh hian tuna poli-tarpouline hi thingtlang tan chuan a tangkai lutuk lova, chuvangin 

silpouline pangai hi kan duh a kan sawi tliar tliar kha Minister hian min chhinchhiah sakin 

hma min lak sak se tih kha Pu Speaker ka’n sawi mai ang e.  

 

DEPUTY SPEAKER : Tunge han sawi lehang le, Pu Rinawma. 

 

Pu R.LALRINAWMA : Pu Dy Speaker, ka lawm e, a tawp lam atangin kan tan 

ang a Sericulture ah hian, Zemabawk North ah sawn Farm an nei a tih phuisui mek a ni a, hei 

Minister chak tak enkawlna hnuaiah. Department in sawng an building sak te saw hauh vek 

lovin a veng neitute pawh saw duhsak nachang hre ve se ka duh hle a. Mizo te chu 

thenawmte in duhsak thin hnam kan nih kha, chuvang chuan a veng nei tute han duhsak ve 

tha in ka hria a.  

 

  Animal Husbandry & Veterinary-ah hian Zuangtui leh a chhehvel tan sawn 

VFA pakhat tal emaw hi chu kan mamawh ve hle mai a, chu chu min hriat sak ka duh a. 

Muthi khi bawng vulh ah an hlawhtling chho viau mai a, hei NLUP bawng te an vulh chho a, 

model dairy village-ah min puang ula an ti a. Department lamah te, kan Minister-ah te an 

thlen tawh a. Tin, ka hma a an sawi ang khan NLUP bawng vanduai vanga thi thenkhat awm 

kha kan House Leader zahawm tak, kan Chief Minister zahawm takin kan pe leh ang a ti a 

kan thla a muang a, amaherawhchu vawiinah hian an nghakhlel hle a ni tih kha kan sawi duh 

a. Disaster Management & Rehabilitation ah hian releaf kan pek hi tun aia rualkhai deuh a tih 

hi a tha mange ka ti a. A department tak mawhphurhna phei chu a ni lo  a, anni phei chuan 

Deputy Commissioner lamah te a sum a relief fund hi an pe thin a. Helam lo khawih tute hian 

rualkhai deuh a an tihna turin department hian guideline mumal tak an siam hi a tul a. Tin, a 

rate pawh hi tihsan a ngai tawh hle a ni. In kang tanpuina pawh hi a bei tham em em a, tin, a 

pek dan hi district thenkhatah chuan Motor accident te pawh an lo pe a, tin lost of utensil tih 

ringawt te, destitute tih te, poor relief tih ringawt te an pe a. Khangang kha natural calamities 

emaw a nih loh hmel riau mai a, chuvang chuan a pek dan mumal deuh hi nei tlang ila a tha 

hle in ka hria. 

 

  Information & Communication Technology lamah hei kan sorkar enkawltu 

department a Minister chak takin hma a la a, hma an sawn nasa em em a. Common service 

centre thingtlang miten a Aizawl a kal kher ngai lovin heng basic service kan tih certificate 

residential kan tih te khang hrang hrang te kha mahni khaw buzawl atangin an lo nei thei 

dawn ta a, heng te hi lawmawm ka ti a. UD & PA ah hian Zuangtui ah sawn mi harsa te In 

sak na tur ruahman na kha engnge a thlen chin tawh, ruahman na a la kal zel em tih te kha 

hriat a chak awm in ka hria a, tin thlanmual intawm tur hi ngaihtuahna a awm chho mek niin 

ka hria a, hemi atan hian Falkland-ah te sawn ram va en a ni a, sawng lai saw veng thang mek 

a ni a, khawchhung ang vek a ni tawh a, chuvang in sawng ah te sawn thlanmual intawm te hi 

a rem chang lo a ni;  tlema hla deuh ah te hian en nise, a tha in ka hria a.   

 

   Tin, dumping ground Tuirial air field bul a mi khu tih chang tlun leh mumal 

zawk a bawlhhlawh sawng bawl tur a ruahman a ni in ka hria a, kan nghak hlel tawh hle a ni, 

a khaw hriselna atan pawh a tha lova, a awm chilh tu tan chuan. Tin, Disaster-ah khan la sawi 

hmaih ka nei a, hei accident Phone  area deuh hi a awm a, sawng Zemabawk dai vel chhuk te 

khu motor accident hi a thleng zauh zauh a, hengah te hian branch YMA te hnenah hian 

hruizen lian leh zan a light, search light, heng light tha chi te hi YMA te hian kawl se a 

duhawm hle in ka hria a.  Tin, tuitla zawnna hmanrua te khung Tuirial ah te leh tlawng lam 

pang sairang ah te hian awm thei sela a duh awm hle a ni. Sports lam ah hian an sawi nasa 

tawh a, sports lam hmasawn na sawi dawn ila sawi turtam tak a awm a hei, field te hmun tam 

tak ah laih a ni a. Tuivawl bialtu pawh khan a rawn sawi a, a bial chhungah pawh an lo ti nasa 

tawh hle a, amaherawhchu Aizawl E-1 chhungah erawh hi chuan hmalakna a la awm lova. 

Zemabawk pavilion min siam sak kha ala ni deuh mai a, field te hi kan mamawh em em a. 

Tin, volley ball court tur Zuangtui-ah  sawn a awm a, chung te pawh chu min ngaihtuah sak 

kan la beisei  reng a ni. Sorkar hmasa hunah kha chuan beisei nei tawh lo pawh kha an 

beidawng a, keini erawh chuan beisei kan la nei ani, tin phullem phah te pawh a lawm awm, 

tam tak in phullem phah ringawt engmah a ni lo te an ti a, phah loh ringawt phei chu engmah 

a ni lo leh zual a ni tih kha kan sawi duh bawka. Tichuan, Zemabawk-ah multipurpose hall, 

saw zemabawk saw khawlian tak a ni a, tuna misaw a hluideuh tawh a, multipurpose hall tur 

concept paper te an theh lut ve a, hengtepawh hi min tihtlang sak turin kan ngen duh bawk a. 

Taxation ah hian kan Minister hi Indian delegation te hruai in Canada-ah te, japan lamah te, 

hmun hrang hrang ah an kal a, a chhuanawm hle in ka hria a, Bukpui tlangdungah taxation 

check gate atul thu hi kan sawi tawh thina, thawktu an indaih lova a theih hram chuan 

Vairengte atang ringawt lo hian heng taxable goods te hi a lo lut a, tin smugglings lam te 

pawh a lo lut a ani tih te kha kan sawi tawh thin a, Zemabawk khawlai tak mai a check gate 

awm saw a laili mah mah tawh a, motor han din vel ah te traffic te a tibuai tawh a sawng te 

pawh saw a aia thlang deuh ah sawn sawn a tul tawh khawp mai tih te kha kan sawi duh a. 

  

   Co-operation ah hian hei Minister chak tak in an enkawl chhova tunhma co-

oparative society te buai luih luih mai, inthlan te pawh inthlang thei lo te kha alo reh ta a, Dan 

tul ang ang te a rawn siam chhova,  co-operative council-te kan lo neichho ta a alawm awm 

ka ti a.   

 

   Tin, Soil & Water conservation hi department pawimawh tak a ni a. Kum 10 

MNF sorkar chhung khan a thi lek lek a, an bifareate-na Agriculture-ah te khan amalgamate 

leh te tum deuhthut thut a ni a, tunah erawh chuan NLUP line department pawimawh tak an 

ni chhova, hengte hi alawm awm ka ti a. Land Revenue & Reforms-ah hian thawktu an in 

daih lova, Zemabawk ah Mitla mual te saw house site plan tur a la awm a, inhmun neilote kan 

tam em em a, kan Minister zahawm tak nen hian kan va endun tawh nghe nghe a,                

amaherawhchu vawiin thleng in thawktu indaih lohna avang in tih theih a la ni lova. Falkland 

lamah te pawh sawn house site plan tur a la awm a ni.  Hengte pawh hi tih thuai thuai a nghah 

hlelh awm hle a. Pu Dy. Speaker Excise & Narcotic-ah hian, excise te an in daihlo leh 

hmanrua an nei lo chung chung hian, an thawk tha a, an Zu man te, ruihhlo man te Chanchin 

Bu lam ah te an tarlang thin a, a lawm awm a, man tur tamtak a awma an khap hneh lo a ni 

tih te  hi,  man tur chu a tam tur ani a, demand a sang em mai a, chuvang chuan an man te an 

tarlan rual hian ( Deputy Speaker – Man tam khan a department kha a hlawhchham zawk a ni 

lo maw?)  a demand a  sang a, chuvang chuan an man teuh teuh khan an hlawhtling zawk a 

ni. ( Deputy Speaker – man tur kha awm awm lo tak a nia) convict zat te  hi tarlang ve thin 

sela, a chhan chu mipui  tamtak hian an man a an rawn chhuak leh mai thin Excise te pawn an 

rawn chhuah nge Court  lam te pawh dem lek lek te mipui tam tak  hian sawi rik a awm thin 

a,  Hengah hian Pu Dy. Speaker, han sawi ka duh chu mi sual  kan hua a,  khawtlang ang  te 

pawhin kan han tangrual a, a tirah kan phur viau a.  Mahse Court lama witness a tan kan hreh 

lehin, kha misual, thilti sualtu kha hrem tur chuan Court chuan thu hre tu te nen finfiah vek 

hnuah hrem a ngai si a, chuvang chuan thuhretuah te kan kal tha leh  peih lova, chuvang 

chuan court ten loh theih loh a an chhuah a ngai a, tin hemi chungchang ka sawi rual hian 

Court lamah ukil ten hetiang a thil tisual an man hi zu case a ni emaw drug ani emaw 

thildang, thil tisual dangah pawh an din pui tur a ni lo, hei hi chu lo dinpui suh u tih ngawt te 

hi thil tihchi a ni lova.   Doctor te pawh hian  indo naah  hmelma te an hliam anih pawhin  

Doctor te khan an enkawl ngei ngei tur a ni.  Chu chu an professional ethics a ni a.  Chutiang 

chiah chuan ukil te  pawh hian thubuai nei kha an din pui duhlo ngawt thianglo a ni.  

Vawiinah India ramah phei chuan legal aid te, ukil rawihna nei lo pawh Sorkar in rawih sak 

tur ani hial a, ukil tello a  thiam loh chantir a  an lo convict chuan court sang khan a chhuah 

leh ngei ngei tur a nia.  Chuvang chuan fundamental right a ni a, ukil ten misual hi lo dinpui 

suhse han tih ang te kha thil tih  theih anilo a ni tih kha he House kal tlang hian kan sawi lang 

ve duh a ni e. Ka lawm e. 

 

DEPUTY SPEAKER : Tunge han sawi leh  ang le, sawi tur kan tawm tawhlo 

em ni ?  I ti leh  hram ang maw. 

 

Pu K.LIANTLINGA  : Kan ti leh hram ang e, Pu Deputy Speaker, kha lamah 

khan an sawi viau dawn emaw ka tia, kan hmanhmawh       lo deuh a. Pu Deputy Speaker, 

vawiinah kan minister zahawm tak tak 3 te demand kan han ngaihtuah a.   Amaherawhchu 

Department 11 a nia minutes 10 kha  min pek kha a ni mai a, han sawi vek sen pawh a ni kher 

lo ang a. A hmasa atangin han tan mai ila, Demand No. 6 na Land Revenue chungchang hi – 

ram  hmasawn apiang hi Land record hi a fel a ni mai a.  Kei ni hi chu  kan Land Revenue 

hnuaiah hian land record hi a fello em em mai a.  Hmun tinah hian kan buai a, tihthat theih hi 

a pawimawh hle in ka hria a. Hei National Land Record Modernization  Programme ah hian 

nuai 40 chu an han dah a, mahse a bei tham deuh a ni. A thawh tur hi  4000 Sq Km a ti leh 

nghal a, kan ram pum hi cheng nuai 200 vel hian an thawk zo thei dawn em maw ni le. 

Entirnan Sq Km singhnih chuang a nia, a area an thawh tur a hi a zau hle a, mahse sum leh  

pai hi a tam si lova.   

 

   Tin Land survey/Land Record hi a fel a ngai a, ram hmasawn tur leh 

changkang tur chuan, inruahmanna siam fel a ngai  hle a, classification of land tih te leh land 

ceiling ang chi reng reng  te pawh  hi ruahman that  a ngai a ni.  Revenue khu a department 

chhung khu a buai em em vek mai a, chuta pawimawh ta chu tunah pawh hei General election 

kan face leh mai dawn a, kan ram in hmun survey record thil tel a ngai tawh a ni.  Tuntum 

chalfilh Bye Election-ah khan nomination kan han file dawn a harsatna tam tak a awm a ni..  

Election Commission pawh hian kan in  hmun land survey/ land record  No. nen lam khan an 

duh vek tawh dawn a ni.  Khang thleng khan kan lo inrin lawk pawh a ngai hle in ka hria a. 

 

   Demand No. 7 naah hian  han lut chho  ila cheng vaibelchhe  22.30 vel kha an 

budget a ni a. Excise and Narcotic Department hi  khawhral mai an ni a, nge ni tunah pawh 

hei crore 22 vel kan khawhral leh dawn a,  Excise Department chungchang ah hian tlang taka 

sawi ka duh a. Ka ngaihdan dik tak chuan,  Total prohibition te hi hlip ila a tha zawk a ni. A 

chhan chu zu chhia man  to tak takin kan thalai te hian an in tho tho. Zu tha tak hi la ila, man 

tlawm tein  Excise duty ah ` 30, 40 crors kan hmuh zawk dawn si a. a khawhral nena 

belhkhawm phei chuanin cheng vaibelchhia 60, 70 lai a ni ang.  

 

  Tin, kan ramah hian Burma atang te, Tripura atang te, Assam atang te, 

Bangladesh atang tein zu a lo lut nasa em em a ni,  cheng vaibelchhia 100    tel hi zumanah 

kan ram atangin  pawisa hi a luang chhuak a ni. Chu ai chuan total prohibition hi hlip ila, 

thatakin zu hi la lut ila, thatakin zuar ila, kan thalai te tan leh kan mipui te tan pawh hian a 

him zawkin ka ring. Chutiang ang ngaihtuahna chu kan sorkar pawh hian uluk takin neih sela, 

a thain ka hria a. Sum leh pai lakluhna zawk  a  ni.  Sawi thui dawn ila, sawi tur  a tam. State 

dang te pawh in total prohibition  an lo ti tawh thin a, an sum a luan chhuah hnem lutuk 

avangin  an ti tawp leh mai thin a ni. Kan in lo thei chuang lo.  Rangvamual (R.V.) thla 

zawng zawng, Sairang kawng zawng zawng khu dik tak chuan kan gate way a ni a, kan 

airport kawng a ni a,  zu hmunah kan siam ringawt mai a.  Total Prohibition chungchang 

ngaihtuah tu Committee te pawh khan Recommendation a siam tawhin  ka hria a. Chuvang 

chuan  a nih nih ni ngam ila, tlang  takin tih  kei chuan thain ka hria a. Tin, sum leh pai,  

sorkarin revenue tam tak a hmuhna tur niin ka hria. 

 

  Tin, Excise duty lak na tur chungchang thu hi sawi ka duh a. Champhai winery 

chungchangah khan, nikum khan, an han buai deuh phat    a. Bottle a ` 14 an laksak a. Tin, 

VAT ah ` 20 lak an han tum a, amaherawhchu, kan Industrial policy-ah te, Central lampang 

in a  Ministry of Commerce and Industry in a policy-ah te khanin Excise duty 100%  awl tur 

a nih thu te, tin, VAT te pawh hi  kum 7, 8 thlenga awl a nih tur thu te, North East leh 

Mizoram Industrial Policy-ah kan hmu a. In formal economy a lo nih avangin Excise leh 

Taxation hian chhiah lo lak thuai thuai hi lo tum lo se a tha in ka hria a. Tin, Excise Duty a 

lak tam theih na ber tur Total Prohibition hi tih tawp mai nise tih hi ka sawi duh a ni.  

 

  Hun a tam tawh si lova.  Cooperation ah, Mizoram Co-operative Act  

Amendment 2011  kha kan neiin ka  hria a.  Khatah khan Co-operative Society Develop-na 

tur khan  crore 22 vel kha  Central atanga year mark a nih kha, khang kha dan kan siam that 

phahna a ni a, Minister zahawm tak pawh kha ka zawt pah duh a.  Tin, Mizoram Co-operative 

Council te hi kan din  ta em ?  Hei kum 2 lai  chu a ni ta a.  Dan te kha kan siam tawh a, 

Rules te kha a fel tawh em? tih lai te pawh kha ka  zawt duh a ni.  

 

  Tin, Demand 8-na, Taxation-ah hian han luh leh ka duh a.  Taxation hi tan 

pawh an la a, a lawmawm hlein ka hria. E Governance an an kalpui  chungchang thu te  pawh  

hi an fakawmin ka hria a. Tunah hian E  way bill tih te,  E. Registration tih te.  Tin CST form 

lakchhuahna tur te, VAT payment hungchang thuah te pawh hian, compurised a ni tawh a, a 

fakawm hlein ka hria.  Hetiang hian Department dang zawng zawng te hian ti vek sela, 

website atanga duh duh a en theihin , in atang te pawhin kan lo zir ve ang chu.  Kan 

Department kalphung zawng zawng te pawh hi  zir theih khawp hian  website tha neih  sela. 

E. Governance hi  kan neih that a pawimawh hlein ka hria a. Helaiah hian Taxation 

Department hi a fakawm hlein ka hria. 

 

  Tin, Taxation chungchang ka han sawi duh chu TDS (Tax  Deduction at 

Source) kan tih hi hmanniah khan bill ka pulut a,  sum tam tak luang liam  huau huau mai, 

khuahdinna tur atan  kan thalai te hi i hmang tangkai ang u, tih kha ka pulut a. 

Amaherawhchu, min hnawl sak bawk si a, dan tesep  te te tlawhchhan khan a theih loh kha 

kan ti mai si a. sum khuah din leh dan tur chu,  kan ram atanga cheng vaibelchhia sang tel 

luang liam huau huau hi, Hnam dang Contractor leh supplier lian tak tak ten electrical goods 

leh infrastructure Develop nana an sum lak thlak atang te leh  industry  ah  entirnan  ISPAT  

kan  tih  ang  te  Company  tam  taka tang te hian  mi  TDS  system  a  hi  introduce  nisela,  

sum  tam  tak  State  tan  pawh  revenue  a  lo  luh  theih  na  tur  a  ni  a,  kawng  hrang  

hrang  kha  kan  ngaihtuah  a  ngai  in  ka  hria  a.  Bank  ah  hmanni  khan  pawisa  thar  ka  

dil  a,  ka’n  sawi  lawk  teh  ang.  Tunlai  chu  kan  bank  reng  reng  hian  RBI  atangin  

pawisa  kan  la  lo  reng  reng  mai  a,  pawisa  thar  kan  nei  lo,  a  chhan  chu  Silchar  leh  

Karimganj  Bank  atangin  crore  40/50,  crore  100  hi  lo  la  rawh  u  anti  zel  a,  anti  a  ni.  

Kan  zuk phurh chhoh leh thin hi kan pawisa  tawlh  liam  thla  a  ni.  Karimganj  Bank  a,  an  

strong  room  a  leng  lo  khawp  in,  Silchar  Bank  a  an  strong  room  a  leng  lo  khawp  in  

kan  sum  leh  pai  hi  a  tawlh  thla  a,  kan  la  chho  leh  a,  a  tawlh  thla  leh  a.  Khatiang  

ringawt  kha  a  nih  avangin  Taxation  Department  te  ruahman na  siam  tha  hian  nakin  

zelah  pawh  midangah  pawh  sum  hetiang  a  a luan  ral  loh  na  dan  tur  hi  kan  zawn  a  

ngai  hle  in  ka  hria  a. 

  

  Tin,  ngaihdan  te  pawh  hi  sawitlang  a  tha  a,  income  tax  te  hi  kan  hlau  

em  em  mai  a,  Central  atang  tur  a  ni  alawm  kan  ti  a.  Amaherawhchu  Central  tang  

hian  cheng  vaibelchhe  4000/5000  tunah  pawh  kan  beisei  si  a,  tunah  pawh  hian  kan 

Plan budget  atan cheng  vaibelchhe  sanghnih chuang  leh Non plan  budget-ah  cheng  

vaibelchhe  sanghnih  za sarih vel  kan  beisei  leh a, heng  ang  te  pawh  hi  system  fel  takin  

kal  ila,  ruahmanna  siam  chho  ve  thei  ta  ila  a  tha  awm  mang  e,  ka ti a ni.   

 

  Tin,  Demand  no – 22- na  Sports & Youth Services Department hi  kan  sawi  

duh  a.  Hman  ni  ah  kan  sawi  nual  tawh  a,  infrastructure  te,  promotional  leh  coaching 

leh  sports  materials  a hman  tur  hian  cheng nuai   125  chauh  mai   dah  a ni.  Tin, an 

Budget  pawh  hi  crore  25  atangin  crore  11-ah  a  tla  thla  a,  ngaihtuah  chian  a  ngai  hle  

in  ka  hria  a,  ruahmanna  tha  tak  siam  a  ngai  in  ka  hria a ni.  Tin,  Sports & Youth 

Services hian,  Directorate building an la nei lova,  kum  28  zet  a  upa  anni  a,  

amaherawhchu kan nei dawn e  tih  kha  report  chu  kan  dawng  a.  Department  chak  leh  

chak  lo  a  lanna  ni  te  pawhin  ka  hria  a.  Directorate  meuh in kum  28  chhung zet mai 

mahni  a  building  nei  lova  an  awm  ringawt  mai  a  kha  a  thalo  deuh  in  ka  hria  a,  

Heng  ah te  hian chak  deuhin hma  a lak  theih  lawm ni ka ti a. 

 

  Tin,  Scout  and  Guide  hi  a  pawimawh  em  em  mai  a,  an  Budget-ah  hian  

cheng nuai  3  vel  chu  an  han  dah  ve  a,  a  aia  tam  deuh  dah  theih ni  sela  chu  a  tha 

hle in  ka  hria a, ruahman na tha deuh siam theih nise. Tin,  boxing  hall  sakna  atana  cheng 

nuai  40  vel  an  dah  hi  chu  a  lawmawm  hle  in  ka  hria. Contact  Sports  hi  Mizo  te  kan  

that  ve  na  a  ni  a.  Tin,  infrastructure  kan  siam  reng  reng  ah  hian  ka  ngaihtuah  na  

pakhat  ah  chuan  ground  water,  storage  tank  hi  rain  water  harvesting  atan  hian    siam  

zel  thei  ila  tui  hi  kan  mamawh  tam  si  a,  treated  water  ringawt  mai,  hi  kan  ring  thin  

hi  kan khawp kham lova, khawpuiah  te  pawh  hian  reservoir  lian  tha  deuh  under  

ground-ah  hian  awm  thei  sela, rain  water  harvesting  lamah  te  hian  tan  lak  thar  a  tha  

lawm  maw  ni.   

 

  Tin,  UD & PA  hi  tlem  ka’n  sawi  leh  ang  e,  Pu  Deputy  Speaker,  

midang  in  an  sawi  duh  tawh  chuang  lo  a,  a  tawp  na  ber  ka  ni  bawk  a.  Ka’n  sawi  

duh  chu Aizawl  khawpui  hi a  diktak  chuan  city  of  silpouline  tih  a ni mai, silpouline  hi  

kan  sem  a hmun tin reng hi  kan  khuh  mai  a,  ruahmanna  tha tak  siam  a  ngaiin  ka  hria  

a.  Aizawl  City  plan  te  pawh  kha  mumal  takin  a  awm  ta  em?  tih  te  pawh  kha  ka’n  

ngaihtuah  a.  Tin,  plan  hi  mumal  taka  kan  neih  loh  hian  a  buaithlak  a.  Pu  C. Pahliran  

1962  leh  1969  inkara,  a  plan  kha  kan  ring  ni  deuh  ber  hian  ka  hre  mai  a  Aizawl  

khawpui  ah  hian.  SIPMIU  kum  2006 – 2007  khan  cheng  vaibelchhe  188  vel  kha  

technical  sanction  awm  tawh  kha  a  ni  a  kan  han  che  muang  khawp  a;  Heti  lai  hi  

ka’n  sawi  duh  chu,  Pu  Deputy  Speaker,  hei  chauh  hi  ka’n  sawi  zo  ang  a,  a  dang  hi  

chu  ka  sawi lo  mai  ang,  sewerage  system  chung chang hi  a ni, Sewerage  Treatment  

Plan  hi  Aizawl  East lam hi siam tum a ni a, a  side tur chung changah  hian,  kan  sawi  ho 

tawh a, Chite mawng Mualpui  mawng-ah  khuan dah  ni  zawk  sela,  Kulikawn  atanga 

Bawngkawn  inkar  zawng  zawng  hman  theih  tur  a  dah  kha tulin kan hria a, Lei let lui 

mawnga dah an tum ta (Interruption) mai khu a fuh tawk lo hle a ni Khumi an ti lo hi a pawi 

hle in ka hria a, hmalak theih a la ni a ngem? tih kha kan sawi duh a, a tawp ber ah chuan 

AMC chung chang ah hian regulation chung chang hi ka sawi duh a Aizawl khawpui siam tha 

tur hian regulation hrang hrang hi siam zung zung a ngai a ni, Health & Sanitation leh  

advertisement & hording regulation hi a rang thei ang bera hman theih turin a tih theih lawm 

ni tih kha, kan Minister  ka’n zawt duh a ni. Pu Dy.Speaker ka lawm e.  

 

DEPUTY SPEAKER : Pu Lalduhoma i lo sawm ang, ani hi group Leader a ni 

a, 15 minutes a nei ang. 

 

Pu LALDUHOMA  : Pu Dy.Speaker, vawiin chu kan bial lam thilte kan sawi 

ve nual teh  ang. Chawlhhmunah khuan kan Minister zahawmtakin hma min lak puina a zar 

ah Basket Ball Court tha tak mai a thar kan nei tawh a, Tournament pawh kan buatsaih tawh a 

aman min rawn hmuh pui a. Pavillion kan mamawh a, a sir tuakah, MLA fund in Pavillion 

kan siam tawh a, a sir dung zawngah khuan Motor Parking te dal si lovin thir ban hmang a a 

chung  chauh awm a bang  neilo, thutthleng han rem a, tournament a awm chang a dah a, a 

awm loh hunah lak kian leh mai a, mipui punkhawmna dal chuang si lova siam kan kan duh 

a, chu chu an mahnin Engineer te an nei a, an mahni ngei in Estimate te min rawn siam sak se 

la, engzatnge ngai dawn tih te min han chhut sak se la, a tam dawn lova, hei hi kan la beisei a 

ni. Chief Guest a kan hmanni khan mipui hmaah khan a in tiam deuh tawh in ka hria. Chu 

chu kan nghakhlel viau a nia tih kha kan sawi duh a. 

  Tin, Tanhril ah khuan  Scout Training Centre tha tak mai kan nei a, mimal a 

kam vel a ram neitute khu hma kan rawn la dawn e tiin ngen an ni a, ram an theh chhuak 

hlawm a, an ngaihdan ah leh khawtlang ngaihdan ah chuan khati tak a Department in an 

ngaihmawh a, mimal te pawhin thil phala an lo pe a nih chuan kut an rawn thlak zui thuai tur 

ah khan ngaihna a awm ve a, amaherawhchu, khua a har rei deuh hlek a, a ram petu te pawh 

kha an hel leh ti tih lek lek tawh mai a, chuvang chuan khu khu min rawn ngaihtuah rang thei 

se tih kan ngen duh bawk a. Chutiang bawkin Sihhmuiah Cricket Ground te, a bul lawk ah 

Football Ground te mimal in an donate kan nei a, a bik takin mimal in thahnem ngai a, sorkar 

tana ram an pek te hi chu tih hmasakah nei thei ila a tha hle in ka hria. 

 

  Tin, hmanni ah Entertainment Tax Bill kan pass lai khan, “Sports lamah hian 

Tornament-te kan han buatsaih a, mimal sum thawh tur te kan zawng a,  kan ti hram hram a 

nih lai a, Sports activities zawng zawng chhiah lak turah hian kan huap a nih chuan a fel lo 

deuh mai awm mang e,”  tih kha ka sawi lang tawh a, vawiin ah pawh hian ka sawi nawn duh 

a. Kha kan dan pass thar tak kha exemption provision te a awm em ka hre chiah tawh lova,  a 

awmlo a nih pawhin amendment te hi chu a tul chuan ti leh mai ilangin, engemaw chen hi 

chu kan Sports hi chu chhiah lakah hian kan hum rih a, kan exempt rih te pawh a tha a, 

exempt pumpui ni lo pawh in a rate tihniam sak dan emaw tal kan zawn rih a tha in ka hria a 

chu chu ka han sawi duh a. 

 

  Tin, Vety lamah hian han lut ila, tunlai in kan hriat ang in Vawk pul hri in 

Mizoram pumpui a nuai mek a,  hmanni lawk ah Bawng pul hri in mi nuai tawh bawk a. 

Zirtawp velah khan niin ka hria, sorkar khan thu chhuah kha a siam a, hemi a pul hri danna 

vaccination hi a thlawnin pek in ni dawn tih sawi a ni a, mahse, damdawi hi a lo la thleng lo 

nge ? tunah hian in a pul hri pawh, a pul hri lemlo pawh VFA te hian in dawr a mi an la a, a 

ran neitu ten a man te chawi a ngai a, an Petrol man te chawi a ngai a, chutiang chuan in 

mahni mimal sum seng in enkawl mek a ni a, a normal time ah chuan engpawh lo ni ta se la, 

hetiang chhiatna bik thlengah hian chuan a free ngei in sorkar hian han ti thei se la, tin, a 

damdawi dang  te pawh hi mimal in a chawi vek loh theih dan tur hi awm se la, a free em a 

nih loh pawh in subsidy a eng emaw ti kawng tal a ngaih tuah sak dan hi awm thei se la a tha 

ka ti a. Tin,  kan  Vawk  hi  state  pawn  hmun  hrang  hrang  atanga  rawn  kal  a  ni  a,  

hetianga  natna  in  min  chil  fo  dawn  anih  chuan  endik  a  khuahkhirh  deuh  dan  awm  

sela  vawksa-ah  na  na  na  hi  chuan  intodelh  pawh  tum  ila  kan  theih  ka  ring  a,  

chutiang  zawnga  hmalak  chu  nisela  tha  ka  ti  a.   

 

   Tin,  DM&R  ah  hian  kan  Minister  zahawm  tak  nen  hian  a  bial  kan  va  

fang  dun  a,  Lawng  ah  te  kan  chuang  a,  Lawng  a  kan  chuan  lai  takin  speed  boat  kan  

mamawh  thu  hi  ka  hrilh  ngun  viau  a,  a  ngaithla  ngun  hle  in  ka  hria  a,  tun  thlengin  

kan  la  nei  lo  a  ni,  Rubber  boat  min  pe  a,  tui  lianah  chuan  tihngaihna  a  awm  lo,  

chho  zawngin  an  khalh  theih  silova,  khutah  lui  mawngah,  chutah  zawn  mai  mai  chi  a  

ni  tawh  si  lova,  an  ti   thep  leh  a,  pali  vel  ina zawn  a  ngai  leh  a,  kawng  sirah  lui  

kamah,  kawng  awm  lo  ah,  a  hman  hleih  theih  loh  a ni ber mai chuvangin  Speed  boat  

hi  a ni  kan  mamawh  ni,  a  lian  pawh  kan  mamawh  lo,  Speed  boat  pahnih  vel  chu  

awm  se  a  tha  a.  Tin,  hmun  dang  daih  ah  pawh  tui  tla  awm  se  Sairang  khua  an  pun  

tho  tho  mai  a,  tlawmngai  a  thawhchhuah  a  ngai  reng  mai  ,  chung  angah  te  pawh  

khatiang  hmanrua  kha  chu  lo  awm  se  chuan  han  ken  ve  theih  mai  nise  chuanin  a  

lawmawm  hle  ang  tih  kan  sawi  nawn  leh  duh  a. 

 

  Tin,  Revenue  Department  ah  hianin  hei  Demand  a  a  lo  kal  danah  

hianin  Land  Revenue  &  Reforms  tih  hi  a  nia  a  department  hming  dangah  hianin  

Land  Revenue  &  Settlement  Department  kan  ti  bawk  sia,  hming  pahnih  hi  a  nei  a,  a  

eng  zawk  hi  nge  a  hming  dik,  hming  pakhat  hian  demand  ah  hian  a  lo  kal  thei  

lawm  ni kan  ti  mai  mai  a  thil  ho  te  phei  chu  a  ni  a.   

 

   Khu  kan  bial  Government Complex-ah  khuan  mimal  pass  nei  hi  mi  90  

an  awm  a,  a  list  pawh  ka  nei  vek  a,  sorkar  ram  mimal  in  neih  theih  lohna  hmunah  

mi  90  in  LSC  an  nei  tawh  a.  Tunah  khuan LSC  emaw  Pass  emaw  nei  lo  

amaherawhchu,  mamawhna  avanga  lo  sa  ve  ngawt  a  luah  mek  khu  In  157  an  awm  a,  

a  thena  ruahsur,  a  thena  ni  sa  hi  a  tha  lova,  In  lo  te  nei  a  kum  tam  tak  lo  in  

bengbel  ve  tawh  te  khu  chu  sorkarin  Pass  min   pek  sak  mai  selang  tih  hi  vawiinah  

hian  kan  sawi  nawn  leh  duh  a,  he  term  tirah  pawh  khan  ka  sawi  chhuak  tawh  a  ni. 

 

  Tin,  tax  lak  dan  hi  a  mumal  lo  ka  ti  a,  sorkar  hmasa  2005  ah  khan  

namen  lovin  Inhmun  chhiah  tih  san  a  ni  a  quarry  a  lung  man  te  pawh  tih  san  a  ni  

a,  electric  te,  tui  bill  te  pawh  tih  san  a  ni  a,  a  let  za  te,  a  let  zathum  te  a  tih  san  a  

ni  a  kan  party  phei  chuan  total  bandh  Aizawl  khawpuiah  kan  siam  phah  hial  a.  

Vawikhat  a  heti  lutuk  a  tihsan  hi  mipuiin  kan  affort  lova.  Tichuan,  2006  ah  khan  a  

tisang  tu  te  vek  khan  an  han  ti  hniam  leh  ta  a.  Tunah  hian  hei  rate  thar  a  lo  chhuak   

leh  ta  a,  a  rawn  sang  chho  leh  ta  a.  Hei  grade I  shop/stall  rate  te  hi  2005  ah  khan  

Sq. m.  ah  `  1000/-  a ni  a,  a  kum  lehah  khan  `  200/-  a  ni  a,  a  sang  atanga  an  tlak  

thlak  dan  em em  te  pawh  kha  ngun  taka  ngaihtuah  a  fixed  anih  loh  hmel  hian  ka  

hria  a,  a  fluctuate nasa lutuk  a  ni,  tunah  hian  `  300/-  ah  a  lo  chho  leh ta a, hengte  

phei  hi  chu  a reasonable  viau  in  ka  hria  a. Tin,  annual  revenue  hi  2006  ami  kha rin a  

la ni a. Tunah  hian  a  double  deuh  veka  tihsan  a  lo  ni  ta  a.  Ka  sawi  fo thin  chu  

chhiah  reng reng  hi chu  a  revise  lampang  hi  ti  zing  ila,  percentage  tlem  te  te  hian  ti  

sang  hret  hret  ilangin,  kan  chiah  vung  vung  a  kum  5  kum  10,  hnuah  kan  ti  leh  awlh  

thin  a,  mipui  tan  hriatthiam  a  harsa  a,  hetiang  hi.  Tunhnuah  sang  lutuk  tlahniam  leh  

thut leh  sang  leh  thut  chi  hi  chu  awm  tawh  lo  se  a  tha  hle  in  ka  hria. 

 

  Taxation-ah  hian  thir  chhia  hi  ka  sawi  thin  a,  hei  hi  sum  hlawm  lian  

tak  vaibelchhe  tel  involve  na  a  ni  a,  hnamdang  ten  min  rah  beh  tlat  na,  Mizote  

chawr  chhuak  thei  lova  min  siam  na  ani  a  helaiah  factory  te  kan  lo  nei  ve  ta  bawk  

a,  heng  thir  chhe dawr  lian  pui  pui  te  hi  engzah  nge  Aizawl  khawpuiah  hian  awm  a,  

chhiah  engzat  te  nge  an  chawi  ve  chhiah  te  hi  an  chawi  ve reng  em  tih  te  kan  hre  

duh  bawk  a. 

 

  Tin,  Soil  &  Water  Conservation-ah  hian  rubber  bawk  hi  kan  sawi  leh  

anga,  tun  tumah  hian  ka  vawi  thum  sawina  a  niin  ka  hria  a.  Kan  ramah  hian  rubber  

chin  theihna  potential  area  hi  hectare  5,75,000  kan  nei  tih  a ni  a, chuta  tanga  tuna  

kan  cover  tawh  chu  hectare  50  chauh  ani  a, 1%  pawh  kan la cover lo a  ni, potential  

kan  la  ngah  em  em  a  NLUP  hnuaiah  hian  chhungkua  3000  cover  mek  a  ni  a  1960 

atang  khan  rubber  hi  Mizoram  hian  kan  ching  ve  tawh  a,  a  develop  lo  hle  a  ni,  

tunhnaiah  hian kan  han  tui  thar  leh deuh  a  ni mai  a.Tripura ah tepawh study  team  tirh  a  

ni  a,  anni  chuan  a  chin  atanga  kum  6  chhung  an  enkawl  a,  tunah  hian  India  ramah  a  

thar  hnem  ber  pahnihna  anni  tawh  a.  Rubber  Board  nena  thawhhona  tha  tak  kan  neih  

chuan  kan state sum seng lutuk  lo  pawh  a  kan  tih hlawhtlin theih tur thil, kan  per  capita 

income  tisang  a,  kan  GSDP  tisang  theitu tur leh tu leh fate  thlenga in  rochun theih tur 

thil, eizawnna tha deuh mai  a  ni a. Tun a achi kan supply ang a chi hi chu ka duhlo hul hual 

a ni, budded  tang ` 20/- man hian  kan mipuite kan dawm chhuak  lo  vang,  Rubber  Board  

atang  ngei  hian  NLUP  hnuai  a  mi  pawh,  mimal  plantation  ti  duh  an awm  anih  

pawhin a chi  tha, hlawhtling tur, survival rate  sang  ngei  hi  pek  ni  rawh  se  tih  hi  kan  

sawinawn  duh  a. 

 

  Tunah nuai  57   bawr  velin  PPP  Mode  in  he  Department  hian  hmun  

thumah  nursery  an  siam  mek  niin  kan  hria  a,  kan  rama  nursery  Horticulture  tena  an  

din  tawh  ang  hi  a  hmunah  hian  ka  hmu  kim  ve  deuh  vek  tawh  a,  private  nursery  

atana  kan  sente  a  tam  lutuk tawh  a,  hlawhtling  a  awm  si  lova  ni.  A  chin  tur  tha  

pawh an  hrilh  lova,  a  hralhna  tur  pawh  an  hrilh  lova  approach  road  pawh  neilo  te  an  

ni  a.  Vawikhat  PAC  ina  tlawh  kan  tum  Vairengte  a  mi  phei  chu  kan kal  theilo  reng  

reng,  khatiang  motor  luh  theih  loh  na  a  nursery  siam  te  kha  engtinnge  a  hlawhtlin  

theih  ang?  Chuvang  chuan,  he  Department   hian  a  ti  ve  dawn  a  nih  chuan  

Department dangin  an  lo  tih  a,  an  hlawhtlin  em  em  lohna  a  ni  tih  hria  in,  privatize-te  

hi  a  tha  ka  ti  a,  joint  venture  tepawh  chu  a  tha  tho  a,  a  hlawhtlin  ngeina  turin  

rubber  bik  tana nursery  hi  ti ngawr  ngawr selangin,  kan  la  mamawh zel  dawn  a,  kan  

ram  chhungah  a  market  a  awm  mai  dawn  a.  Chutah  chuan  a  chin  na  a  a  cost  of 

production-te  chhut  sak  a,  an  hlawkna  tawk  a  sorkara  harsatna  nei  miah  lova  an  

dehral  theih  dan  te  ngaihtuah  pui  a  ngai dawnin  kan  hria  a,  hei  hi  kan  sawilang  leh  

duh  a. 

 

  Tin,  UD  &  PA  ah  hian  RAY  Scheme  hi kan dawng  ve  dawn  hnai  tawh  

niin  ka  hria  a,  ka  sawifo  thin  keini  bialah  khuan  khaw  pathum  laklawh  a  awm  a,  

municipal  in  a  huap  si  loh,  rural  area  in  a   huam si  loh  Sihhmui,  Sairang  leh  Sairang  

Dinthar.  Tunah  IAY  min  pe  duh  tawh  lova,  rural  in  nilo  min  ti  a.  RAY  alo  chhuak  

ang a,  municipal  area  a  nilo  min  ti  leh  ta  selangin, a  eng a  mah mah  dawnglo  khan  

kan  awm dawn  a  ni.  Chuvang  chuan  RAY  hian  he  khaw  thum  hi  min  cover  ngei sela  

tih  hi  kan  Minister  zahawm  takin  min  lo  chhinchhiah  sak se  ka  duh  hle  a  ni. 

 

  Tin,  SJSRY  hnuaiah  hianin  hman  atanga  an  tih tawhah  hi  chuanin  mi  

19,121  training  chhuak  tawh  a  sawi  a  ni  a  June,  2007  atang  kha  chuanin  mi  1400  

training  chhuak  an  awm  tawh  a.  Hei  hi   sorkar  hna  thawk  si  lova  miin  an  chhungkua  

an  lo  tuamhlawm  ve  theihna  kawng  tha  deuh  mai  a  ni  a.  Heng  atang  hian  engzatnge 

mahni  a  eizawng  thei  awm  tawh  ?  tunlaia  kan  uar  em  em  skill  development  chi  khat  

hi  a  ni  a,  sorkar  hna  a  vang  si  a,  sorkar  hna  tel  lova  miten  ei  an  zawnna  kawng  

pawimawh  tak  mai  hi  a  ni a,  SJSRY  hi.  BPL  loan-ah  duhsak  bik  anni  ang  tih  bak  hi  

he  sorkar  hian  duhsakna  a  nei  em  aw  tih  hi  ka  hre  chiah  lova.  NLUP  ah  tepawh  

hian  heng  a  training  chhuak  hi  chu  hmaih  loh  chi  niin  ka  hria  a,  mahni  a  eizawng  

thei  tur  an  nih  ngat  chuan  heng  hi  duat  chhoh  a, training  pawh  hi  la  kal  chhoh  tir  

zel  a,  uar  sauh  sauh  a  tha  hle  in  ka  hria  a,  kan  sawi  duh  bawk  a. 

                      

  SIPMIU  hnuaiah  hian  kan  bialah  hmalakna  a  awm  tha  viau a,  a  

lawmawm  kan  ti  a.  Tanhril  ah  te  khuan  Zonal  Tank  min  rawn  dah  sak  a,  hmana  an 

rawn  dah  te  kha  en reng  rengin  a  te  lutuk  a,  a  ngaihna  hi  a  awmlo  reng  reng  a,  

tanky  kan  lo  neih,  a  hlui  kha  thiat  an  tum  lehnghal  a,  ka  awihlo  a  ni.  Hemi  in  thiah  

bawk  chuan  a  thar  hi engmah tham  a  ni  bawk  si  lova, a  hlui  hi tui a la tling  thei a, 

engahnge  in  thiah  kher ang  kan ti a. Khatiang  te  khanin  a  planning  hi  kan  mamawh  

phuhru  nghal  thei  hi  inpek  a  tha  ka  ti  a. Khumi kan Zonal Tank khu engtikah nge zawh 

theih a nih ang, tih te ka hre duh a. A capacity hi engzah in nge tunah khuan siam a nih, tih ka 

hre duh bawk a. 

 

  Tin, a  feeder mains hi Chandmari booster atanga Luangmual leh Tanhril te 

leh, Central Jail, Sakawrtuichhun thleng rawn supply thla tura tih hi eng chen nge hetah hian 

hmalak a nih tawh tih ka hre chak bawk a. Tin, Lungverh khu tunhma PTC kan tih thin kha 

PTC a ni ta lova, Battalion an awm tawh a. Khu khuan tui supply tha  an nei ngai lova, Home 

Department  atang te in an han ngaihtuah ve a, an han ti thin a, mahse tuihna tha lak tur a 

awm lo hrim hrim a. Sakawrtuichhun atanga pek thlak tura ruahman niin ka hria a, kan sawi 

zing viau tawh a. Amaherawh chu tun kan work programme thar te ka han en hian, khumi 

Lungverh Battalion Hqrs. khu a lang miah lo mai a, hei hi min han hriat sak sela.  

 

  Tin, ka sawi zin em em, Rangvamual atanga Phunchawng khu hnai te, khaw 

khat ang a ni tawh a. Rangvamual khu pipe in a thleng tawh a, chuvangin Phunchawng khu 

chu min han tih sak hram teh u, veng khat ang chauh a ni tawh a ni, tih hi vawiinah hian ka 

sawi nawn leh duh a Helaiah hian a chunga ‘A’ ami khi dah luh zawk tur a ni. Khulam 

Sairang lam chu scheme hran a kal a ni a, kan bei mek a, a ngaihtuah-awm lova. Hei hi min 

hriat sak se ka duh bawk a ni. 

 

  A tawp berah chuan, Pu Speaker, Excise chungchangah hian, keini bial khu 

sawi kan hlawh a. Phunchawng/Rangvamual tih vel. Synod in nasa takin enfiahna te a nei 

tawh a. Khutia kan khap thei lova an zuar tho tho a nih si chuan, zu-chhia an zawrh ai chuan 

sorkar hian a zuar/siam duh tan license min pe law law mai u la, tichuan chhiah te pawh 

chawi ve se; sorkar paw’n ei nei ve se; a quality min control sak sela; min endik sak bawk 

sela; a thianghlim deuh min zawrh tir law law sela;  zu-chhia a in hrai reng ai chuan. A 

hmunte pawh a thianghlim em, enge a quality tih te, min control sak law law in chhiah te 

pawh pe in, tiang chuan awmze nei takin a thianghlim law law hi zawrh a nih theih nan 

sorkar in  ngaihtuahna min hman sak law law sela, tih hi ka sawi duh a. A veng chhungah 

pawh khuan chutiang law law-a tih chu ni se a tha tur, an ti ve hlawm a ni, ka han sawi pui 

pawh hianin. Khutia a ruka tih reng mai, an rawn khap nat poh leh an lawm a, a hlawk ting 



709 

 

mai a. A chhia kha man to deuh deuh-in a hralh theih zel a, chutiang chuan a tawp tual tual 

ani. Hei hi chu social problem lian lutuk a ni a, ngaihtuahna hman ho hi chu a tul tawh in ka 

hria. Aw le, Pu Speaker, hun tha tak min pek avangin ka lawm e. 

 

DY. SPEAKER :  Sawi tur kan awm tawhloh chuan Minister i    ko ang aw? Aw 

le, sawiho kan duh tawk ang a, kan Minister zahawm tak Pu J.H. Rothuama, a Demand-te 

wind up turin kan sawm ang a, pass han dil nghal se. 

 

Pu J.H. ROTHUAMA, MINISTER : Pu Dy. Speaker, hei ka Demand hi 

department pali a ni a. Mi 11 in kan sawi a, a mal te tein react dawn ila hun a duh rei lutuk 

dawn si a, a hlawm deuhin fun kan tum ang a. Amaherawhchu fun thelh deuh engemaw a 

awm chuan kan sawi lai pawhin min lo hriattir mai nise thain ka ring a. 

 

  A hmasa berin Land Revenue chungchangah hian sawi a tam khawp mai a. 

Land Revenue hi a buaithlak khawp mai a. Tin, Land Revenue leh Reform kan han tih hi tun 

tumah hian a Bill kan han thehlut a. Karlehah khian a Bill pui a hma ami zawng zawng 

thlakna tur kha kan chai dawn a ni a. Chulam chu sawi tam lo ta ilangin, nakinah kan la sawi 

tho tho dawn a. Ram hi tun mai atanga buai a ni lova, tunhma atangin, tu Sorkarah pawh khan 

ram pek hi kan lo uluk lova. Aizawl chauh pawh a ni lo. Thingtlangah pawh an V/C ten an 

ram Sorkar Department te deuh nise, ram an dilin, phal lutukin zau deuhte an lo pe thin a. 

Kha kha tunah hi chuanin an sim em em tawh a. Amaherawhchu, an lo ti tawh si a. Khatiang 

kha kan rama ram kan lo sem thin dan kha a ni a. Tin Pass hi kan lo pe duhtui lova, engemaw 

hun lai phei kha chuan Officer-in a kalpui pangngai pawh ni lovin, a dawhkan atanga Pass 

seal nena an lo pek ve mai mai kha a tam a. Khatih hun lai phei kha chuan Housing Loan, 

Loan dil nana tawk Pass te kha a awm a nih kha. Khang khan tunah hian a Department hi a 

tibuai em em mai a. Pass a lo nih a, seal an lo chhut ve si kha chuan, a Department lam lo 

indaih loh nen Tax te an lo la ve zel a. Khatiang a nih kha chuanin han cancel dawn ila, 

Court-ah mi an khing a, thiam loh kan chang leh mai thin si a. Chuvang chuan, khang kha 

kan buaipui ber a ni a. Tun hnuah erawh chuan, kan buaizui tawhloh nan a chin tawk an siam 

loh chuan tiin, fimkhur deuhin a pek leh a hmun en fel hi kan kalpui ta a. Kumthar zelah 

chuan hnawk tam lo turah ngai ila.  

 

  Kan ramah hian tunah hian hma chhawp lianpui pui kan nei a. Pakhat chu 

Government Complex kan tih khu a ni a, Pu Duha, Member zahawmtakin a rawn sawi kha. A 

pass neite leh  risk a sa te pawh a number a rawn sawi a, a lawmawm a. Khulai khu engtik 

hun lai atang khan nge mimal in hmun kan pek tan tih hi hriat a har khawp a. Thil kal tawh, 

hun rei deuh atang tawh khan a ni a, kan pe teuh mai a. Tin, a awlah an sa teuh mai bawk a. 

Chung zawng zawng chu tunah hian a veng khu recognized an ni a. V/C an nei a, YMA 

Branch hran an nei a, Kohhran pawh a hranin an nei a. Khatiang khan veng pangngai angin 

enkawl tawh a ni si a. Chu chu engtinnge kan chinfel ang tiin hun engemaw chen atang khan 

khulaia Sorkar building dinglaite leh private in te kha kan en a. Nasa takin kan survey a. 

Tunah hian GAD in Sorkar in dinglai an hauh chin tur kha an la tihfel theih loh avangin, 

tunah hian GAD nen kan inkarah hian la tihfel tur kan nei a. Chu chu vawiinah kan la peih 

theih lohna chhan a ni a. GAD lam hi an hmanhmawh deuh chuan helai hi kan peih thei maiin 

ka ring a. Amaherawhchu, in hmun Pass kan pek tawh leh Pass nei lem lova sate khu 

engtinnge kan kalpui zel ang tih kha chu Sorkarin a la ngaihtuah turah ngai ta ila.  

 

   Tin, Brigade ram saw Sorkar hnenah kan sawi thin a. A tha a, a itawm 

a, sawlam Hmar lam kawtchhuah atan uluk takin, ngun takin kan survey a. Tahchuan, Land 

Revenue Department hian Block 9-ah a then a. Block 1 –7 thleng chu Cabinet-ah thehluh 

tawh a ni a, an passed tawh a. Block 8 & 9 erawh chu la chai zui tur a ni a. Chumi chhungah 

chuan College hmun te, Biak in hmun te leh Department hrang hrang hmun tur kha dah tur a 

ni a. Tunah chuan khang khan kan han then thliah thliah a, a hmasa bera tih tur awm chu 

kawngpui lian tawk kha laih phawt a ngai,  chumi  kawngpui  chu  PWD  kutah  lai  turin  kan  

ngen  a  kan  dah  a,  an  laih  theih  loh  avangin  sawlai  pawh  saw  kan  umzui  chak  

hleithei  lova,  khami  hnua  a  dang  kha  tan  tur  anih  avangin.  Tin,  pakhat  lehah  chuan  

helai  Assam  Rifle  chhuahsan  tur  hi  zawhnaahte  pawh  kan  zawt  a,  Committee  kan  

awm  a  chu  chuan  kan  ngaihtuah  tawh  a,  vawihnih  lai  kan  thu  tawh  a,  tin,  a  hmunah  

kalin  kan  en  tawh  bawk  a.  Helai  hi  sipai  an  la  chhuah  fel  chiah  loh  avangin  duh  

angin  hma  a  la  lak  theih  loh  a. Tin,  khulam,  a  chuan  hnuai  lam  deuh  vengthlang  

lampanga  kal  ngai  khu  la  en  leh  tur  kan  ti  a,  chu  chu  kan  hmabak  a  ni  a,  chumi  

chu  sipai  ho  an  chhuah  fel  theih  hunah  hian  a  hman  dan  tak  tak  tura  hi  chu  

ruahman  tur  a  ni  ang  a.  Chutah  chuan  private  kan  hlauh  ber  chu  mimal  tute  emaw  

mahni  induhsakin  kan  lo  pe  mai  ang  tih  kan  hlau  thin  a,  khatiang  ang  kha  chu  pek  

loh  kan  tum  a  ni. Mipui  tan  Sorkarin  tul  a  tiha  a  hman  turin,  chu  chu  ka’n  sawi  

hmasa  duh  a. 

 

  Tin,  Revenue  hi  kan  chhiah  lak  chungchangah  khan  nikum  aiin  kan  

target  a  tlem  a,  tin,  kum  hmasa  lamah  khanin  vaibelchhe  sang  chuang kan hmu a, 

kuminah erawh chuan kan hmu tlem ta a, hei hi engvangnge  tih  kha  a  awm a, a  chhan  chu  

AMC  hian  khawpui  chhung  an  chan  tak  vang  a  ni.  Kan  ramah  hian  tun  kan  Sorkar  

hnuah  hian  Biak  In  te,  Sorkar  ram  thingtlanga  mite  khatiang  ang  chi  reng  reng  a  kha  

pass  siam  turin kan intur a, pass  an  siam  loh  pawhin  land  list  remchang  zawkah  khan  

kan  dah  a, chutiang  chuanin  revenue  hi  engemaw  zat  chu  kan  hmuh  belh a ni. 

Amaherawhchu, kan  hmuhna  tam  ber  khawpui  chhung  hi  AMC  in  an  lak  tak  avangin  

nikum  lam  kha  chu  kan  phak  dawn  lo  hrim hrim  a.  Tin,  kuminah  hian  kan  target  kan  

lakkhawm  tawh  saah  hian  kan  phak  thelh  tawh  a,  tunah  hian  kan  la  khawn  kim  lova  

March  thla  chhung  hianin  thingtlang  hmun  hrang  hrangahte  nen  kan  khawn  dawn a ni  

a. Mihring  kan indaih lova, mite  daily ten  kan han  ruai a chuti chung pawh  chuanin  sum  

kan  neih  loh  avangin  duh  ang  in  kan  ti  tha  thei  lova,  chhiah  khawnah  pawh  hian  

kan  chak  tawk  lo  viau  a  ni.  Tin,  Land  Revenue  hi  a  infrastructure  chu  kan  siam  

tawh  a,  chungah  chuan  District  Collector-te  nichina  kan  ngaihthlak  tawh  ang  khan  

phairam  lama  an  hman  ang  khuan  hmana  SDO  te,  BDO  te  pawh  anmahni  zawn  

theuhah  an  bial  theuhah  khan  hman  tangkai  turin  dan  te  pawh  kan  siam  a,  kan  titlu  

vek  tawh  a.  Amaherawhchu,  practical  a  kan  la  kal  theih  lohna  chin  deuhte  a  awm  a,  

a  chhan  chu  heng  Sub-Division  lian  tak  takah  pawh  hian  tuna  Sub-Division  la  ni  mek  

District  Hqrs.  atana  puan  tawh  Saitual  te,  Khawzawl  te,  Hnahthial  ang  chi  te  khatiang  

angah  pawh  khan  surveyor  kan  la  dah  thei  lo  a  ni.  Chuvangin,  a  mihring  MCS  kha  

awm  mah  selangin  technician  an  awm  loh  chuan  ram  han  teh  leh  khalaia  pass  han  

siam  tur  kha  an  ti  ve  thiam  lo,  an  ti  ve  thei  lova,  chuvang  chuan,  heng  hmunahte  

hian  surveyor  tam  zawk  kan  neih  a,  kan  in  dah  theih  a  ngai  a,  a  ruangam  kan  han  

rel  tak  a  te  kan  kalpui  theih  dawn  chuan  chutiang  chu  kan  la  nih  cheu  avangin  kan  

duh  angin  kan  la  indaih  loh  avangin  infrastructure  kan  neih  tawh  sa  angah  pawh  

khanin  kan  kal  thei  rih  lo  a  ni  a,  hei  hi  engtik  hunah  emaw  chuan kan  la  kal  theih  

ngei  kan  beisei  nghe  nghe  a  ni.  Tin,  Revenue  chungchang  thuah  hianin  sawi  tur  tam  

tak  chu  a  awm  ang  a,  amaherawhchu,  a  tlangpui  kan  han  sawi  a,  kawngpui  dungahte  

pass  kan  inpe  a  kan  ti  a,  anihna  lai  pawh  a  awm  ang.  Tunhma  chuanin Revenue  

hianin  kawng  sir a insak  dawn chuan  kawng  reserve an  teh  a kawngpui atanga feet 8 

kawng thlang lampangah an hauh a, a chung lamah an hauh bawk a, kawng reserve te kha zah 

takin mipui kan han hrilh a ni a. Amaherawhchu, Aizawl khawpui kan pung a, kan tawt zual 

zel a, kan luhlul tawlh tawlh a, khang reserve pawh kha tunah chuan a awm hlei thei tawh lo 

vek a ni. Chuvang chuan helaiah hian tumah in dem bik tur kan awm hranin ka ring lova, 

amaherawchu, heng te pawh hi siam that leh zel tum a ni ang. Chu chu Land Revenue leh 

Reforms-ah hian ni ta sela, ka sawi tawh ang khan a bill hi kan putluh hi karleh lamah kan 

khel dawn avangin, hetah hian sawina hun tam zawk kan la nei a nga.  

 

  Kan Demand No. 7-na, Excise & Narcotics-ah khan sawi tur a awm a. Mihring 

kan nei tlem a, amaherawhchu, an hah em em mai a, a nihna lo tur ang ti mai ila, zu hi kan 

khap a nih chuan man tur pawh hi awm lo awm tak a ni a, amaherawchu, vawiinah hian zu 

leh drugs hi a man tam hi kan chhuang ta mai emaw tih tur a ni a, a chhan chu nichina kan 

ngaihthlak tawh ang khan a demand hi a sang a, a demand hi a san chuanin a supply tu tak 

pawh kha tan lak a ngai ve a, chuvang chuan kan Member zahawmtak Pu Lalduhoma rawn 

sawi ang khan khung Phunchawng leh Rangvamual te, keini Vaivakawn lamah phei chuan an 

Pastor bial khaw 2 (hnih) khu engemaw chen chu ngaihhnathiam chin tawk neih te a ngai a. 

Chutiang ang chuan zu hi khulai area-ah khu chuan a tam a ni tih hi kan hre vek a ni. Tin, 

tlaiah khuanin Sairang kawngah khuanin, dar 4/dar 5 vel angah hianin Taxi leh Motor tha tak 

tak, Bike nen hian a tlan thla nguah nguah mai a ni. Chu chu engti tur dang an ni lova, 

Phunchawng leh Rangvamuala zu in tur an ni, kha kha chu kan hre vek, amaherawhchu, a 

man a kha kan chak a ngai a ni mai a, kan indaih lova. Excise sipai ho te hi vawiinah hian 

chhuanawm kan ti em em a, an duty a kha chu a sak khap a, engkim kha hmeh mit ni 

mahsela, kan tlin si loh avangin,a man lamah kan ram tang a, an man thei a, drugs te. Tin, 

Central YMA lamina min tanpuina a zarah hian nasa takin zu, sap zu kan han tih te, heng 

drugs lampang chi te pawh hi kan man tha a, hei hi man lo ta ila kan thalai te thisenah hian 

heng zawng zawng hi kal ral ta selangin engang takin nge kan chhiat ang tih kha ngaihtuah 

ngam pawh a ni lo a ni. Chutiang khawp chuan kan excise ho hi chhun zan zawm hian hna an 

thawk a, an fakawm a, an hah em em a ni tih kha kan sawi duh bawk a. 

 

  Tin, Demand No. 33-na, Soil & Water Conservation-ah hi Department hlui tak 

a ni a, soil kan han tih te hi. Amaherawhchu, tun hmain Department lian lo niin, ram te an la 

a, hmun tinah ram an la a, tin, quarters-te pawh an lo sa thlih thliah a, engemaw chen atang 

khan enkawl zui mang hleih lovin a Department hi thi lek lekin a awm a, an awm ve chang 

chang chauh a ni tawh a. Amaherawhchu, tun NLUP hnuah hian khai chhuah niin an kutah 



712 

 

Coffee te, Rubber te leh Hmunphiah te dah a ni a, hetah hian kan thar thawh leh a, nasa takin 

tan kan la a. Hei hi a chhuanawmna chu kumina Land Use-a ti tha ber kha Saipung a mi 

Hmunphiah ching a ni. Chuvangin, Soil Department kha kan in chhuang em em a, a 

lawmpuina pawh kha Certificate a Department lam atangin kan siam a, chu chu kan thawn 

nghe nghe a. Tin, a pathumnaah khan Rubber, khulai khawthlang lam a mi khan Rubber-ah 

khan pathumna a la bawk a, Soil Department-in pakhatna leh pathumna kan chang te pawh 

kha kan lawm em em a ni. Tunah hian kan Budget kha a tlem in rawn ti a, nikumah khan nuai 

sangli chuang a ni a, kuminah chuanin nuai sanghnih pawh a tling mang lova tih kha an rawn 

sawi a, hei hi nikuma kan budget rawn pharh ami kha chu Planning te nena tihfel vek tawh 

hnua, NLUP atang pawha pawisa a luh tawh hnua kan budget a ni a, tun ah hian kha kha alo 

la luh loh avang hian tun ah chuan a tlem rih a, chu chu nakin ah heng atang hian kan la 

beisei chho zel a ni. Tin rubber hi hei kan Chief Minister zahawmtak pawh hi a phur a, kan 

sawi tawh a, kan thenawm Tripura pawh a that em em avang leh an sum lak luhna hnar 

pakhat a nih tawh avangin keini ramah pawh hian a potential area kan nei ani. A bik takin 

khawthlang phei zawng zawng hi a chin theihna ram kan nei a, tin a mipui pawhin chin an 

duh a, an tui vek a ni. Tunah hianin fund kan neihloh avangin kan duh ang tawk kan la huam 

thei lova, hemi tun a Land Use a kan dah bak hi, tun ah hian kan chhiar tir meka, khawthlang 

lampang ah leh sawlam chhim lamah te, engzat nge compact area deuh a ching duh awm 

ang? Tih kha tun ah hian kan survey tir mek niin ka hria a, chung chu an rawn report hunah a 

zat chu kan hrethei turah ngai ta ila, tin, rubber hi Rubber Board Chairman pawh Mizoramah 

alo kal tawh a, kan Governor zahawmtakin a zuk chah chhuaka, helaiah kan inkawm tawh a. 

Tin, an ni lam atanga kan hmuh theih a hi rubber board ah chuan a chin hun chhung a puitling 

thleng khan hectare khatah cheng sing thum a nia,chu chuan kan in puitlin chhuah zawh loh 

kan hlauh avangin Delhi lamah khuan Trade & Commerce-in helam hi a enkawl tho an ti a,     

chungte chu kan zu zawnga amaherawhchu kan duh angin kan la inhmu thei lo a, tan kan la 

chho meka, kan hotuten helai kan kal zelna turah pawh hian kan Chief Minister  zahawmtakin 

a mi tanpuina hi a deparment pawh hi kan ngai hle ang tih ka ring a ni. Chutichuan a hmun 

tur te, a chinna tur te kan nei a,a ching duh tur te pawh kan nei a, hei hi hma kan lak chhoh 

zelna tur a ni a.  

 

  Tin, Soil hianin hemi lei luangral tur venhim te, Water conserve, hemi a kan 

hmuh ang hian luite khawk rawk lutuk ang chi khuah te, khatiang  ang khan hma te hmun 

hrang hrang ah kan la chho mek a, chutiang ang chuan lak a tum zel a, chumi bakah chuan 

khami NLUP hnuaia rubber te, hmunphiah te, coffee te kha kan tilian chho beuh beuh dawn 

a, coffee pawh hi tunah chuan kan thar hi a ziaawm viau a, khawchhak lam Zongaw vela chin 

chi emaw kan ti kha alo ni chuang lo a, tunah hian Mizorama a thar tam ber chu Hriphaw 

khua khu a ni tlat a ni, phai lamah. Chuvangchuan hmun tin deuhah hian a chin theih tih a 

hriat a, tin, kan ramah hian tunah hian a hralhnaah harsatna a awm tawh lo a,coffee pawh hi 

uar chi tak a ni tawh a ni, tih kha ka’n sawi duh  a ni.  

 

   Tin Demand No. 37-naah hian Co–operation-ah lut leh ta ila, Co-operation 

Department-ah hianin, hei tan lak a har angreng viau mai a, amaherawhchu tunhma deuh a, 

harsatna awm, inthlan dawna kan politicalise deuh avang khanin an inthlang turte kan tibuaia, 

kan duh hunah  Ministry-in a control a, khatianga inthlang tha hlei thei lo a, buai thin a kha 

tun keini term-ah hi chuan Pathian khawngaihna a zarah a awm ta lo a, anmahni kutah 

thuneihna eng emaw chen kan pe a, kan inrawlh tam lutuk lo a. Amaherawhchu, Co-

operation hi mipui tana tangkai, pawimawh a nih avangin leh tin tuna  kan Co-operation-ah 

hian Society hemi State level pawl hi 11 kan nei a, chu chuan a huap deuh vek mai a, tuna 

NLUP a kan kalpui thlai chin ang zawng zawng pawh hi,  tin puantahte leh thil engkim hi a 

huap chho deuh vek maia, kan society hian, tunah bawnghnute lo pung kan tih pawh hi Vety 

tan chuan a lawmawm a, amaherawhchu a rawn kalna tak a chu MULCO ah Co-operative 

Society-ah kan hnuaiah a ni ve leh thunga, khatiang khan tan ala a, a huam zau em em a ni.  

Hei hi sawrkar laipui pawh hian a rawn ngaih pawimawh em em a, tin, kan sawrkar pawhin, 

kan Chief Minister zahawmtak thlengin min ngaih pawimawhpui a, tunhmaa tanpuina kan 

pek that hleih theih loh chin Primary Society ho thingtlang khua ami te, kan en kawla kan 

tanpui that theih vak loh lai pawh hian All India level-ah hian lawmman hmu hi kum tin 

deuhthaw hian kan awm ve tlat a ni. Khatianga Cooperative Society, anmahni khuaah dawr 

an siam a, thil a van lai pawh in entirnan – chi a van lai pawh in a man an ti sang chuang lo 

va, a tam lai pawh in an ti hniam chuang lo va. Khatiang a price control mumal tak nei in an 

kal na khua a hlawhtling tak tak hi a tam a, chung ho tanpui na tur chuan Central-ah kan dil a. 

Central hian cheng nuai  2458 hi min rawn phalsak a, chu chu Central in 90% a tum ang a, 

Mizoram State in 10%  a tum dawn a. Hei hi Mizoram chuan kan tum ve tur nuai 2014 hi kan 

release fel tawh a ni Finance Department  zarah. Tunah hian tih hmabak kan la neih chu 25% 

aia tam sorkar in share a neihnaah hian grant-in-aid a leh tur a ni dawn a, tihfel tur tlem kan la 

nei a, heng a zawh hunah hian grant hi lo kal thei tur a ni a.  NABARD kal tlangin kan sem 

thei dawn a, Primary Society-ah te leh State level-ah te pawh kan pe thei dawn a ni. Tin, 

Handloom lam tihchakna tur hian sum leh pai cheng vaibelchhe hnih chuang kan nei bawk a. 

Chu pawh chu tihfel tur tih zawh anih hnuah sum hi rawn release tur a la ni dawn a ni. 

Chutiang chuan Cooperative Society pawh hi hma a sawn chho hret hret a, chak takin a kal 

hleih theih lo va. Chung chu a tlangpui a kan khaikhawm ni deuh mai se, eng emaw in sawi 

neuh neuh-ah khan rawn huam kim loh kan neih a pawimawh in tih kha chu min zawt mai ula 

tha in ka ring a. Awle, Pu Deputy Speaker, heng ka Demand –  

Demand No.6 – Land Revenue & Reforms   ` 18,51,56,000 

Demand No. 6 – Excise & Narcotics   ` 22,30,90,000 

Demand No. 33 – Soil & Water Conservation ` 18,19,53,000 

Demand No. 37 – Cooperation  ` 11,01,74,000, a vaiin ` 70,03,73,000 (vaibelche sawmsarih 

nuai thum singsarih sang thum) hi he House zahawm takin min pass pui turin ka dil e.  

 

               *Speech not corrected. 

 

DEPUTY SPEAKER : Awle, kan Minister zahawm takin a demand te rawn 

wind-up  in pass a rawn dil bawk a, a Demand No.6 na Land Revenue & Reforms 

` 18,51,56,000/- ; Demand No. 7 na Excise & Narcotics ` 22,30,90,000/- ; Demand No.33 na 

Soil & Water Conservation ` 18,19,53,000/- ; Demand No. 37 na Cooperation 11,01,74,000/-

, a vaiin ` 70,03,73,000/- te hi pass remti a piangin ‘remti’ ti rawh u le. Awle, Pu 

J.H.Rothuama, Minister zahawm tak Pu J.H. Rothuama, Minister zahawmtak demand No.6-

na Land Revenue & Reform vaibelchhe 18 nuai 51 singnga sangruk, Demand No. 7-na 

Excise & Narcotics vaibelchhe 22 nuai 30 singkua.  Demand 33-na Soil & Water 

Conservation vaibelchhe 18 nuai 19 singnga sangthum.  Demand 37-na Cooperation 

vaibelchhe 11 nuai khat sing sarih leh sangli, a vaiin vaibelchhe 70 nuai thum sing sarih 

sangthum te hi House-in lungrual takin a pass ta a ni. 

 

Pu  J.H. ROTHUAMA, MINISTER   : Pu Dy. Speaker, ka lawm e. 

 

DEPUTY SPEAKER : Tunah chuan Pu Zodintluanga, Minister zahawm tak 

wind up turin kan sawm leh ang a. Ani pawhin pass rawn dil ve nghal sela, a tha awm e 

 

Pu ZODINTLUANGA, MINISTER   : Pu Deputy Speaker, ka lawm e. Tun kan 

term chhunga kan budget session hnuhnung ber nei thei tura hun tha min petu kan House 

Leader zahawm tak chungah lawmthu ka sawi hmasa a. Kum 4 chhung department hrang 

hrang 4 te min enkawl tir a, kan chhia leh tha hriatnate kan thiam tawka kan ram leh hnam 

tana hma min lak tir avangin a chungah lawmthu ka sawi a. Tin, Pu Dy.Speaker, nang leh kan 

Speaker zahawm tak kaihhruai naah kum 4 helaiah kan thiamloh ang ang te a min lo dawm a, 

kan vawi 1 Minister nihnaah te mualpho lova min awmtir avangin in chungah lawmthu ka 

sawi a. Tin, department official kan Secretary atanga kan officer zawng zawngte kan 

department chan hrang hrangah kum 4 chhung anmahni kaihhruaina hnuaiah kan ram leh 

hnam tan theihtawp kan lo chhuah ve a.  A chang chuan kan officer-te hian min kham lo awm 

mang e aw ka ti a, an viak tha a. a ngaihna an hria a.  Kan ramin hma a sawn theih nan 

ngaihtuahna tam tak an seng a, a hmawr bawk tuah kan lo tang ve mai a ni a. Anni thawhpui 

na zarah hmasawnna tam tak kan hmu thei te hi lawmawm ka ti a. Nakum kan department 

officer te nen kan han sawi a, sorkar thar a Budget Session neih leh hun hi kan nghakhlel hle 

mai a. Tute emaw sorkar hnathawk 80% hian min vote ang tih ang mai mai kha chu a ni lo tih 

hi ka sawi tel duh a.  

 

  Tin, Pu Speaker, nichinah kan Officer tam tak kan member ten sorkar 

hmalakna te leh kan department hrang hranga hmalakna te lawmthu an sawi nasa a. Hei hian 

min rawn hriattir chu kum 1998-a Pu Lal Thanhawla kaihhruai sorkar lo tla kha kan ram tan, 

ram mipuite hian MNF sorkar thatloh zia an hriatchhuah nana Pathian malsawmna anih ka 

ring tlat a ni. Kum 10 an sorkar chhung khan kan ram tana rohlu tur tam tak tihchhiat an nei 

a. Tam tak chhunzawm tlak loh an nei a ni. Kum 1998 Congress sorkar hmasaah khan hna 

tam tak an thawk a, Pu Dy.Speaker, Lunglei-ah phei chuan Saikuti Hall kan tih te, Civil 

Hospital te, DC Bungalow kan tih te saw kan sorkar laia tender hman te an ni. 

 

  Tin, Mizoram hmasawnna tur atan Turial Hydel Project te, Refferal Hospital 

te Mizo mipuiten phai kan pan ngai tawh lova kan ram chhungah ngei natna khirh khan tak 

tak te kan inenkawl theihna tura ruahmanna an siam te.  Aizawl Greater Water Supply 

Scheme phase II kan sorkar hun laia tender tur leh pawisa te an lo ngaihtuah chhuah vek tawh 

ang chi te khang zawng zawng tichhia a vawiin thlenga hman tlak loh va an chhuah te hi 

vawiin niah Pu Lalthanhawla sorkar kum 4 chhung lekin a hmasawnna tam tak, ropui tak a 

rawn ti hian zoram mipuite hian MNF sorkar kum 10 chhunga kan ram an tihchhiat hi sorkar 

leh tlak tawh lo an nih zia hi a tilang chiangin ka hria a ni. 

  Pu Dy.Speaker, kum 4 lek kan sorkar a, kan Chief Minister zahawm tak 

kaihhruai nain.  Nichina kan sawi ang khan Lunglei ah ringawt pawh sawn Convention 

Centre te, Thuamluaia mual te, Sport Stadium puitling kan neih theihna tur atan kan Minister 

zahawm tak Pu Mathana bialah  DPR  Central Sorkar  sanction theih mai tur te, District Sport 

Complex te, Contact Sport Centre te tunah hmachhawp mek a awm a ni.  Kan member 

zahawmte tunah hmachhawp mek a awm a ni. Kan member zahawm tak Dr.R.Lalthangliana 

khan  tun sorkar hi chu sorkar hmasa thiltih in chhunzawm a, a ti a. Anni ve thung kha chuan 

sorkar hmasa thiltih pawh chhunzawm lovin an ti chhe vek a. Sorkar hmasaina an hluihlawn 

Serlui Hydel Project chu an rawn chhunzawm leh lawi si a. Niminah kan hria a, Forest 

department atangin clearance pawh nei lovin, dan lo angin ro an rel a. Vawiin thlengin kan 

buai phah a ni. Chutiang ang chuan Pu Deputy Speaker, vawiinah kan ram hi kan kalpui a ni 

a. Kum 4 lek chhungin kan ramin hmasawnna tam tak a rawn hmu a. Hei kan department 

chan UD & PA-ah pawh Pu Deputy Speaker, vawiin   mai khan kan sorkar in hna a thawh 

that em avangin Central sorkar chuan performance grant Ministry of Urban Development 

atangin vaibelchhe 8.44 min han pe anih chu. Chumi piah lamah state dang ti tha ve lo te 

pawisa tur a kha a ti tha ho tan sem turin ruahmanna an siam mek a. Chung chu enge maw zat 

kan la dawng leh dawn a ni. Heng ang te hi sorkar tha he ram leh hnam tan hnathawk sorkar 

anni tih hi, kan ni tih hi vawiinah kan rawn sawi tel duh a ni.  

 

   Kan hriat theuh angin Urban Development & Poverty Alleviation hian 

khawpui chhunga mi rethei chawikan te, khawpui chhung chei mawi te, hna nasa takin a 

thawk a, a detail in sawi dawn ila Pu Deputy Speaker, a rei lutuk dawn a. Chuvang chuan, 

kan election manifesto a kan ziah ang chi Aizawl khawpui alo than dan te, harsatna hrang 

hrang kan hmachhawn mek leh la zualkai zel tur ni bawk si thlir hian sorkar in ruahmanna tha 

tak aneih loh chuan kum rei lote ah khawpui tawp leh mumal lo te zingah a tel ngei dawn niin 

a lang a. Chuvangin, Aizawl khawpui thang zel tur thlir a ruahmanna tha siam thuai hi tih 

makmawh ani ta a ni. Congress chuan kan sorkar chuan hetiang hian hma kan la ang kan ti. 

Khawpui kawng siamthat turte, tui in tur tha kan neih theihna tur atan te, mi rethei chawikan 

na tur te, khatiang zawng zawng vawiinah Pu Deputy Speaker, UD&PA kaltlang hian hma 

kan la mek a ni. Hei Aizawl Water Supply Phase-I renovation te, vawiinah khawpui chhung 

kawng chhe lutuk mi zawng zawng pawhin kum10 chhung lo enkawl tawh loh kha vawiin 

niah veng tinah kal ila, kawngpui tha kan nei mek a ni. Chutiang ang te chuan Urban 

Development atangin hma kan la a.  

 

   Kan member, member7 laiin Urban Development demand No.46-na ah hian 

an sawi a. Tam tak hi chu lawmthu sawina a ni a. A vai hian react ngai lovin ka hria a. 

Member tena an hriat duh hei min hrilh sela tih ang chi te kha a theih theih kan rawn sawifiah 

ang a. Pu B.Lalthlengliana hi a awm lova, kan tilo mai ang a. Pu Lalduhoma’n RAY scheme 

Sairang te, SJSRY engtin nge eizawnna an neih tihte leh zonal tank chungchang a zawhte kha 

theih ang tawk tawkin kan sawifiah ang a. Pu Deputy Speaker, SJSRY scheme ah hian mi 

rethei tam tak kan zirtir a. An eizawnna tur atan scheme chi hrang hrang tailoring te, hair 

cutting te, beauty parlour te, heng hi tam takah chuan NGO te nen kan tangkawp a. MHIP te, 

a thenah chuan YMA te pawh chutiang ang chuanin veng hrang hrangah kan tangkawp a. Mi 

tam tak hian eizawnna nghet an nei tawh a ni. A zat chiah hi a detail in kan sawi thei lovanga, 

amarawhchu, Pu Deputy Speaker, khang ho khan kan training mi rethei tak tak BPL member 

te khan anmahni phu tawkin eizawnna an nei a. Tin, BPL loan-ah te pawh kan duhsak bik 

thin a ni tih kha kan rawn sawi duh a. Tin, Tanhril Water Reservoir kha a capacity chu litres 

4000 a ni a. Tin, Tanhril Water Reservoir sak hna hi contract agreement angah chuan May 

2013 a zawh tura ruahman a ni a. Chuan Chanmari booster pump atanga Tanhril leh Central 

Jail thleng a water supply feeder siam hnathawk tur hi a contractor te thlan fel a ni tawh a. 

Ministry of Urban Development  in approval min pek theih turin kan nghak mek a.  

 

   Tin, kan  member zahawm tak Pu R. Lalrinawman dumping ground leh solid 

waste management chung chang a a rawn ngaih pawimawh kha  solid waste management hi 

tunah central sorkar in min sanction thuai hi kan beisei a, khulaiah khuan hmanni a kan sawi 

tawh  ang khan bawlhhlawh chi hrang hrang  paihna tur leh sawngbawlna tur ani a. Kan 

bawlhhlawh te  Aizawl khawpui tawphnawk te hi Pu Deputy Speaker a then chu leitha ah te 

kan siam ang a, a then chu a halral tur ang chi te halral tur a ni dawn a.   Chumi hmun tur 

pawh chu a ram pawh kan acquire belh tawh  ani tih  kha  kan rawn chhan theih ni sela. Tin 

kan Member zahawm tak Pu K.Liantlinga’n Sewerage leh storm-water drainage TV ah te kan 

hmuh thin a tih a kha, hei pawh hi Pu Dy. Speaker, tender siam tawh niin thawktu turte pawh 

thlan fel tawh a ni. 

 

  Nichina sawi ang tho khan, hei pawh hi Ministry of Urban Development 

hnuaiah sanction kan nghak mek a ni, thawh phalna kha. A pawisa pawh hmuh vek tawh a ni. 

UD & PA ah chuan Pu Speaker, kha ti zawng kha  ni se. 

 

  Pu Dy. Speaker, Pu RL Pianmawia’n a bial chhunga RAY chungchang kha. 

RAY, Rajiv Award Yojona hi central sorkar scheme thar a ni a. Chutah chuan Mizoram hi 

kan department officer-te’n thei tawp chhuah a an thiamna te, an finna te an hmang a. Tunah 

pilot project turin Zuangtui-ah Pu R. Lalrinawma bialah sawn ram ruak hmunah hma lak mek 

a ni a, a pawisa pawh hmuh tawh a ni a, mirethei mi engemaw zat hnenah a thlawnin in kan 

sak sak dawn a. A dawtah district capital tin Mizoram tan bik hna an thawh that leh scheme 

an siam that a vangin Mizoram hi min rawn phal sak a. district capital zawhah khaw dang hi 

chu kan la rawn kal dawn chauh a ni tih kha kan member zahawm tak kha ka rawn hrilh duh a 

ni. 

 

Pu K. LIANTLINGA : Pu Dy. Speaker, kha mi drainage system chungchangah 

khan, khumi kan bial, Bethlehem veng mawngah khami sewerage plan a kha tih tum a ni a, 

pipeline a chhuk thlakna khu khumi thlang deuh ah khuan a tih theih lo maw, Aizawl ‘S’-II 

nen-a inhuam thei khan, tih kha ka rawn zawh deuh kha a ni a. 

 

Pu ZODINTLUANGA, MINISTER : Pu Dy. Speaker, hemi kan Sewerage 

system a hi tunah a first phase kan ti a, Aizawl ‘E’ veng tam tak a huam dawn a. Hemi system 

hian kan bawlhlawh/tuichhia-te, kan ek-thli te bakah septic tank zawng zawngte hi a ti bo 

tawh ang a, pipeline in, mimalin septic tank neih ang thin te pawh hi tihbo a ni tawh ang a. 

Chu chu Chite luiah, a hmun ram lei fel tawh a ni a. He treatment plant hi kan Engineer te 

sawi dan chuan khawvelah pawh changkang ber tur a ni a. A hmunah pawh a rim hi a hriat 

theih dawn lo a ni an ti a. Chumi tui rawn chhuak leh chu, he tia en mai chuan intlak ang 

khawpa fim in a rawn chhuak dawn a ni. Chungte chu leitha leh motor silna etc. te-a hman 

tangkai theih tur a ni. 

 

Pu LALDUHOMA  : Pu Dy. Speaker, Lungverh leh Phunchawng kha, a ram 

neitute pawh lo rawn u la, min ti tawh si a a tel ve leh dawn ta na nge? 

 

Pu ZODINTLUANGA, MINISTER : Pu Deputy Speaker, Lungverh leh 

Phunchawng kha, tunah mai chuan ka sawi thei lova, amaherawhchu kan scheme ah hian a tel 

anih ka ring a, a hmun te en a nih chuan. 

 

  Tin, Urban Development hian notified town ah hian hma nasa takin Mizoram 

in-a hma a sawn theihna tur atan a la a. District Capital ah mirethei in neilo sang tam tak kan 

sak sak a, tin, District Capital leh Notified town te tih changkan nan scheme tam tak siamin 

vawiin ni ah pawh hna nasa takin kan thawk a. Kan memberte sawi ang khan, an khua te 

paw’n hmel thar an rawn hmu hial a. Chumi piah lamah, Serchhip ah phei chuan North-East a 

Auditorium changkang ber tur, tun atanga hun reilo te ah zawh kan inbeisei a. Tin, nichina 

kan sawi tawh Lunglei a stadium kan tih ang chi kha, Champhai ah te , Kolasib te, Serchhip 

ah te siam a ni a. Serchhip a mi chu function tawhin hna thawh mek a ni a. Champhai ah leh 

Kolasib a kan auditorium chu tunah sanction hman nghal mek a ni. Mamit ah auditorium chu 

DPR kan siam mek a, chutiang chuan District hrang hrangah hma kan la mek a ni.  

 

   Tin, Pu Dy. Speaker demand no. 22 na ah khan member 11 laiin an sawi a. An 

rawn sawi loh pawimawh em em kan tih chu sports infrastructure tam tak kan siam piah 

lamah hian kan thalai ten a kan mamawh em em kan ram ina kan la neih ngai loh kan neih 

thar chu NCC Air Wing a ni a. Tunah khuan thlawhna kan thalai te tan liau liau kan nei tawh 

a. Tun atanga hun rei lo teah hian pakhat neih belh leh kan inbeisei a. Tunah khuan kan Mizo 

nula tlangval ten kan ram chhungah ngei thlawhna athlawna khalh an zir tawh a ni. Heng te hi 

kan sorkar achievement ropui tak niin kan ngai a. Hmun hrang hrangah kan theih ang tawkin 

hma kan la a.Thingtlang naupangte an talent a tha a, an physical fitness te pawh a tha a ni tih 

sorkar in a hria a. Chung ang ah te chuan an talent te kan haichhuah theihna tur atan PYKKA 

scheme hmangin tournament leh talent search kan nei thin a. Village level ah leh Block level 

ah talent tha kan zawng a. Block a titha ho zawng kha District level ah kan han khalhkhawm 

leh a. District a titha ho kha State level ah chuta tang chuan National Level ah kan thlang 

a.Chutiang chuan thingtlang naupang tamtak te hi National level ah hian kan chherchhuak 

nasa tawh em em a ni, tih kha kan han sawi tel duh bawk a. Tin, kan member tam zawk te kha 

chuanin lawmthu an rawn sawi a. Pu PP Thawla khanin hriat duh a nei a. 

 

Dy. SPEAKER : Khawngaihin lo nghak lawk rawh aw. Khi dar 4 a ri a, kan hun 

hi dar 4 thleng a ni a. Mahse hei kan Minister-in a windup laklawh a, zawh tir lawk ila, tha 

kan ti tiraw. Tin dar 4-ah hianin kan thingpui in tur kha kan order tawh a, i sawi rei viau 

chuan a dai viau ang tih kha a ni mai. 

Pu ZODINTLUANGA, MINISTER : Pu Dy. Speaker Pu PP Thawla kha 

Tuipang a khan playground kan siam tur a kha, vawikhat ah hian kan zo nghal duak thin lo a 

thingtlang ah chuan. Kumtin hian Ongoing Works in kan ti thin a. Tin sports goods quality hi 

chu a mamawh hi kan tam a, kan hriat angin kan sum neih te a tam lova. MLA zawng 

zawngin an duh a, sports association zawng zawngin an duh a. A quality aiin a quantity 

lamah kan kal thin a. Hei hi chu min hriatthiam pui kan ngai ve thin a ni.  

 

   Tin, Ramhlun indoor stadium chungchang kha kan member zahawm tak Pu PP 

Thawla in a rawn sawi bawk kha. Ramhlun Indoor Stadium saw sorkar hmasa ah sak tan tum 

ve a ni a. Amaherawhchu a chanve an sak laiin a quality a chhiat lutuk avangin sak 

chhunzawm tlak loh tih a ni a. Central sorkar a funding pawh tawp vek a ni. Tisawn kum 6 

kum 7 a ding ringawt mai a, a ngaihna an hre tawh si lova. Khawtlang mipui te leh a bialtu 

zahawm tak Pu Liansailova ten thahnem an ngai a. Sorkar in kan thalai te leh Mizo mipui ten 

a an hman tangkai theihna tur atan i siam tha leh ang u kan ti a. Sorkar hmasa ten an 

hnathawh tha lo pawh kan chhunzawm sak zel a. Tun atanga thla 2 mai ah building 

changkang tak, auditorium te, a hnuaiah contact sport centre te, shooting gallery te awm theih 

na tur atan kan duang a. Tun atanga thla hnih chhung hian zawh hman kan inbeisei a. Tin, a 

foundation chungchang saw PWD engineer ten uluk takin an check a, saw a foundation a saw 

chu hmantlak a ni an ti a, chuvang chuan ngaihtha takin kan chhunzawm a ni tih kha ka rawn 

sawi tel duh bawk a.  

 

   Tin kan vision 2016 atan khan discipline 9 kan thlang a. Chungte chu Boxing, 

Taekwondo, shooting, Archery,Judo, Wrestling, Badminton, Weightlifting leh Table Tennis 

te an ni a. Heng hi sorkarin Mizo fatena Olympic a kan tel theihna tur atana kan han duan 

chhin a ni a. Hei hi tunah a first phase atan bul kan tanna tur chu naupang 10 vel theuh heng 

atang hian kan thlang chhuak tawh a chungte chu kumkhata ni 300 train theihna tur atan 

pawisa NEC atangin kan nei tawh a ni tih kha ka rawn sawi duh a. NEC atangin nuai 32 

sanction kan nei a, first installment atan nuai 22 kan dawng tih kha ka rawn sawi tel duh 

bawk a ni. Hmun hran hran ah Zemabawk ah te Community Hall emaw Multipurpose Hall 

kan tih ang chi kan neih lohna ah te hma kan la nasa a kan siam mek a hmun hrang hrang ah. 

Tun Financial Year chhung ringawt pawh hian Pu Dy. Speaker hmun 100 deuh thaw ah 

development hi an siam a, chutiang chuan kan member zahawm tak tak ten in ngaih 

pawimawh te pawh kha kan la rawn ti zel dawn a. 

 

   Tin, Zobawk Academy chung chang kha nichina an rawn sawi tawh ang khan 

sorkar hmasa khan vaibelchhe 10 kha ruahman a lo ni ve a, kan Chief  Minister  zahawm 

takin kan sorkar hlimah hei hi chu a te lutuk Central sorkar hi kan sorkar chungah a tha si a 

Academy puitling turin ruahmanna i siam ang tiin vaibelchhe 34 DPR kan siam a. Chumi 

atang chuan vaibelchhe 17 min rawn sanction a chumi anga ruahman chuan a hmun te siam 

rem leh a ni a, tunah contractor thlan fel tawh a ni a. Tunah sawn chak takin an sa mup mup a 

ni tih member te ka rawn hrilh duh bawk a ni. Kan hriat theuh angin Sports and Youth 

Services-ah vawiinah thalai te Mizoram hmuntinah infiamna tha an neih theihna tur atan 

sorkarin ruahmanna a siam ah hian Mizo thalaite pawn khawvel a kan in pho chhuah theihna 

tur atan tan an la ve a. Sorkara in nghat lovin anmahni pawn theihtawp an chhuah ve mek a. 

Chutiang result chu karhmasa mai pawh khan kan hria a North East shooting kum 2 lek kan 

neih chhungin Pu Dy. Speaker N.E pumpuiah Mizoram chu Rifle leh Air Pistol te Air Rifle 

10 metre-ah te a thiam ber kan han ni lawt lak tawh a. NRA President phei chuan Mizo 

naupang te hi Olympic khel turin an kap ka hmuh ringawt pawhin 10 chuang Olympion ni 

thei tur ka rawn hmu nghal a ni a ti a ni. Chutiang khawp chuan sorkarin kan thalaite tan 

hmasawnna a buatsaih a. Nichina kan member te sawi ang khan tun atanga reilo te ah Foot 

ball AR lammualah sawn zanah an khel thei tawh dawn a, chung te chu tam tak kan tih zinga 

kan hmalak te a ni a. Tin, kan member zahawm tak Dr.R.Lalthangliana rawn sawi ang Rajiv 

Gandhi te pawh in rawn chhunzawm a a lawmawm tih thu kha a sawi a Pu Dy. Speaker, kum 

2005 khan 12
th

 Finance Commission in vaibelchhe 25 Aizawl Stadium tan a rawn pe a, a 

ngaihna an hrelo a niang Pu Dy.Speaker, kum 2008 a lo nih pawh khan kha pawisa kha la 

hman loh a ni. Kum 2009 ah sorkar thar a lo piang a chutah chuan kan Chief  Minister 

zahawm tak te kan Home Minister te remhriat na in Mizoram leh North East-ah pawh tha ber 

tur tunah khuan Rajiv Gandhi Stadium siam mek a ni a. A Gallery pawh engemaw zat zawh 

tawh a ni a, tunah chhunzawn lehna tur atan tender pawh chhuah leh mek a ni tih kha ka rawn 

sawi tel duh a ni.  

 

  Tin, Pu Dy. Speaker, demand 8 na Taxation ka bul ami ang hian ka lo byheart 

ve si lova  anin ka lehkha hi a lo khawih darh ve bawk si a. Pu Dy. Speaker, Taxation hi kan 

sorkar tana Department pawimawh ber a ni a, anni hi planning ang phei chuan pawisa pek an 

ni ve ngai lova chhiah khawntu Department an ni a, heng ah te hian Pu Dy. Speaker, kan 

officer te an fel em em maia, sorkarin chhiah heti zat hi in khawn tur a ni tih bi tuk hi an 

khum zak zak thin a, an taima in hna an thawk nasa a, vawiinah phei chuan Mizoram  a 

Department zawng a khawvel in a tunlaia kan kalpui tawh E- governance chungchangah phei 

chuan a top a ni hi kan ti lo thei lova. E-governance chungchangah mipui ten sorkar sum 

dawng te pawh in office a va kal ngai tawh lovin an mahni dawr atang in an ti thei tawh a ni, 

entirnan sumdawng khan registration ti dawn ta ang sela office a kal buai ngai lovin an in 

atang in computer hmang in registration te an ti thei a, way bill te pawh office a kal ngai lovin 

internet kaltlangin way bill a lak theih tawh a, return te pawh E-return kan ti a chutiang te 

pawh chuan a lak theih tawh a. C.forms te pawh hi ECST forms kan ti a chung ang te pawh 

chu mahni inlum atang in ti thei turin ruahman na kan siama e-envoys te e-payment teinternet 

atanga an thil tih reng reng pawisa te taxes an rawn pek pawn sms in pawisa chuti zat i rawn 

pe thei, i pe tawh a ni tih te an dawng zat zat thei tawh a chutiang chuan e-service hrang 

hrang vawiinah kan taxation Department atang in hmuh theih a ni a hei hi Department tam 

tak tan entawn tlak Department an ni tih hi kan rawn sawi tel duh a.   

 

   Member zahawm tak Pu Lalthanzaran a sports chung chang a entertainment 

chung chang a rawn sawi kan member dang ten a an rawn thlawp nate kha, ti hian kan chhang 

ang a. Mizoram  Entertainment Taxes, 2013 kan rawn siam ah khan taxes lakna chi hrang 

hrang tur siam a ni a. Chutih rual chuan exemption grant theihna provision kan siam tel a, 

heng hi chu amendment pawh ngai lovin khatiang a kan thalai ten a hma an sawn theih na tur 

in executive order in heng hi chu taxes lak ngaihna chi a ni love tia siam theih mai a ni e tih 

kha kan rawn sawi duh a. Pu C.Ramhluna rawn hriat thiam  loh kha a mah awm lo mah sela a 

pawimawh em a,  Pu Dy. Speaker, kan sawi lawk anga. Bungraw then khat schedule II part d 

a awm a rawn sawi kha 13.5 % in kan la thin a, chungte chu ni 1.1.2013 atang khan electrical 

goods te motor parts te floortile te pills te mirethei tak tak khawih te khatiang a nawl pui a 

khawih te an nih avang khan, January 1, 2013 atang khan 5% ah kan tihniam tawh a ni tih 

kha kan sawi duh a, contract works atanga 13.5% kan lak thin chung chang ah kha chuan Pu 

Dy. Speaker, kan Chief Minister zahawm tak remhriat na leh ngaihtuah na in kha kan system 

a kha kalpui thovin class I contractor ten a duh zawk tan chuan 3% an lo pek ve duh chuan 

total estimate atan a 3% pe duh tan 3 % a pek theih a ni tih kha kan sawi duh a. Tin, Public 

Demand Recovery Act hi Taxation Department kuta awm chiah a nilova, chhiah ba te chak 

zawk a thin chhuah a nih theih nan hian m-vat act hi siam that a tul kan ti tawh hle a, heng 

chhiah te hi a department anga na zawk a lak hi kan duh tawh a.  Chuvang chuan Department 

ang pawhin hma kan la mek a ni tih kha  ka han sawi duh a.  

 

  Tin, Zemabawk a check gate  awm, member zahawm tak, Pu Lalrinawma in a 

a rawn sawi a kha Pu Deputy Speaker, kei pawh oppsition kan nih laia  a sawi nasa ber tu ka 

ni a.  Tunah hian ruahmanna Officer te nen, Kan Department te nen kan siam mek a. 

Khawpui chhunga awm saw tha lo kan ti a.  Amaherawhchu, thil tam tak ah keimahni 

E.Government chungchangah te leh Department in hmalakna tam tak a neih a nih avangin  Pu 

Deputy Speaker, hei hi kan hmachhawp mek a ni tih hi ka rawn sawi duh bawk a ni. 

 

  Tin, a tawp ber atan chuan ICP  hi member pali in min rawn sawipui a.   

Pu Deputy Speaker, ICP pawimawh zia hi  vawiinah tlem han sawi ve leh ka duh a. Nichina 

kan sawi ang khan Taxation Department chuan E.Governance hi tangkai takin an hmang a. 

Mipui ten  Office-ah te, traffic jam- ah te talbuai ngai lovin anmahni dawr atang tein engkim 

an ti thei tawh a ni.   Chutiang tur atan chuan  ICT Department hian, Department tam takah 

DPR a siam sak a, Department tam tak chuan tunah hian hna an thawk mek a ni.  Tunah hian 

Paperless Government kan neih theihna tur atan ICT Department leh Vigilance-ah Pilot 

project in  hma kan la tan a. Chumi Department-ah chuan  File a paper a awm tawh lohna tur 

atan E.Governance tak tak, computer vek a ti turin  tunah hian Pilot Project neih turin hma 

kan la a. Chutiang te pawh chu  kan hlawhtlin chhoh chuan  Department dang dangah  khami 

software kha  a hman theih turin kan rawn chhawp chhuak dawn a.  Tin, kan mamawh em em 

a lo theih lova kan awm,  Internet connection te heng te hi kan buaipui nasa a.  Kan Chief 

Minister zahawm tak hian vawi thum lai mai  Central Minister-ah te lehkha  min ziah sak a.  

Chung thahnem min ngaihpuihna rah chu vawiinah hian  kan hmuh tawh a.  Hmanni mai 

khan PGCIL kan ti a optic fibre  cable, high speed Internet kan tih ang chi hi  Aizawl a rawn 

thlung thleng tawh a.  Amaherawhchu, vanduai thlak takin  Development kan duh tho a.  

University kawng kan laih khuan,  khulai  power point  hmun atanga BSNL Headquarters te, 

NIC hmun te  a rawn connect na lai a kha  an tih chat nasat avangin tunah  a overhead in  kan 

kalpui a, tam  tak chuan Internet hmang thang chuan in hria ang a, BSNL Broadband te a 

chak em em mai a ni, tunah hian. Tin, NIC ah  10GB pek a ni a. Chung atang chuan Office ah 

Internet connection hi NIC atang pek a ni ang a.  Office tinah Internet connection hi tun aia 

chak zawkin hma kan la theih dawn a ni tih kha ka rawn sawi duh a.   

 

   Tin, kan Chief Minister hmalakna bawkin  Pu Deputy Speaker,   kan sawi lo 

theih loh, nichina kan sawi ang khan, hotu pa tha kan neih chuan  sorkarah hna tam tak kan 

thawk thei a ni. Amah kaihhruaina hnuaiah  Central sorkarah Minister a lo hmelhriat that te 

zar kan zo nasa em em a, chung atang chuan tunah hian  Sortware Technology Park te pawh  

Central sorkarin min rawn phal sak a.  Software Technogy Park sakna tur hian tunah Central 

sorkar khuan  hma a rawn la mek a.  Heng te kan neih theih hunah chuan  vawiina kan thalai  

Internet hmang tangkai thluak tha tak tak te hian ei zawnna tam tak a neih theih dawn a. Tin, 

anmahni thil siam chhuah  te pawh vawiinah thalai tam tak  chuan Internet kaltlangin  an thil 

siam te an zuar a, ei an zawng mek a.  Chung aia changkang zawk chuan  Software 

Technology Park chuan  Pu Deputy speaker, a zawrh thlengin a pui dawn a ni. 

 

  Tin, PGCIL kan tih, nichina connectivity  kan neih that loh avang khan  kan 

thalai te  tam tak phaiah te ei zawngin  Call Center-ah te an thawk a.  Heng te Pu Deputy 

speaker, hun reilote ah PGCIL Optic Fibre cable hi  function tha taka heng laih laih te an 

zawh hnuah phei chuan  Aizawl atang ngeiin  Call Center lian te  kan chah chhoh ve ang a.  

Kan thalai kan tlangval, nula tam tak ten ei zawnna nghet an neih theihna ngei hi  kan beisei 

tlat a ni tih kha kan rawn sawi theih chhun ni sela. Pu Deputy Speaker. Kan Demand no. 8 

Taxation  cheng vaibelchhe  11, 54, 90, 000/- Demand  no. 22  Sports  &  Youth  Services  

cheng  vaibelchhe  11, 81, 16, 000/-  Demand  no.  46  Urban  Development  &  Poverty 

Alleviation  cheng  vaibelchhe  1, 39, 61, 01, 000/-  Demand  no.  48  Information & 

Communication  Technology  cheng  vaibelchhe  3, 61, 72, 000/-  hi he House hian min pass 

pui turin ka rawn ngen e. Ka lawm e. 

 

DEPUTY  SPEAKER : Awle, Pu Zodintluangan a wind up a, a  demand  te  

pass  a  rawn  dil  a.  A  Demand  no. 8–na Taxation vaibelchhe 11, 54, 90, 000/-  Demand  

no. 22– na  Sports & Youth Services vaibelchhe 11, 81, 16, 000/-  Demand  no. 46 – na  

Urban  Development  &  Poverty  Alleviation  vaibelchhe 1, 39, 61, 01, 000/- Demand no. 

48–na Information &  Communication  Technology  vaibelchhe  3, 61, 72, 000/-  a  vaiin  

vaibelchhe  1, 66, 58, 79, 000/-  te  hi  pass  remti  ti  apiangin  ‘Remti’  ti  rawh  u  le. 

(Member  :  Remti)  Awle,  Pu  Zodintluanga  Minister  zahawm  tak  Demand  no. 8 – na  

Taxation  vaibelchhe  11, 54, 90, 000/-  Demand  no. 22 – na  Sports  &  Youth  Services  

vaibelchhe  11, 81, 16, 000/-  Demand  no. 46 – na  Urban  Development  &  Poverty  

Alleviation  vaibelchhe  1, 39, 61, 01, 000/-  Demand  no. 48 – na  Information  &  

Communication  Technology  vaibelchhe  3, 61, 72, 000/-  a  vaiin  vaibelchhe  1, 66, 58, 79, 

000/-  te  chu  House  in  lungrual  takin  a  pass  ta  a  ni.  (Pu  Zodintluanga  :  Pu  Deputy  

Speaker,  ka  lawm  e.) 

 

  Awle,  khi  kan  Minister  te  vawiin  a  mi  chu  an  wind  up  rei  vak  lova.  A  

hmasa  khan  Pu  J. H. Rothuama  khan  minute  30  ala  a,  Pu  Zodintluangan  minute  40.  

Tunah  hian  kan  chawl  ang  a  thingpui  kan  in  phawt  ang  nge,  kan  tlang  law  law  ang  

a  thingpui  kan  in  ang?  E  nge  House  in  kan  duh  dan?  Thingpui  a  dai  lutuk  ang  a?  

Awle  a  nih  leh  kan  chawl  ang  a,  thingpui  kan  in  ang  a,  khi  a  dar  a  laklawh,  dar  

5:00-ah  kan lut leh dawn  a  nia  aw.   

SPEAKER   : Vawiin chu ka beisei aiin kan kal chak a, a lawmawm khawp 

mai. Tunah chuan Pu Nihar Kanti, Minister zahawmtak wind up tur in sawm ila, pass rawn 

dil nghal se la. Tunah i lo ko ang. 

 

Pu NIHAR KANTI,  MINISTER   : Pu Speaker ka lawm e. I kaihhruaina 

hnuaiah M. O. S. dinhmunah dingin vawi 4 lai demand ka present a, kan pass bawk a. Tun 

tum hi budget session hnuhnung ber a lo thleng ta a. Chuvang in hetiang dinhmuna min 

hlangkai tu, a hmasa ber in Pathian chungah lawmthu ka sawi a,  chumi hnuah, House Leader 

chungah lawmthu ka sawi bawk a ni.  Tin, kan bial mipuite chungah lawmthu ka sawi bawk 

a. Pu Speaker, kei hi by-chance politician ka ni a, ka Pa hunlo taka a boral avangin hetiang 

dinhmuna ding chho ta ka ni a. Tawng lamah te pawh harsatna ka nei a, chungah chuan 

member zahawm tak tak te min co-operate tha a, in vai a chungah lawmthu ka sawi bawk a 

ni. Tin, Official te pawh in min back up tha a, officers chungah pawh lawmthu ka’n sawi 

bawk a ni. 

 

  Pu Speaker, ka demand chan, vanduaina tuartu te hnenah tanpuina leh ran 

hriselna enkawl bakah ran atangin kan hmuh chhuah Sa te, Artui te, Bawnghnute intodelhna 

leh  Pangang khawi te a ni. Thil pakhat ka sawi duh chu, tunlai khawvel hian ram tin ah 

Disaster hi an ngai pawimawh em em a,  a chhan chu tunlai global warming leh  deforestation 

a nih avangin hmun hrang hrangah disaster te pawh a thleng fo thin a ni. Chuvangin  kan  

sorkar  pawhin  he department hi a ngai pawimawh hle mai a, Central-ah phei chuan  

establishment lian tak a ni. Prime Minister zahawm tak pawh National  Disaster Management  

Committee Chairman  a ni  a. Chutiang  tho  chuan  kan  Chief  Minister  zahawm  tak  pawh  

hi  Mizoram  State  Disaster  Management  Committee  Chairman  a  ni. District  hrang  

hrangah  D.C. te,  Block  level-ah  te  Village  level-ah  te  pawh  Disaster  Committee  a  

awm vek  bawk  a.  Pu  Speaker,  member  zahawm  tak  mi  8  ten  Disaster  Management  

chungchang   an  sawichhuak  a,  silpauline  chungchangah  lawmthu  te  an  sawi  bawk  a,  

tarpauline  chungchang te  pawh  an sawi  chhuak  a,  tarpauline  chungchang  chu  ka  

chhang  lo  mai  ange. 

 

  Pu  Duha  hi  senior  member  a ni  bawk  a,  ka  bial  ah  te  min  zin  pui  

bawk  a,  speed  boat  an  mamawh  thu  te  a  sawi  a,  ani  hi  a  bial  a  ngaipawimawh  em  

em  mai  a,  inthlan  leh  hunah  pawh  tling  turin  duhsakna  ka  hlan  nghal  a ni.  

Engpawhnise  speed  boat  chungchang  chu    official  te nen  vawikhat  chu  kan  sawiho  

tawh  a,  amaherawhchu,  assurance  erawh  chu  a ni  chiah  lo, hei  hi  ka  lo  enzui  dawn  

nia.  Pu  Speaker,  kan  department  te  hi  an  pawimawh  em  em  a,  a  tam  ber  chu  man 

made  disaster  a  ni  a,  House  kaltlang  hian  Mizoram  mipui  zawng  zawng  hnenah  

fimkhur  turin  ka  chah  duh  a  ni.  Ka  sawi  duh  chu  kan  hmalakna  tawi  te  tarlan  a ni  a,  

Hazard Risk and Vulnerability Analysis (HRVA)  of  Mizoram  chu  MIRSAC  nen  tang  

dun  in  tunah  hma  kan  la  mek  a  ni  a………tunah  hian  ka  la  buaipui  mek  a  ni  a,  

Mizoram  Disaster  Management  Plan  pawh  kan  siam  zo tawh  a State  Executive  

Committee  in  an  pawm  bawk  a,  tunah  hian  hma  lak  zui  mek  a  ni,  National  School 

Safety Programme  pawh  chak  takin  kan  kalpui  mek  a, Aizawl  leh  Serchhip  District  

chhungah  School  200  ah  training  pek  tura  buatsaih  mek  a  ni,  Mizoram  Landslide  

Management Action  Plan/Project  pawh  tunah  buatsaih  mek  a  ni a,  hemi  thu  hi  

Governor  zahawm  tak  pawhin  House  a  Address  naah  pawh  khan  a  sawilang  nghe  

nghe  a  ni. 

 

  Tin,  Pu  Speaker,  thu  lawmawm tak - Aizawl,  Ramhlun  lei  tlahniam  nasa  

avangin  National  Disaster  Management  Authority  hnenah  DPR  ` 21,01,27,200/-  man  

thehluh  a  ni a,  Geology  &  Mineral  Resources  Architectural   Interior  Engineering  Co. 

Ltd.  nen  thawk hovin  hma  lak  a  ni.  National  Disaster  Management  Authority  leh  Pu  

Lal  Thanhawla  kaihhruai  sorkar  nen  tangdunin  tunah  hian  buaipui  mek  a  ni. 

 

  Pu  Speaker,  kumtin  fur  lai  hian  chhiatna  tam  tak  a  thleng  fo  thin  a,  a  

tam  ber  chu  ka  hriatsual  loh  chuan  man-made  disaster  a  ni a,  chuvangin  disaster  hi a 

pawimawh hle  mai  a,  ram  hmasawnna  hi  a  tichhe  thin  a,  chuvangin  mipui  zawng  

zawngte  kan  fimkhur  a  ngai  hle  a ni.  Mizoram  District  pariatah,  District  Emergency  

Operation  Centre  kan  nei  tawh  a.  IT  bungrua  leh  chhanchhuahna  bungrua  tepawh 

engemaw  zat  kan  dah  a.  Mizoram  hi  tlangram  anih  avangin  hmun  hrang  hrangah  fur  

laiin  leimin  a  awm  thin  a,  a  tam zawk  chu  kan  fimkhur  loh vang  a  ni  a. 

 

  A  tawp  bera  ka  sawi  duh  chu,  chhiatna  chu  mi  zawng  zawng  chunga  

thleng  thei  a  ni  a,  tumah  kan  indang  thei  lova  amaherawhchu  kan  fimkhur  chuan  

chhiatna  tam  tak  hi  tih  tlem  theih  a  ni.  Chu  zawng  chu  Disaster  Management & 

Rehabilitation  chungchanga ka sawi theih ni se. Pu Speaker tunah Animal Husbandry lo sawi 

leh ila. Economic Survey 2012-13 ah khan a lang chiang vek a, Sa, Bawnghnute leh Artui ah 

te kan indaih lohna a nasa hle a.  Chuvangin kan Department hian theih tawpin hma kan la ve 

a,nichin a Member zahawm tak te Pu K. Lianzuala leh Pu Lalduhoma te sawi ang khan Ran 

hrileng a tam leh ta viau mai a, pawi ka ti a Ranhrileng chungchang ka hriat veleh Director te 

ka hriattir nghala, Official ho ten Emergency meeting  kovin tunah hian hma lak mek a ni. 

Tun tum hrileng hi Swine Fever a ni tih Diagnosed a ni tawh a, Swine Fever Vaccine chu 

Dose 30,000 lai tunah kan nei tawh a, free distribution turin kan ti nghal a ni. Pu Speaker, 

Ran natna hi kumtin in vawkpul hri tih ang te fur lai-in a leng thin a. Theih tawpin tan kan la 

a, a damdawi awm chhun vaccine hmangin kan enkawl thin a ni. 

 

  Pu Speaker, a bikin Vety Department  hi NLUP avangin a vannei em em a. 

Theih tawpin sa te leh artui te a intodelh turin hma kan la mek a. NLUP a First Phase ah Vety 

Deptt. thlang tute 9923 an ni a. Second Phase-ah 12970 lai an ni a, a tam hle a. 

 

  Tawite-in, NLUP hmalakna leh hlawhtlinna ka tarlan duh chu, NLUP 

hmalakna First Phase atangin kum khat chhungin bawnghnute 42 lakhs litres tharchhuah 

beisei a ni a. Vawksa 30,415 qtls, vawk note 1,70,752 Sial/Tualbawng 44,544 qtls, Artui 229 

lakh nos, Broillers Sa 34, 171 qtl thar chhuah theih beisei a ni. NLUP Second Phase complete 

hunah  phei chuan Mizoram pumpuiin Ar leh Artui te kan intodelh kan beisei a, Pu Speaker, 

Vety Department lam sawiselna a ri lova, a sawite pawhin a constructive lamin an sawi a. 

MLA zahawmtak Pu Chatea khan NLUP bawng thi te a rawn sawi lang a. Pawisa lam pawh 

tunah ruahmanna a awm mek a, NLUP Bawng thi te avang khan kan sem ang. An chang vek 

ang.  

 

  Pu Speaker, NLUP vang hian ran hi a pung nasa khawp mai a. Amaherawh 

chu, VFA ( Vety Field Assistant ) lam hi kan indaih lo hle mai a. Chuvangin, kan Finance 

Minister zahawmtak awmlaia ka sawi duh chu VFA hi kan lakbelh theih chuan ran enkawl 

lamah pawh hma kan sawn ka ring a. A chhan chu, ran natna chi hrang hrang te enkawlin kan 

ven theih phah dawn a ni.  

 

  Pu Speaker, a tawp berah chuan Sericulture Department han sawi ila. 

Sericulture Department chungchang kha mi pahnih chauh in an sawi a. Sericulture 

Department hi Thingtlang Economic dinchhuahna Department a ni a. A pawimawh hle a ni. 

Department sum harsatna avangin duh angin kan enkawl thei lova, Amaherawh chu, NLUP 

avang hian kan vanneih phah hle a. NLUP avangin Cold storage tha tak tak leh power petu 

Solar Plant kan nei thei a. Heng avang hian kan problem tam tak chu solved a ni a.  

 

  Pu Speaker, House zahawmtak a ka sawi duh chu NLUP Infrastructure 

hnuaiah  ` 150 lakh sengin Rearing House te, Grainage House te, Cocoon Godown  te,  

Farmer’s  Training  Hall  te,  Cold  Storage  te  sak  a  ni  a.  Grainage  Centre  approach  road  

leh  fencing  bakah  DSO  Office  te  thuam  that  a  ni.  Pu  Speaker,  thu  lawmawm,  

Mizoram  pumpuia  NLUP  dawngtu  zinga  ti  tha  thlanchhuah  4-na  kha  Sericulture  

Department  hnuaia mi  Pi  Lalsiami  Phaileng  ‘S’  Lunglei  District  Pu  Mathana  bial  hi  

Sericulture  hnuaiah  pangang  khawi  thlangtu  a  ni  a, a  lawmawm  ka  ti  khawp  mai.  

NLUP  tih  hma  khan  pangang  khawia  eizawnna  chu  5  chiah  tunah  chuan  1000  lai  an  

tling  chho  tawh  a,  a  lawmawm  ka  ti  khawp  mai.  Sericulture  hian  Mizoram  

Traditionally  state  nihna  loan  la  in  tunah  hian  hma  kan  la  mek  a  ni  a.  A  tawp  berah  

Pu  Speaker,  ka  sawi  duh  chu  pangang  khawi  hi  eizawnna  tha  tak  a  niin  a  hlawk  a. 

Mizoram  mamawh  pawh  tun  thleng  hian  kan  la  thar  chhuak  thei  lo  a  ni.  Tunah  hi  

chuan  market-ah  pawh  harsatna  kan  nei  lo  a,  englai  pawhin  kan  department  hian  kan  

lei  thei  reng  a  ni. 

 

S P E A K E R : Pi  Lawmsiami,  South  Phaileng  ami  kha  maw,  an  khua  kha  

englaipawha  motor  tlawh  theiha  siamsak  a  tha  khawp  mai,  lawmman  te  kha  a  la  ve  

si  a,  ani  chawimawi  nan  khan. 

 

Pu  NIHAR  KANTI,  MINISTER  : Pu  Speaker,  motor  te  pawh  a  lut  

tawh  a  ni,  a  lawmawm  e,  chuti  zawng  chu  ni  mai  se.  Pu  Speaker,  ka  demand  no.  30  

Disaster  Management  &  Rehabilitation  ` 17,28,01,000,  demand  no. 34 Animal  

Husbandry  &  Veterinary  ` 40,06,58,000,  demand  no. 41  Sericulture  ` 11,56,85,000  

Total  ` 68,91,44,000 hi  he  House  zahawm  taka  pass  turin  ka  ngen  a  ni. 

 

S P E A K E R : Awle  Pu  Nihar  Kanti  an  a  rawn  wind  up  a,  pass  a  rawn  

dil  bawk  a.  A  demand  no.  30  Disaster  Management  &  Rehabilitation  `  17,28,01,000,  

34 na  Animal Husbavdry & Veterinary ` 40,06,58,000; Demand No. 41-na, Sericulture  

` 11,56,85,000; a vaiin ` 68,91,44,000 hi passed remti apiangin ‘Remti’ ti rawh u le (Remti) 

Remtilo kan awm chuan ‘Remtilo’ ti ula. Awm lo maw? 

 

  Awle, Pu Nihar Kanti, Minister zahawm tak Demand No. 30-na Disaster 

Management & Rehabilitation ` 17,28,01,000; Demand No. 34-na, Animal Husbavdry & 

Veterinary ` 40,06,58,000; Demand No. 41-na, Sericulture ` 11,56,85,000; a vaiin  

` 68,91,44,000 te hi House-in lungrual takin a passed ta a ni 

 

Pu NIHAR KANTI, MINISTER : Pu Speaker, ka lawm e. 

 

SPEAKER  : Awle, vawiina kan business chu kan zo ta a, kan chawl tawh anga, 

naktuk ni 27/3/2013 nilaini hi Holi, Sorkar chawlh a ni a, naktip ni 28/3/2013 ningani zing 

dar 10:30 A.M.-ah kan thu khawm leh dawn nia. 

 

        Sitting is adjourned  at 6 : 20 P.M. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


